
የአዲስ አበባ የኮሪደር  ... ወደ ገጽ 4 ዞሯል

ገጽ4

ማርቆስ በላይ 

አዲስ አበባ፡- የአዲስ አበባ የኮሪደር ልማት ስኬት 
ልምድ ሊወሰድለትና ወደ ሌሎች የሀገሪቱ ከተሞች 
ሊስፋፋ እንደሚገባው ተገለጸ፡፡ በኮሪደር ልማቱ 

የአዲስ አበባ የኮሪደር ልማት ስኬት ወደ ሌሎች 
ከተሞች ሊስፋፋ ይገባል

- በኮሪደር ልማቱ ለ50 ሺህ ዜጎች የሥራ እድል ተፈጥሯል

ለ50 ሺህ ዜጎች የሥራ እድል መፍጠሩም ተገልጿል፡፡ 
የኢትዮጵያ የተለያዩ  ከተማ  ከንቲባዎች በአዲስ አበባ 
ከተማ እየተሠሩ የሚገኙ የኮሪደር ልማት ሥራዎችን 
ትናንት ጎብኝተዋል፡፡

  የአዲስ አበባ ከተማ ከንቲባ አዳነች አቤቤ በዚሁ 

ወቅት እንደተናገሩት፤ በአዲስ አበባ ከተማ የተገኘው የኮሪደር 
ልማት ስኬት ወደ ሌሎች የሀገሪቱ ከተሞች መስፋፋት አለበት፡፡ 
በከተማዋ የኮሪደር ልማት የተጀመረበት ዓላማ የከተማን አገልግሎት 

ጌትነት ተስፋማርያም 

ዜና ትንታኔ
ኢትዮጵያ ከ ‘ገበታ ለሀገር’ ፕሮጀክቶች በተጨማሪ 

ስምንት የ ‘ገበታ ለትውልድ’ ፕሮጀክቶችን አስጀምራለች። 
ፕሮጀክቶቹ  የኢትዮጵያን ቱሪዝም እንቅስቃሴ 
በእጅጉ በማነቃቃት ዜጎችን ከዘርፉ ይበልጥ ተጠቃሚ 
እንደሚያደርግ ጠቅላይ ሚኒስትር ዐቢይ አሕመድ (ዶ/ር) 
መግለጻቸው የሚታወስ ነው።

  በመንግሥት ደረጃ ልዩ ትኩረት ከተሰጣቸው 
ከነዚህ የቱሪዝም ልማት ፕሮጀክቶች መካከል ደግሞ 
በአርባ ምንጭ አካባቢ የሚገነባው ሰፊ የቱሪዝም ማዕከል 
ይገኝበታል።  ጠቅላይ ሚኒስትሩ ፕሮጀክቱን በጎበኙበት 

ቁጭት የወለደው የ'ገበታ ለትውልድ' ፕሮጀክት

አመለወርቅ ከበደ

አዲስ አበባ፡-  በተለያዩ ምክንያቶች 
በሚፈጠሩ ችግሮች የመጀመሪያ ተጠቂ የሆኑት  

ወጣቶች  በሀገራዊ 
ምክክሩ  በዋና ተዋናይነት 

ሊሳተፉ ይገባል

የሕዝቦችን አንድነት ለማጽናት 
መገናኛ ብዙኃን የጋራ ትርክቶችን 

ማስተጋባት አለባቸው

ወጣቶች  በሀገራዊ  ... ወደ ገጽ 4 ዞሯል

ቁጭት የወለደው  ... ወደ ገጽ 4 ዞሯል

መስፍን አርዓያ  (ፕ/ር)

አቶ ዴሬሳ ተረፈ



ዜና

ዮርዳኖስ ፍቅሩ  

   ሸገር፡- ሕዝብና መንግሥት የየድርሻቸውን ከተወጡ 
ለትውልድ የሚተላለፍ ታሪክ መሥራት ይችላሉ ሲሉ የጨፌ 
ኦሮሚያ አፈ ጉባኤ ወ/ሮ ሰአዳ አብዱራህማን ተናገሩ።
  በሸገር ከተማ ቡራዩ ክላስተር በ 3 ነጥብ 4 ቢሊዮን ብር 
የተገነቡ 71 ፕሮጀክቶች በትናንትናው እለት ተመርቀዋል። 
በምረቃ ሥነ ሥርዓቱ ወቅት የጨፌ ኦሮሚያ አፈ ጉባኤ 
ወ/ሮ ሰአዳ አብዱራህማን እንደተናገሩት፣ የኦሮሚያ 
መንግሥት ከለውጡ በኋላ የብልፅግናን ጉዞ ማሳካት 
የሚያስችሉ ፕሮጀክቶችን ሠርቷል።
  አስፈላጊውን ድጋፍና ክትትል በማድረግም ፕሮጀክቶችን 
በአጭር ጊዜ በመጨረስ በኩልም ምሳሌ የሚሆኑ ሥራዎች 
መከናወናቸውንም አንስተዋል።
  በሸገር ከተማ በመልካ ኖኖ፣ ገፈርሳ ጉጄ እና ቡራዩ 
ክፍለ ከተሞች በ3 ነጥብ 4 ቢሊየን ብር ወጪ የተገነቡና 
በትናንትናው እለት የተመረቁ 71 ፕሮጀክቶች በመንግሥት 
በጀት ብቻ ሳይሆን በሕዝብና በወጣቱ ተሳትፎ 
መገንባታቸውን የተናገሩት አፈ ጉባኤዋ፣ በከተማው የተሠሩ 
የልማት ሥራዎች በነቃ የህብረተሰብ ተሳትፎ የተሳኩ 
መሆናቸው የተለዩ እንደሚያደርጋቸው አንስተዋል።
  በሸገር ከተማም  ፕሮጀክቶችን ጀምሮ በአጭር ጊዜ ውስጥ 
በመጨረስ ረገድ አዲስ የሥራ ባህል ተፈጥሯል ያሉ ሲሆን 
ሁሉም አመራርና የልማቱ ባለቤት የሆነው ሕዝብ ይህን 
አጠናክረው እንዲያስቀጥሉ አሳስበዋል።
   መንግሥት የሕዝብን ጥያቄ ለመመለስ የሚያደርገውን 
ጥረት አጠናክሮ እንደሚቀጥልም በማንሳት፣  ሕዝብ 
በመንግሥት ላይ ያለውን አመኔታ የሚጨምሩ ፕሮጀክቶች 

ሕዝብና መንግሥት የየድርሻቸውን ከተወጡ ለትውልድ 
የሚተላለፍ ታሪክ መሥራት ይችላሉ

እንዲጠናከሩ ከላይ እስከታችኛው እርከን ያለው አመራር 
የበኩሉን እንዲወጣም አደራ ብለዋል። 
  በምክትል ፕሬዚዳንት ማዕረግ የሸገር ከተማ ከንቲባ ተሾመ 
አዱኛ (ዶ/ር) በበኩላቸው፣ በዚህ ዓመት በአጠቃላይ 
406 ፕሮጀክቶችን ለመሥራት አቅዶ 316 ፕሮጀክቶችን 
ማጠናቀቅ መቻሉን አንስተዋል።
  የሸገር ከተማ የኦሮሞ ሕዝብ ጥያቄን መነሻ በማድረግ 
የተመሠረተች ነች ያሉት ከንቲባው፣ ከተማዋ ዘመናዊ 
ከተሜነትን የተላበሰች ለነዋሪዋቿም ምቹ ከተማ ለማድረግ 
በርካታ ሥራዎች በመሠራት ላይ መሆናቸውንም 

አመላክተዋል።
  በዛሬው እለት በ3ቱ ክፍለ ከተሞች ከተመረቁት 71 
ፕሮጀክቶች መካከል 40ዎቹ አዲስ ሲሆኑ፣ ቀሪዎቹ ከዚህ 
ቀደም የተጀመሩና ሳይጠናቀቁ የቆዩ መሆናቸው በምረቃ 
ሥነ ሥርዓቱ ተገልጿል።
   ከተመረቁ ፕሮጀክቶች መካከል የቅድመ መደበኛ፣ 
አንደኛ ደረጃ እና ሁለተኛ ደረጃ ትምህርት ቤቶች፣ ጤና 
ጣቢያዎች፣ መድሃኒት ቤቶች፣ መንገድና ድልድይ የሚገኙ 
ሲሆኑ የተለያዩ የሥራ ኃላፊዎች፣ የወጣት አደረጃጀቶችና 
የከተማዋ ነዋሪዎች በምረቃ ሥነሥርዓቱ ተገኝተዋል።
 

በጋዜጣው ሪፖርተር

  አዲስ አበባ፡- ኢትዮጵያ በበጀት ዓመቱ በሰኔ ወር 46 
ሺህ ቶን ቡና ለውጭ ገበያ ማቅረቧን የኢትዮጵያ ቡናና 
ሻይ ባለሥልጣን አስታወቀ፡፡
  በወሩ ለውጭ ገበያ የቀረበው የቡና መጠን ክብረወሰን 
የሰበረ እንደሆነ ተገልጿል፡፡ በዚህም ከቡና ሽያጩ 218 
ሚሊዮን ዶላር ማግኘት ተችሏል። 
  በጠቅላላ በተጠናቀቀው በጀት ዓመት ለውጭ ገበያ 
የቀረበው ቡና 298 ሺህ 500 ቶን ሲሆን፤ ከወጪ 
ንግዱ የተገኘው ገቢ 1 ነጥብ 43 ቢሊዮን ዶላር መሆኑን 
ከባለሥልጣኑ ያገኘነው መረጃ ያመላክታል። 
  ካለፈው በጀት ዓመት ጋር ሲነፃፀር፣ የዘንድሮው በጀት 
ዓመት የቡና የወጪ ንግድ መጠኑ የ20 በመቶ ብልጫ 
እንዲሁም ከገቢ አንጻር የ 7 ነጥብ 5 በመቶ ብልጫ 
አለው ተብሏል፡፡

ኢትዮጵያ በሰኔ ወር 
ክብረወሰን የሰበረ የቡና 

መጠን ለውጭ ገበያ 
አቀረበች

ተስፋ ፈሩ

   አዲስ አበባ፦ የግብርና እና የኢንዱስትሪ ምርቶች የቀረቡበት 
ባዛር እና ኤግዚቢሽን ትናንት በአቃቂ ቃሊቲ የገበያ ማዕከል 
ተከፍቷል።
  በመክፈቻ ሥነ-ሥርዓቱ ላይ የተገኙት የአዲስ አበባ ከተማ 
ንግድ ቢሮ ኃላፊ አቶ ቢንያም ምክሩ፤ አቃቂ ቃሊቲ የግብርና ገበያ 
ማዕከል ባለፉት ዓመታት እየተከሰተ የመጣውን የኑሮ ውድነት 
እና የዋጋ ንረት ለመቋቋም ሸማቹና አምራቹ በቀጥታ እንዲገናኙ 
በአዲስ አበባ ከተማ አስተዳደር ከተገነቡት አራት የገበያ ማዕከላት 
አንዱ ነው ብለዋል።
  በኤግዚቢሽኑ ከአርባ ምንጭ፣ ከሐዋሳ፣ ከኦሮሚያና ከአዲስ 
አበባ የተውጣጡ አምራቾች ምርታቸውን ያቀረቡበት መሆኑን 
የጠቆሙት የቢሮ ኃላፊው፤ ማዕከሉ የገበያ መረጋጋትን ለመፍጠር 
ከኤግዚብሽን ባለፈ  ምርቶች በቋሚነት ለሸማቾች የሚቀርቡበት 
በመሆኑ የአካባቢው ማህበረሰብ እንዲጎበኘው ጥሪ አቅርበዋል። 
  የአዲስ አበባ ከተማ አስተዳደር የግብይት ዘርፍ ምክትል ቢሮ 
ኃላፊ አቶ ፍስሃ ጥበቡ፤  ማዕከሉ ከ 92 በላይ ሱቆች፣ መጋዘኖች 
እና ወፍጮ ቤት ጭምር አለው። ነገር ግን ለአገልግሎት ክፍት 
ከሆነበት ጊዜ ጀምሮ የተለያዩ ሥራዎችን ሲሠራ ቢቆይም 
በሚፈለገው ደረጃ በሸማቹ ማህበረሰብ፣ በአምራቾች እና በብዙሃን 
መገናኛዎች አይታወቅም ብለዋል። 
  በመሆኑም የኤግዚቢሽንና ባዛሩ ዋነኛ ዓላማ  ከተመረቀ 

የግብርና እና የኢንዱስትሪ ምርቶች 
የቀረቡበት ባዛር እና ኤግዚቢሽን ተከፈተ

ጊዜ አንስቶ አገልግሎት  እየሰጠ ቢገኝም በሚፈለገው ልክ 
ያልተዋወቀውን የገበያ ማዕከል በማስተዋወቅ፣  አምራቹንና 
ሸማቹን በቀጥታ በማገናኘት  ወደ ተሟላ ትግበራ እንዲገባ ማስቻል 
መሆኑን ገልፀዋል። 
  የአቃቂ ቃሊቲ ክፍለ ከተማ ዋና ሥራ አስፈፃሚ አቶ ዓለማየሁ 
ሚጀና በበኩላቸው፤ የገበያ ማዕከሉ ባለፈው አንድ ዓመት የገበያ 
ማረጋጋት ሚናውን በሚጠበቀው ልክ አለመወጣቱን ጠቁመው፣ 
በቀጣይ በገበያ ማዕከሉ ሸማቹ እና አምራቹ በዘላቂነት ለማገናኘት 
ሰፊ ጥረቶች እየተደረጉ ነው ብለዋል። 
  በዚህም የግብርና እና የኢንዱስትሪ ምርቶች ከአምራቾች 
በቀጥታ ወደ ገበያ ማዕከሉ የሚመጡበት መንገድ መመቻቸቱን 
ተናግረዋል።
  ከጋሞ ዞን አርባምንጭ ዙሪያ ወረዳ የመጡት ኢንቬስተር አልማዝ 
ሻንቆ፤ በ 210 ሄክታር ላይ ሙዝ፣ ፓፓዬ፣ ሃባብ፣ ቲማቲም እና 
ሽንኩርት እንዲሁም በ 125 ሄክታር ላይ ሱፍ፣ በቆሎ፣ ማሽላ እና 
ለውዝ እንደሚያመርቱ ገልፀው፣ የገበያ ማዕከሉ መሀከል ላይ 
ያለውን የደላሎች መረብ በጣጥሶ ትኩስ ምርት በዝቅተኛ ዋጋ 
በቀጥታ ለሸማቹ ማቅረብ እንድንችል ስላደረገን ደስተኞች ነን 
ብለዋል።
   ለአንድ ሳምንት በሚቆየው ባዛር እና ኤግዚቢሽን 72 አምራቾች፣ 
አከፋፋዮች እና የሸማች ኅብረት ሥራ ማኅበራት እየተሳተፉ 
የሚገኙ ሲሆን፣ አትክልት እና ፍራፍሬ እንዲሁም የሰብል 
ምርቶችን ይዘው ቀርበዋል።

ቃልኪዳን አሳዬ

   አዲስ አበባ፡- በሚወጡ ሕጎች ላይ ሕዝብና ባለድርሻ አካለትን 
ለማሳተፍ የሚያስችል የምክክር ማኑዋልና ድረ-ገፅ የፍትህ 
ሚኒስቴርና የኢኖቬሽንና ቴክኖሎጂ ሚኒስቴር በጋራ በመሆን 
ይፋ አደረጉ፡፡ በበይነ መረብ የሚደረገውን ምክክር ድረ-ገፅ 
በጋራ ለማስተዳደርና ቀጣይ ሥልጠናዎችንም ለመስጠት 
የመግባቢያ ሰነድ ተፈራርመዋል።
   በዚሁ ወቅት የፍትህ ሚኒስትር ዴኤታ በላይሁን ይርጋ 
እንደገለጹት፤ ሚኒስቴሩ በሕግ የተጣለበትን ሃላፊነት ለመወጣት 
ከሚያስችሉት መንገዶች አንዱ በሕግ ማውጣት ሂደት ውስጥ 
የሕዝብና ባለድርሻ አካላት ተሳትፎ መኖርና አስፈለጊ ግብዓቶችን 
በአግባቡ ያካተተ ሕግ መውጣቱን መከታተል ነው፡፡
   በሚወጡ ሕጎች ላይ በቂ የሕዝብ ተሳትፎ የሚፈትሽበት 
አሠራር የነበረ ቢሆንም ለሁሉም ረቂቆች ተግባራዊ የሚደረግ 
የአሠራር ሥርዓት እንደ ተቋም አልነበረም ያሉት ሚኒስትር 
ዴኤታው፤ ሕግ የማመንጨት ሥልጣን ያላቸውን ተቋማት 
የሚከታተሉበት ሥርዓት ባለመዘርጋቱ የአሠራር ወጥነት 
አለመኖሩ በተቋሙ በተደረገ ጥናት ማወቅ ተችሏል ብለዋል፡፡
   የሚወጡ ሕጎች ላይ የሕዝብና ባለድርሻ አካላት ተሳትፎ 
የሚያደርጉበት ማንዋል ተዘጋጅቷል፤ ይህ ማንዋል የተለያዩ 
ዝርዝር ሂደቶችን የያዘ ሲሆን የሕዝብ ተሳትፎ ቅድመ 
ዝግጅት ሂደት፣ የተሳትፎ ማረጋገጫ ስልቶች፣ ግብዓቶች 
የሚስተናገዱበትና የኢ-ኮንሰልቴሽን ስልትንም የሚያካትት 
መሆኑን ተናግረዋል፡፡
  ሚኒስቴሩ የኢንፎርሜሽን ቴክኖሎጂ ሥርዓቶችን በመዘርጋት 
ጥራት ያለው፣ ፈጣን፣ ቀልጣፋና ወቅታዊ የሆነ የመረጃ 
ሥርዓት ገንብቶ በሥራ ላይ ለማዋል የተለያዩ ጥረቶችን እያደረገ 
ይገኛል ያሉት አቶ በላይሁን፤ በበይነ መረብ ምክክር ለማድረግ 
የሚያስችል ድረ-ገፅ ማዘጋጀት መቻሉን ጠቁመዋል፡፡
  እንደ አቶ በላይሁን ገለጻ፤ ድረገ-ገጹ በአካል የሚደረግ 
ውይይት የሚፈጀውን ጊዜ፣ ሀብትና የሰው ሃይል በመቀነስ 
ማህበረሰቡ ጊዜና ቦታ ሳይገድበው በሚወጡ ሕጎች ላይ ተሳትፎ 
እንዲያደርግ የሚያበረታታ ነው፡፡ በተጨማሪም በሚረቅቁ 
ሕጎች ላይ ግልፀኝነትና ተጠያቂነት በማስፈን ጥራቱን የጠበቀ 
ሕግ ለማውጣት ይረዳል፡፡
   የኢኖቬሽንና ቴክኖሎጂ ሚኒስትር ዴኤታ ዶክተር ይሽሩን 
አለማየሁ በበኩላቸው፤ የሀገሪቱን የዲጂታላይዜሽን አጀንዳ 

በመደገፍ ፍትሃዊና ምቹ ሁኔታን ለመፍጠር ከባለድርሻ አካላት 
ጋር እየተሠራ መሆኑን ገልጸው፤ ይፋ የተደረገው ድረገ-ገጽም 
በተለያዩ አካላት የሚዘጋጁ ሕጎች ወደሥራ ከመግባታቸው 
በፊት ዜጎች ተሳታፊ እንዲሆኑ በማድረግ ግልጸኝነትን ለመፍጠር 
ታልሞ መዘጋጀቱን ጠቁመዋል፡፡
  እንደ ሚኒስትር ዴኤታው ገለጻ፤ የዲጂታል ኢትዮጵያ 2025 
እስትራቴጂ በግብርና፣ ንግድ፣ ትምህርት፣ ጤና አጠባበቅና 
የሕዝብ አገልግሎቶችን ጨምሮ ወደዲጂታል አሠራር ማስገባትን 
የሚያካትት ነው፡፡ በተጨማሪም ወጪን በመቀነስ፣ እኩልነትን 
በመፍጠር ምርታማነትን፣ ቅልጥፍናን፣ ጥራትንና የአገልግሎት 
ተደራሽነትን ለማስፋት የተቀረፀ ነው፡፡
  እስትራቴጂው ከመሠረተ ልማት፣ ከዲጂታል መተግበሪያዎች፣ 
ከሥነምህዳር፣ ከሕግና ቁጥጥር ጋር የተያያዙ ጉዳዮችን 
የሚመለከቱ ወሳኝ መሠረተ ልማቶችንና ቅድሚያ የሚሰጣቸውን 
ፕሮጀክቶች፣ የአጭር ጊዜና የረጅም ጊዜ ፕሮጀክቶችን በማለት 
መለየቱን ዶክተር ይሽሩን ገልጸዋል። 
  እንደ ዶክተር ይሽሩን ገለጻ፤ ይህ መድረክ ሥልጣን የተሰጣቸው 
ሕጋዊ አካላት ደንቦችን፣ መመሪያዎችንና ሕጎችን ሲያወጡ 
የሕዝብ ወይም የተመረጡ የቡድን አስተያየቶችን እንዲሰበስቡ 
የሚያስችል ሲሆን ለሕጋዊ ሰነድ ዝግጅቶችም የማህበረሰብ 
ተሳትፎን ለማረጋገጥ የሚረዳ ነው።   
  ሥርዓቱ ዜጎች በሚወጡ ህጎችና ደንቦች ሃሳባችን አልተደመጠም 
በሚል የሚያነሷቸውን ቅሬታዎች ለመቅረፍ የሚያስችል ሲሆን፤ 
ይህን ሥርዓት በመጠቀም ዴሞክራሲን ለማጠናከርና ግልፅነትን 
ለማጎልበት ዜጎች በንቃት እንዲሳተፉ ጥሪ አቅርበዋል።

በሚወጡ ሕጎች ላይ ሕዝብና ባለድርሻ አካላትን ለማሳተፍ 
የሚያስችል የምክክር ማኑዋልና ድረ-ገፅ ይፋ ሆነ

ዶክተር ይሽሩን አለማየሁ            አቶ በላይሁን ይርጋ

- ኦሮሚያ ክልል በእቅድ ከተያዙ 406 ፕሮጀክቶች መካከል 316ቱን አጠናቋል



ልጅዓለም ፍቅሬ  

አዲስ አበባ፡- ከጥቅምት 2016 ዓ.ም እስከ ሰኔ 10 
ቀን 2016 ዓ.ም በተደረገ ርብርብ 105 ሺህ 602 ለችግር 
የተጋለጡ ስደተኞች ወደ ሀገራቸው እንዲገቡ ማድረግ 
መቻሉን የሴቶችና ማህበራዊ ጉዳይ ሚኒስቴር አስታወቀ፡፡

የሴቶችና ማህበራዊ ጉዳይ ሚኒስቴር፣ የፍልሰት 
ተመላሾችና መልሶ ማቋቋም መረጃ ማደራጀትና ማጋራት 
በሚያስችሉ  ጉዳዮች ዙሪያ በጋራ ለመሥራት ከሰባት 
ሚኒስቴር መሥሪያ ቤቶችና ከአራት ተቋማት ጋር 
የመግባቢያ ስምምነት  ትናንት ተፈራርሟል፡፡

የሴቶችና ማህበራዊ ጉዳይ ሚኒስትር ኤርጎጌ ተስፋዬ 
(ዶ/ር) በዕለቱ እንደገለጹት፤ በተያዘው ዓመት ባለፉት 
ዘጠኝ ወራት ከሳውዲ አረቢያ፣ ከሱዳን፣ ከየመንና ከኦማን 
105 ሺህ 602 ለችግር የተጋለጡ ስደተኞች ወደ ሀገራቸው 
እንዲመለሱ ተደርጓል፡፡

ከመጋቢት 2014 እስከ መጋቢት 2015 ባለው ጊዜ 
ከሳውዲ አረቢያ ብቻ 133 ሺህ 103 ዜጎች በመንግሥት 
ድጋፍ ወደ ሀገራቸው መመለሳቸውን ያነሱት ሚኒስትሯ፤ 
መንግሥት  ባለው ዜጋ ተኮር ፖሊሲ አማካኝነት  ወደ 
ተለያዩ ሀገራት ሄደው ለችግር የተጋለጡ ዜጎችን ወደ 

አዲስ ዘመን   ረቡዕ ሐምሌ 3 ቀን 2016 ዓ.ም

ዜና

ገጽ 3

አማን ረሺድ 

አዲስ አበባ፡- በዓለም አቀፍ ደረጃ ዘላቂ የልማት 
ግብን ለማሳካት የጾታ እኩልነትን ማረጋገጥ ቁልፍ ጉዳይ 
ሊሆን እንደሚገባ የኢፌዴሪ ፕሬዚዳንት ሳህለወርቅ 
ዘውዴ ገለጹ፡፡ 

የሴቶች በዲፕሎማሲ ዓለም አቀፍ ቀን ለሁለተኛ 
ጊዜ በተባበሩት መንግሥታት የአፍሪካ ኢኮኖሚክ 
ኮሚሽን ተከብሯል፡፡ 

ፕሬዚዳንት ሳህለወርቅ በወቅቱ እንደገለጹት፤ 
በዓለም አቀፍ ደረጃ ዘላቂ የልማት ግብን ለማሳካትና 
በሴቶች ላይ የሚደርሰውን ጥቃት ለመከላከል የጾታ 
እኩልነትን ማረጋገጥ ቁልፍ ጉዳይ ነው፡፡

ዲፕሎማሲ እርስ በርስ የመወያየት ጥበብ በመሆኑ 
ቀጣይነት ያለው ሰላም ለመፍጠር የሴት ዲፕሎማቶች 
ሚና ትልቅ መሆኑን ጠቁመዋል።

ኢትዮጵያ የሴት ዲፕሎማቶች ተሳትፎን ለማሳደግ 
በዩኒቨርሲቲ ለሚገኙ ተማሪዎች ሥልጠና እየሰጠች 
መሆኑን አውስተው፤ አንድ ሺህ 500 ወጣት ተማሪዎች 
መርሀ ግብሩን መከታተላቸውን ገልጸዋል።

ሴቶች ዲፕሎማቶች በተለያዩ አደረጃጀቶች 
ውስጥ ከወንዶች  እኩል ውክልና እንዲያገኙ፣ 
በሰላምና ጸጥታ እንዲሁም በግጭት አፈታት ያላቸውን 
ተሳትፎ ለመጨመር በትብብር መሥራት እንደሚገባ 
አስገንዝበዋል። 

ፕሬዚዳንቷ አክለውም፤ በቀጣይ በተለያየ ዘርፍ 
የሚሠሩ ሴቶችን ድምፅ ማጉላት አስፈላጊ መሆኑን 
ጠቁመው የሴቶች ውክልና ከዲፕሎማሲው መስክ 
ባሻገር  በሁሉም መድረኮች ሊጠናከር እንደሚገባ 
ገልጸዋል።
  ፖሊሲ አውጪዎችና ድርጅቶች በዲፕሎማሲ 
እንዲሁም በአመራር ዘርፍ  የሥርዓተ ፆታ እኩልነት 
ላይ ያላቸውን ቁርጠኝነት አጠናክረው እንዲቀጥሉ ጥሪ 
አቅርበዋል፡፡ 
  የተባበሩት መንግሥታት የአፍሪካ ኢኮኖሚክ ኮሚሽን 
ዋና ፀሐፊ ክላቨር ጋቴቴ በበኩላቸው በዓለም አቀፍ 
ደረጃ ሴቶች በአምባሳደርነት፣ በውጭ ጉዳይና ሌሎች 
የዲፕሎማሲ ዘርፎች ያላቸውን ተሳትፎ ለመጨመር 
በትኩረት መሥራት እንደሚገባ አስገንዝበዋል።
  እንደ የአየር ንብረት ለውጥ፣ ድርቅና አለመረጋጋት ያሉ 
ዓለም አቀፍ ጉዳዮች ያለሴቶች ፍትሃዊ ውክልና ሊፈቱ 
እንደማይችሉም ጠቁመዋል፡፡
  ድንበር ተሻጋሪ ሰላም ማስከበር ላይ የሴቶች ሚና 
እያደገ መምጣቱን ጠቅሰው፤ ኢትዮጵያ ሴቶችን በሰላም 

ዘላቂ የልማት ግብን ለማሳካት የጾታ 
እኩልነትን ማረጋገጥ ቁልፍ ጉዳይ 

ሊሆን ይገባል

ማስከበር ተልዕኮ ከሚያሰማሩ ሀገራት አንዷ መሆኗን 
ገልጸዋል።
  የሴቶች እና ማህበራዊ ጉዳይ ሚኒስትር ኤርጎጌ ተስፋዬ 
(ዶ/ር) በበኩላቸው፤ የኢትዮጵያ መንግሥት በሰላም 
ግንባታና ግጭት አፈታት ላይ የሴቶች ተሳትፎና ውክልና 
እንዲኖር ምቹ ሁኔታ ፈጥሯል ብለዋል፡፡
  ሴቶችን በፖለቲካዊ ተሳትፏቸው ለማብቃት፣ 
የትምህርትና የጤና አገልግሎት ተጠቃሚነትን ለማሳደግ፣ 
የሴቶችን ስኬት የሚያደናቅፉ ማህበራዊ፣ ኢኮኖሚያዊ 
ልዩነቶችን ለመፍታት  እየተሠራ መሆኑን አስረድተዋል።
   መንግሥት ከሀገሪቱ መርሃግብሮች ጋር በማጣጣም 
በሰላምና ጸጥታ፣ በሀገራዊ ምክክር፣ በአቅም ግንባታ፣ 
በውሳኔ ሰጪነትና ሌሎች የሴቶችን ተሳትፎ ለማሳደግ 
እየተሠራ መሆኑን አስረድተዋል።
  ሴቶች በሰላምና ጸጥታ መከበር ያላቸውን ተሳትፎ 
ለመጨመር የተባበሩት መንግሥታት የፀጥታው ምክር 
ቤት እ.አ.አ በ2000 ያሳለፈው የውሳኔ ሃሳብ ቁጥር 1325 
ትግበራ እንዲሁም የሴቶችን የዲፕሎማሲ እና የአመራር 
ተሳትፎን በተመለከተ ወሳኝ ጉዳዮች ላይ  ውይይት 
ተደርጓል።  
  በመርሃ ግብሩ ላይ ፕሬዚዳንት ሳህለወርቅ ዘውዴ እና 
የሴቶችና ማህበራዊ ጉዳይ ሚኒስትር ኤርጎጌ ተስፋዬ 
(ዶ/ር) ጨምሮ  አምባሳደሮች፣  የዓለም አቀፍ ድርጅት 
ተወካዮች እና ዲፕሎማቶች ተገኝተዋል።

ባለፉት ዘጠኝ ወራት ለችግር የተጋለጡ 105 ሺህ 602 ስደተኞች ወደሀገራቸው ተመልሰዋል

ሀገራቸው ለመመለስ በቁርጠኝነት እየሠራ እንደሚገኝ 
ተናግረዋል፡፡

በዓለም አቀፍ ደረጃ የተፈጥሮ እና ሰው ሠራሽ 
ችግሮች በሚፈጥሩት መፈናቀል፤ በደላሎችና በሕገ-ወጥ 
የሰው አዘዋዋሪዎች በመታለል በርካታ ዜጎች መደበኛ 
ባልሆነ ፍልሰት ሳቢያ ለከፍተኛ ችግር እየተጋለጡ ይገኛሉ 
ብለዋል ሚኒስትሯ፡፡

  እንደ ዶክተር ኤርጎጌ ገለጻ፤ በኢትዮጵያ  በደላሎችና 
በሕገ-ወጥ አዘዋዋሪዎች እየተታለሉ ዜጎች መደበኛ 
ባልሆነ ፍልሰት የሀገራት ድንበርን ያቋርጣሉ፡፡ በዚህም 
ዜጎች በድንበር ጠባቂዎች፣ በታጣቂዎች እጅ በመውደቅ 
ለከፍተኛ አካላዊ፣ አዕምሯዊና ሥነ-ልቦናዊ ጫና ውስጥ 
ከመግባት አልፈው ሕይወታቸው እያጡ ነው፡፡ 

መሰል የዜጎች ጉዳትን ለመከላከልና ፍልሰተኞችን 
ለማቋቋም እንዲሁም ሁለንተናዊ ደህንነቱ የተጠበቀ 
ህብረተሰብ ለመፍጠር የፍልሰትን መረጃ መመዝገብ 
እና አደራጅቶ ማጋራት ያለው ሚና ከፍተኛ ነው ሲሉም 
አክለዋል፡፡

በዓለም አቀፍ ደረጃ ከ281 ሚሊዮን በላይ ፍልሰተኞች 
መኖራቸውን የዓለም አቀፍ ሪፖርቶች እንደሚያሳዩ 
የጠቀሱት ዶክተር ኤርጎጌ፤ ይህም ከአጠቃላይ የሕዝብ 

ማርቆስ በላይ 

  ሻምቡ፡- ወለጋ የሠለጠነ የፖለቲካ ባህል የሚወድና 
መስዋዕትነት ከፍሎ  ሰላሙን ያረጋገጠ ማህበረሰብ ያለበት 
አካባቢ መሆኑ ተገለጸ፡፡

  የብልፅግና ፓርቲ ሕዝብና ዓለምአቀፍ ግንኙነት ዘርፍ 
ሃላፊ ሚኒስትር አቶ አዲሱ አረጋ እንደገለጹት፤ የወለጋ ዞኖች 
የሠለጠነ የፖለቲካ ባህል የሚወድና ትልቅ መስዋዕትነት 
ከፍሎ ሰላሙን ያረጋገጠ ማህበረሰብ ያለበት አካባቢ ነው፡፡

  ወለጋ የተለያዩ አካላት አጀንዳዎችን ቀርጸው ስም 
ለማጠልሸት  የጦርነት፣ የደም ምድር ብለው እንደሚገልጹት 
ሳይሆን የሰላም አየር የሚነፍስበት ነው ያሉት አቶ አዲሱ፣ 
በተለይም የሠለጠነ የፖለቲካ ባህል የሚወድና የሚፈልግ 
ለዚህም ትልቅ መስዋዕትነት ከፍሎ ሰላሙን ያረጋገጠ 
ማህበረሰብ ያለበት አካባቢ ነው ብለዋል፡፡

  በክልሉ ርዕሰ መስተዳድር የተመራ ከፍተኛ የመንግሥት 
የሥራ ኃላፊዎች  ከሃይማኖት አባቶች፣ ወጣቶች፣ ሴቶችንና 
ምሁራንን ያሳተፈ የሕዝብ ውይይት ማድረጋቸውን ጠቅሰው፣ 
በአሁኑ ጊዜ የኦሮሞ ሕዝብ ትግል ከደረሰበት ደረጃ አኳያ 
የትጥቅ ትግል ለማድረግ የሚያስገድደው የፖለቲካ ምክንያት 
እንደሌለው ሕዝቡ በውይይት ማንሳቱን ገልጸዋል፡፡

በሕዝብ ውይይቱ በአሁኑ ጊዜ ያልተመለሱ የልማት 
ጥያቄዎች ቢኖሩም ወደ ትጥቅ ትግል ጫካ ሊያስገባ 
የሚችል ደረጃ ላይ አለመሆኑን በመግለጽ፣ ታጥቆ ጫካ 
የሚንቀሳቀሰው ቡድን የራሱን የኢኮኖሚ ጥቅም፣ የሥልጣን 
ጥማት ለማሳካት የሚንቀሳቀስና ሰዎችን በማገት፣ በመዝረፍ 
ጥቅሙን ለማረጋገጥ የሚንቀሳቀስ  መሆኑን ተናግረዋል ሲሉ 
አብራርተዋል፡፡

  የአካባቢው ሕዝብ የኦሮሞን ሕዝብ ጥያቄ የሚመልስ 
ከጫካ የምንጠብቀው ተስፋና ነጻ አውጪ የለም ማለታቸውን 
የገለጹት ኃለፊው፣ የወለጋ ሕዝብ ጥያቄ የመልማት ሰላሙን 
ዘላቂ የማድረግ በመሆኑ  መንግሥት ሰላምን ለማረጋገጥ 
እየወሰደ ያለውን ርምጃ በሙሉ ልብ እንደሚደግፍ 
አረጋግጧል ብለዋል፡፡

መንግሥት  ለሰላምና ይቅርታ በሩን ከፍቶ በድርድርና 
በጠረጴዛ ዙሪያ ከታጣቂ ቡድኑ ጋር ያለውን ችግር ለመፍታት 
ያደረገውን ጥረት  መደገፋቸውን ገልጸው፣ በአካባቢው 
እየተወሰደ ያለውን የሕግ ርምጃን ጨምሮ ለፖለቲካ 
መዋቅርና የጸጥታ አካላት ድጋፍ እያደረጉ እንደሚገኝም 
ተናግረዋል፡፡

ባለፉት ወራት በተደረጉ የኦፕሬሽን ሥራዎች 
በታጣቂ ቡድኑ ተይዘው የነበሩ የተወሰኑ አካባቢዎችን 
ጨምሮ ነጻነቱን እየተቀዳጀ እንደሚገኝ ጠቅሰው፣ የልማት 
እንቅስቃሴዎች  በተሟላ ሁኔታ   እየተመለሱ በመሆናቸው  
ህብረተሰቡ የፖለቲካ አመራሩን በመደገፍ  የሰላምና የልማት 
ፍላጎቱን ማሳየቱን ገልጸዋል፡፡

   ባለፉት ጊዜት  በታጣቂ ቡድኑ ፈርሰው የነበሩ 
መዋቅሮችን መልሶ ለማደራጀት በሚደረገው ሂደት ውስጥ 

ወለጋ የሠለጠነ የፖለቲካ ባህል የሚወድና 
መስዋዕትነት ከፍሎ ሰላሙን ያረጋገጠ ማህበረሰብ 

ያለበት አካባቢ ነው
- በሆሮጉዱሩ ዞን ከ350 በላይ የሸኔ ታጣቂዎች ተማርከዋል

ህብረተሰቡ የራሳቸውን ሚና እየተወጡ እንደሚገኝ 
በመግለጽ፣ ተቋርጠው የነበሩ አገልግሎቶች መልሰው 
እንዲጀመሩ የቀበሌ አደረጃጀቶች መልሰው እንዲደራጁ  
መደረጉን አስረድተዋል፡፡

ሰላምና ጸጥታን ለማስከበር የጸጥታው ኃይል ተደራጅቶ 
በሚያደርገው ሂደት  ውስጥ የህብረተሰቡ ሚና ወሳኝ ነው 
ያሉት አቶ አዲሱ፣ በተለይም ወጣቶች በጸጥታ አካላት 
መዋቅሮች ውስጥ ገብተው ቀበሌዎችን ነጻ በማውጣትና 
መልሶ በማደራጀት ከፍተኛ ርብርብ እያደረገ ነው ብለዋል፡፡

በተገኘው አንጻራዊ ሰላም ተስተጓጉለው የነበሩ 
ፕሮጀክት ወደ ግንባታ እንዲገቡ የተደረገ በመሆኑ የተጋጋለ 
የልማት እንቅስቃሴ እየታየ መሆኑን ገልጸው፣ በተለይም 
አርሶአደሩ ማሳውን በአግባቡ እያለማ ለራሱ ብቻ ሳይሆን 
ትርፍ አምርቶ ለሀገሪቱ ተስፋ መሆን የሚችልበት ደረጃ ላይ 
መድረሱን ገልጸዋል፡፡

የኦሮሚያ ጸጥታና አስተዳደር ቢሮ ኃላፊ  ኮሚሽነር  
አራርሳ መርዳሳ በበኩላቸው፤ በአራቱም የወለጋ ዞኖች ጥምር 
የሰላም ሃይሉ ከሕዝብ ጋር በመሆን አንጻራዊ ሰላም ማስፈን 
ተችሏል ብለዋል፡፡

ከሦስት ዓመት በፊት  በአራቱም የወለጋ ዞኖች ሸኔ 
በሃይል የተንቀሳቀሰበት፣ በርካታ ሕዝብ የተፈናቀለበትና 
ብዙ ችግር የታየበት አካባቢ ነበር ያሉት ኮሚሽነር አራርሳ፣ 
በአካባቢው ጥምር የሰላም ሃይሉ በወሰደው ርምጃ መሠረት 
አንጻራዊ ሰላም ተፈጥሯል ብለዋል፡፡

በተወሰደው ርምጃ በአካባቢው በሸኔ ላይ የከፋ 
ኪሳራ የደረሰ ሲሆን ከቡድን እስከ ነፍስወከፍ መሣሪያዎች 
መራገፋቸውን ገልጸው፣ በሆሮጉዱሩ ከ350 በላይ የሸኔ 
ታጣቂዎች ተማርከው እጅ በመስጠት በአሁኑ ጊዜ ሥልጠና 
ላይ እንደሚገኙ ተናግረዋል፡፡

በአሁኑ ጊዜ  በተፈጠረው ሰላማዊ እንቅስቃሴ   ቆመው 
የነበሩ ፕሮጀክቶች ሥራ እንዲጀምሩ መደረጉን ጠቅሰው፣ 
በአካባቢው የተገኘው ሰላም ወደ ኋላ እንዳይመለስ በጥምር 
ሃይሉና በመከላከያ ሠራዊት የቀረውን የጸጥታ ስጋት 
የማረጋገጥና ጸረ ሰላም ሃይሎችን የመልቀም ሥራ ተጠናክሮ 
እንደ ሚቀጥል ገልጸዋል፡፡

ቁጥር ሦስት ነጥብ ስድስት በመቶ እንደሚሸፍን 
ጠቁመዋል፡፡

መደበኛ ያልሆኑ ፍልሰቶችን ለመቀነስ የተዋቀሩት 
አደረጃጀትና የተዘረጉት አሠራሮች በመረጃ ካልተደገፉ 
ውጤታማ ሥራዎችን  ለማከናወን  እንደማይቻል 
ሚኒስትሯ ገልጸዋል፡፡ 

በመሆኑም ወንጀሉን ለመከላከል፣ ተጎጂዎችን 
ለመደገፍና መልሶ ለማቋቋም እየተከናወኑ ያሉ ሥራዎችን 
በመረጃ የተደገፈ ማድረግ እና አሠራሩን ማዘመን 

እንደሚገባ አስገንዝበዋል፡፡
የኢኖቬሽንና ቴክኖሎጂ፣ የፕላንና ልማት፣ 

የትምህርት፣ የሥራና ክህሎት፣ ጤና፣ ውጭ ጉዳይ እና 
ፍትህ ስምምነቱን የፈረሙ ሚኒስቴር መሥሪያ ቤቶች 
ናቸው፡፡ በተመሳሳይ የኢንፎርሜሽንና መረብ ደህንነት 
አስተዳደር፣ የፌዴራል ፖሊስ ኮሚሽን፣ የኢሚግሬሽንና 
ዜግነት አገልግሎተ እና  የስደተኞችና ከስደት ተመላሽ 
አገልግሎት ተቋማትም ስምምነቱን ፈርመዋል።

ፕሬዚዳንት ሳህለወርቅ ዘውዴ

አቶ አዲሱ አረጋ



ዜና

ከ1ኛው ገጽ የዞረ

ከ1ኛው ገጽ የዞረ

የሕዝቦችን አንድነት ለማጽናት መገናኛ ብዙኃን የጋራ 
ትርክቶችን ማስተጋባት አለባቸው

ሞገስ ጸጋዬ

አዲስ አበባ፡- የሕዝቦችን አንድነት ለማጽናት 
መገናኛ ብዙኃን  የጋራ ትርክቶችን ማስተጋባት 
እንዳለባቸው በኢትዮጵያ መገናኛ ብዙኃን 
ባለሥልጣን የሚዲያና ማስታወቂያ ክትትል መሪ 
ሥራ አስፈጻሚ አቶ ዴሬሳ ተረፈ አስታወቁ፡፡

በኢትዮጵያ መገናኛ ብዙኃን ባለሥልጣን 
የሚዲያና ማስታወቂያ ክትትል መሪ ሥራ አስፈጻሚ 
አቶ ዴሬሳ ተረፈ ለኢትዮጵያ ፕሬስ ድርጅት 
እንደገለጹት፤ መገናኛ ብዙኃን በአንድ ሀገር ማህበራዊ፣ 
ፖለቲካዊና ኢኮኖሚያዊ እንቅስቃሴ ውስጥ ከሕግና 
ከሞራል አንጻር ትልቅ ሚና  አለባቸው፡፡  በተለይ 
የዴሞክራሲ ሥርዓት ግንባታ ዋናው የሚዲያዎች 
ኃላፊነት ነው፡፡ የሃሳብና የመረጃ ነጻነት ማረጋገጥ፣ 
መረጃ ላይ የተመሠረተ ውሳኔን የሚሰጥ ዜጋንና 
በሀገራዊ ጉዳዮች ላይ ንቁ ተሳትፎ የሚያደርግ ዜጋ 
ከመፍጠር ረገድ ሚዲያዎች ከፍተኛ አስተዋጽኦ 
እንዳላቸው ገልጸዋል፡፡ 

እንደ መሪ ሥራ አስፈጻሚው ገለጻ፤ የሕዝቦች 
አብሮነትና አንድነት ለማጽናት መገናኛ ብዙኃን  
በተከታታይ መሥራት ይኖርባቸዋል፡፡ የሕዝቦችንና 
የሀገርን አንድነት ከማጽናት አንጻርና መግባባት 
ያልተደረሰባቸው ጉዳዮች ላይ መግባባት እንዲደረስ፣ 
የተናጠል ትርክቶችን ከማስተጋባት ይልቅ አሰባሳቢ 
ሃሳቦች ላይ ግንዛቤ መፍጠር ላይ ትልቅ ሚና 
እንዳላቸው አውቀው ሊሠሩ ይገባል፡፡ እንዲሁም 
ቁርሾና ቂምን ከመንዛት ይልቅ የወል ትርክቶች ላይ 
መሥራት እንዳለባቸው ገልጸዋል፡፡

  መገናኛ ብዙኃን የተለያዩ አመለካከቶችና 
አስተሳሰቦች ወደ መድረክ መጥተው ስምምነት 
እንዲደረስባቸው የማድረግ ትልቅ ሚና አለባቸው 
ያሉት አቶ ዴሬሳ፤  ሀገራዊ መግባባት ባልተፈጠረባው 
ጉዳዮች ዙሪያ የጋራ  መግባባት እንዲፈጠር 
ሥራዎችን አጠናክረው መሥራት አለባቸው፡፡ 
እንዲሁም የሠለጠነ የፖለቲካ ባህልን ከመገንባት 
አንጻር ከፍተኛ አስተዋጽኦ እንዳላቸው ገልጸዋል፡

፡ መገናኛ ብዙኃን በመንግሥት አሠራር ግልጸኝነትና 
ተጠያቂነት እንዲሰፍን ማድረግ፣ መልካም አስተዳደር 
እንዲሰፍንና ለችግሮች የመፍትሔ ሃሳብ ከመጠቆም 
አንጻር  ከፍተኛ ሥራ እየሠሩ መሆኑን በመግለጽ፤ 
ውስንነቶች መኖራቸውን ጠቁመዋል፡፡

የፋና ብሮድካስት ኮርፖሬሽን ምክትል ዋና 
ሥራ አስፈጻሚ አቶ አቤል አዳሙ በበኩላቸው 
እንደገለጹት፤ በሃሳብ ልዩነት ማመንና አብላጫውን 
ሃሳብ ወስዶ መሄድ እንደሚቻል ሚዲያዎች ሕዝቡን 
ማለማመድ አለባቸው፤ ከሚያለያዩን ይልቅ አንድ 
ወደሚያደርጉን ሀገራዊ ትርክቶች ማተኮር አለባቸው፡
፡ ኢትዮጵያ የተለያዩ ባህሎች፣ ሃይማኖቶችና ማንነቶች 
ያሏት ሕዝቦች መኖሪያ በመሆኗ አንድ አይነት ሃሳብ 
አይመጣም፡፡ ነገር ግን መተማመንና  ወደ ጋራ ትርክት 
መምጣት እንዲቻል መሥራት የመገናኛ ብዙኃን 
ኃላፊነት ነው፡፡ በሕዝቦች ዘንድ የጋራ ትርክት መምጣት 
ከቻለ  ልማት ይመጣል፤  ግጭቶችም ይቆማሉ፡፡

በአንድ ሀገር ውስጥ የተለያየ ማንነት ያላቸው 
ሕዝቦች ተግባብተው እንዲኖሩ መገናና ብዙኃን ትልቅ 
ኃላፊነት አለባቸው ያሉት ምክትል ሥራ አስፈጻሚው፤ 
የልማት ጉዳዮችን ወደ ውይይት በማምጣት ግንዛቤ 
መፍጠር አስፈላጊ ነው፡፡ እንዲሁም ስለ ልማት 
ህብረተሰቡን ማወያየትና ጥሩ ሃሳብ ያላቸውን ዜጎችን 
በማነጋገር ህብረተሰቡ እንዲማር የማድረግ ኃላፊነትም 
አለባቸው ሲሉ ገልጸዋል፡፡

መገናኛ ብዙኃን  ስለ ሰላምና በጋራ ሰርቶ 
ስለመለወጥ አስፈላጊነት ግንዛቤ ሊፈጥሩ ይገባል 
ያሉት አቶ አቤል፤ ለመጭው ትውልድ የምትሆን 
ሀገር ለመፍጠር ጠንክሮ መሥራት አስፈላጊ መሆኑን 
የሚዲያዎች የቀን ተቀን ሥራ ሊሆን ይገባል ብለዋል፡
፡ የተሠሩ የልማት ሥራዎችን ማሳየት፣ ማስተንተንና 
የሌሎች ሀገራትን ተሞክሮ በማቅረብ ለሀገር አንድነት 
የሚቆም ትውልድ እንዲፈጠር ሚናቸውን ሊወጡ 
ይገባል፡፡ እንዲሁም ለልማት እንቅፋት የሚሆኑ 
አካላትን  በመረጃ በማጋለጥ ማስተካከል ሌላው 
የሚዲያዎች ሥራ ነው ብለዋል፡፡

ለማሳለጥ ነው ያሉት ከንቲባዋ፤ በዓለም ላይ 
የከተሜነት መለኪያ ምሰሶው ከተማን ውብ፣ ጽዱና ጥሩ 
የመኖሪያ አካባቢ ማድረግ  ነው ብለዋል፡፡

በለውጡ ዋዜማ ለሕዝብ ቃል የተገባው አዲስ 
አበባን እንደስሟ ጽዱ አበባ እናደርጋለን  የሚል መሆኑን 
ጠቅሰው በተገባው ቃል መሠረት ከተማዋን ለመኖሪያ 
ምቹና ጽዱ በማድረግ አገልግሎትን ማሳለጥ የሚያስችሉ 
ተግባራት እየተሠሩ እንደሚገኝ ገልጸዋል፡፡ 

ቀደም ሲል ከተማዋን የማይመጥን ቆሻሻ ፣ 
የመሠረተ ልማት ችግር፣ የፍሳሽ ማስወገጃዎች፣ ዜጎች 
በቆጥ ላይ ለመኖር የተገደዱበት ፣ የእግረኛና የመኪና  
መንገዶችና የመኪና ማቆሚያ ሥፍራዎች ችግሮች 
ይስተዋሉ እንደነበር በመግለጽ፣ ልማቱ ችግሩን መቅረፍ 
በሚያችል መልኩ  አገልግሎት በማሳለጥ ለሕዝብ ምቹ፣ 
የሚዝናናበት የመኖሪያ አካባቢ መፍጠር የሚያስችል 
መሆኑን ተናግረዋል፡፡

የአዲስ አበባ ከተማ የተገኘው የኮሪደር ልማት 
ስኬት ወደ ሌሎች ከተሞች መስፋፋት አለበት ያሉት 
ከንቲባ አዳነች፣ ሁሉም ከተሞች ተያይዘውና ተማምረው 
ያላቸውን ሀብት አይተው ወደ ልማት ከቀየሩት 
ኢትዮጵያን ማልማት መቀየር ይቻላል ብለዋል፡፡

ከተማ አስተዳደሩ በሰው ተኮር ልማቱ በማይመች 
ሁኔታ ውስጥ የነበረውን ልማት ተነሺ ነዋሪዎች 5 ሺህ 
ቤቶች በአምስት ወር መገንባታቸውን ጠቅሰው፤ ለልማት 
ተነሺ ተብለው የተጀመሩ ኮንደሚኒየሞችን ማጠናቀቅ 
መቻሉንም ገልጸዋል፡፡ 

በኮሪደር ልማቱ ምክንያት ተለጣፊ ሱቅ፣ ሼድ፣ ሱቆች 
የነበራቸውን 4 ሺህ 700  ሰዎችን በማንሳት የመሥሪያ ቦታ 
እንደተሰጣቸው በመግለጽ፣ ዛሬ የኮሪደር ልማቱ ወጪ 

ቢኖረውም ነገ በቱሪዝም ይዞት የሚመጣው ገቢ ከፍተኛ 
በመሆኑ  ለሥራ እድል ፈጠራ፣ ለኢኖሚያዊ እንቅስቃሴ 
የሚኖረው አስተዋጽኦ ከፍተኛ መሆኑን ጠቁመዋል፡፡

የከተማና መሠረተ ልማት ሚኒስትር ወይዘሮ ጫልቱ 
ሳኒ በበኩላቸው እንደገለጹት፤ የአዲስ አበባ ከተማ 
የኮሪደር ልማት ስኬት ልምድ ሊወሰድለት የሚገባና 
ለከተሞች ምሳሌ መሆን የሚችል ነው፡፡

የአዲስ አበባ ከተማ የኮሪደር ልማት ስኬት ልምድ 
ሊወሰድለት የሚገባው የአመራር፣ የተቋማትና የሕዝብ  
ቅንጅት የታየበት በመሆኑ ነው ያሉት ሚኒስትሯ፤ 
በተለይም ለሌሎች ከተሞች ምሳሌ ሊሆን በሚችል 
መልኩ አካታች፣ ሰፊ፣ ሁሉን አቀፍ፣ ምቹና ጽዱ የከተማ 
መሠረተ ልማት እየተሠራ ነው ብለዋል፡፡

የከተማ መሠረተ ልማቶች በርካታ ከተሞች ላይ 
የነገውን ትውልድ ታሳቢ አድርገው እየተሠሩ መሆናቸውን 
ጠቅሰው፤ ቀደም ሲል በመሠረተ ልማት ሥራዎች ላይ  
የቅንጅት ጉድለቶች ይስተዋሉ የነበረ ሲሆን  አሁን ተናቦ 
የመሥራት ባህል እያደገ መምጣቱን ገልጸዋል፡፡

   በአዲስ አበባ የተሠሩ ልማቶች አረንጓዴ አካባቢን፣ 
የታክሲ ማቆሚያዎች፣ የእግረኛ መንገድ፣ በቂ አገልግሎት 
መስጫ ቦታዎች ታሳቢ ያደረጉ መሆናቸውን የገለጹት 
ወይዘሮ ጫልቱ፤ የሚሠሩት መሠረተ ልማቶች የከተማውን 
ነዋሪ ገቢና የኑሮ ሁኔታን የሚያሳድጉ ናቸው ብለዋል፡፡

በለውጡ መንግሥት አማካኝነት ከተሞችን 
የብልጽግና ማሳያ ለማድረግ በተሠራው ልክ መሬት ላይ 
ትሩፋቱ እየታየ መሆኑን ጠቅሰው፤ ከተሞች ለኢኮኖሚያዊ 
እድገት ከፍተኛ አስተዋጽኦ እንዳላቸውም ተናግረዋል፡፡

 

የአዲስ አበባ የኮሪደር ልማት ስኬት...

ወቅት ባስተላለፉት መልዕክት በአርባ ምንጭ የተፈጥሮ 
ስጦታው ታላቅ ተስፋን የመጫሩን ያህል የአካባቢውን 
ምሉዕ አቅም ለመጠቀም የሠራነው ጥቂት በመሆኑ ደግሞ 
ያስቆጫል ሲሉ አመላክተዋል። 

ጠቅላይ ሚኒስትር ዐቢይ ይህ ቁጭት የወለደው የ 
‘ገበታ ለትውልድ’ ፕሮጀክት ከአርባ ምንጭ አየር ማረፊያ 
በተሽከርካሪ ጉዞ የአምስት ደቂቃ ርቀት ላይ እንደሚገኝና 
በሀገር ውስጥም ሆነ በውጭ ለሚኖሩ ኢትዮጵያውያን 
እንዲሳተፉበት ጥሪ አቅርበዋል። በዚህ “የምድር ገነት” ድርሻ 
በመግዛት ኢንቨስት ለማድረግ እድል ቀርቧል በማለት ነበር 
መልዕክት ያስተላለፉት።  በአካባቢው የተጀመረው ሁሉን 
አቀፍ ኢንቨስትመንት ለአካባቢው ብሎም ለሀገር ቱሪዝም 
ዘርፍ ዕድገት ምን ፋይዳ ይኖረዋል፤ ምንስ ተጨማሪ ጥረት 
ይጠይቃል፤ በሚሉ ጉዳዮች ላይ ምሁራን የበኩላቸውን 
ሃሳብ ሰጥተዋል።

በገበታ ለትልውድ ፕሮጀክቱ የቦታ አስተባባሪ (lo-
cation Manager) የሆኑት አርክቴክት ዮናስ አሰፋ፤ 
ኢንቨስትመንቱ በአባያና ጫሞ ሐይቆች ዙሪያ የሚከናወን 
ሰፊ የማይስ ቱሪዝምና የሆቴል እንዲሁም የተለያዩ የመዝናኛ 
ሥፍራዎችን ያጠቃለለ ግዙፍ ፕሮጀክት መሆኑን ይገልጻሉ።

የአካባቢውን ባህል፣ ተፈጥሮና የሕዝቡን ታሪክ 
በሚመጥን መልኩ ዲዛይን የተዘጋጀላቸው የተለያዩ የእንግዳ 
ማረፊያዎች ይገነባሉ፤ ለዚህ የሚሆን ሥራ ተጀምሯል። 
ሰፊ ሕዝብ የሚያስተናግዱ ግንባታዎች የግል ባለሀብቶችን 
ባሳተፈ መልኩ እንደሚከናወኑም ነው ያስታወቁት።  

ኢንቨስትመንት ለሀገር ውስጥም ሆነ ለሀገር ውስጥ 
አልሚዎች የቀረበው ጥሪ አዋጭ ነው ያሉት አርክቴክት 
ዮናስ፣ ሂደት ላይ የሆነ ኢንቨስትመንት ላይ መሰማራት 
ጊዜንም ገንዘብንም በመቆጠብ ጥራት ያለው ግንባታ 
ለማግኘት ይረዳል ሲሉ ያስረዳሉ።

ልማቱ በኮሮና ምክንያት የቆሙ ሌሎች የቱሪዝምና 
የተለያዩ ኢንቨስትመንቶችን ዳግም እንዲያንሠራሩ የሚረዳ 
ነው። በሺዎች የሚቆጠሩ ሰዎች ከግንባታው ጀምሮ፣ 
በኋላም ወደመዳረሻዎቹ ወደሥራ ሲገቡ ለበርካታ ሰዎች 
የሥራ ዕድል መፍጠር እንደሚያስችሉ ይጠቁማሉ። በሐይቅ 
ዳር የሚገነቡ ዘመናዊ ቤቶችን ከግንባታቸው በኋላ ቢሸጡ 
አሊያም ቢከራዩ ጠቀም ያለ ገቢ የሚያስገኙ በመሆናቸው 
በድርሻ ገዝቶ ኢንቨስት ለማድረግ ካሁኑ ጥረት ማድረግ 
እንደሚገባ ያመላክታሉ።  

ከተማዋ ከጥቂት ዓመታት በፊት ለተፈጥሮ ሀብቷ 
ጀርባዋን የሰጠች በመሆኗ የስሟን ያክል አልተሠራባትም 
ያሉት አርክቴክቱ፤ በአሁኑ ወቅት በቁጭት በመሥራት 
ለአካባቢው ቱሪዝም ዕድገት ትልቅ ለውጥ የሚያመጣውን 
ገበታ ለትውልድ ፕሮጀክት ላይ ማህበረሰቡም ሆነ የተለያዩ 
አካላት ተሳትፏችውን በማጠናከር ይበልጥ ተጠቃሚ 
ለመሆን መሥራት እንዳለባቸው ይገልጻሉ። 

  በአርባ ምንጭ ዩኒቨርሲቲ የቱሪዝምና ሆቴል 
ማኔጅመንት ትምህርት ክፍል ኃላፊና አጥኚ ዳመነ ቦጋለ 
በበኩላቸው፤ አካባቢው ያለውን እምቅ ተፈጥሮ ማዕከል 
ባደረገ መንገድ ለሚገነቡ የገበታ ለትውልድና ገበያ ለሀገር 
ፕሮጀክቶች ከዳያስፖራው ተሳትፎ በተጨማሪ በቂ የሰው 
ኃይል ማሟላት አስፈላጊ ነው ይላሉ።

የዓመቱ በቱሪዝም፣ እንግዳ አቀባበልና፣ ሆቴል 
ማኔጅመንት እንዲሁም የተለያዩ ተያያዥ ትምህርቶች 
ዕውቀት የሚያስጨብጣቸው ወጣቶች በገበታ ለትውልድ 
ፕሮጀክት ደግሞ በአቅራቢያቸው ወደሥራ የሚሰማሩበትና 
የሥራ ላይ ልምምድ የሚያደርጉበትን አማራጭ 
እንደሚፈጠርላቸው ያመላክታሉ።

ፕሮጀክቱ ወደገቢ ማስገኘት ስለሚቀየር በአባያና ጫሞ 
ሐይቆች አዕዋፋትና ብርቅዬ እንስሳት እንዲሁም የአካባቢው 
ሀብት ላይ ተጨማሪ ጥበቃ እንዲደረግ ዕድል የሚፈጥር 
መሆኑን የሚናገሩት አጥኚው፤ ቱሪዝም የአካባቢ ጥበቃን 
ስለሚፈልግ ጠቅላይ ሚኒስትሩ የጀመሯቸው የአካባቢ 
ጥበቃ ሥራዎችን በማጠናከር ዘርፉን ማሳደግ እንደሚቻል 
ያመላክታሉ። 

  የአካባቢው የቱሪዝም ልማት ለዕደ ጥበብ ባለሙያዎች 
ኢኮኖሚያዊ ዕድገትና፣ ባህልን ይበልጥ ለማስተዋወቅ 
እንዲሁም የውጭ ምንዛሬን ለማሳደግ ትልቅ ፋይዳ 
ያለውን ፕሮጀክት ምሁራን በአማካሪነትና በሙያዊ እገዛ 
ይበልጥ እንዲሳተፍ እንዲሁም ዳያስፖራዎችም በንቃት 
እንዲሳተፉበት የሚደረጉ ጥረቶችን ማጎልበት ይገባል ሲሉ 
ይገልጻሉ። 

ከአራት ዓመታት በፊት በአርባምንጭ አካባቢ 
ኢንቨስት የማድረግ ዕቅድ ያላቸው የሱዳንና የተለያዩ ሀገራት 
ባለሀብቶች ከሀገር ውስጥ አልሚዎች ጋር በመተባበር ከገበታ 
ለሀገር ጋር የሚተሳሰር ኢንቨስትመንት ላይ ለመሳተፍ 
ወደኢትዮጵያ መምጣታቸውን አስታውሰዋል። 

በወቅቱ ከቱሪዝም ልማት ጋር የተያያዘውን 
ኢንቨስትመንት በተያዘለት ፍጥነት እንዳይሄድ የኮሮና 
ወረርሽኝ እንዳስተጓጎለው አንስተው፤ የአሁኑ ፕሮጀክት 
ደግሞ የቀደሙ የልማት ሥራዎች እንዲነቃቁና የስብሰባ 
ቱሪዝም፣ የግብርና ቱሪዝም፣ አዕዋፋትን አሊያም የውሃ 
ውስጥ መዝናኛዎችን ብቻ ትኩረት አድርገው የሚመጡ 
ቱሪዝሞችን ባለው አቅም ልክ ለመጠቀም ፕሮጀክቱ 
ወሳኝነት አለው ይላሉ።  

ምሁራኑ የቱሪዝም ዘርፉን ሊያነቃቃ የሚችለው 
ፕሮጀክቱ ውጤታማ እንዲሆን፣ ዳያስፖራዎች፣ ምሁራን፣ 
የአካባቢው ማህበረሰብ፣ አልሚዎችና የተለያዩ አካላት 
ከወዲሁ ጥረት ሊያደርጉ እንደሚገባና የአካባቢውን 
እምቅ የተፈጥሮ ሀብት በዘመናዊ መልክ ወደ ገቢ ለመቀየር 
የተጀመረውን ጥረት በሙሉ አቅም መደገፍ እንደሚገባ ነው 
ያመላከቱት።

 

ቁጭት የወለደው...

ወጣቶች በሀገራዊ ምክክር ሂደቱ ዋና ተዋናይ ሆነው 
ሊሳተፉ እንደሚገባ የሀገራዊ ምክክር ኮሚሽን ዋና ሰብሳቢ 
መስፍን አርዓያ (ፕ/ር) ገለጹ፡፡

ኮሚሽኑ “የወጣቶች ሚናና ተሳትፎ ለሀገራዊ ምክክር” 
በሚል መሪ ሃሳብ የወጣቶች የንቅናቄና የውይይት መድረክ 
ትናንት አካሂዷል፡፡

በወቅቱ ዋና ሰብሳቢው መስፍን አርዓያ (ፕ/ር) 
እንደገለጹት፤ በኢትዮጵያ ባለፉት ሶስትና ሁለት ዓመታት 
የተስተዋሉ ችግሮች ጉዳት ያደረሱት ወጣቶች ላይ ነው፤ 
በመሆኑም ወጣቶች በምክክሩ ንቁ ተሳትፎ በማድረግ 
ችግሮቻቸውን መፍታት ይጠበቅባቸዋል። 

በሚፈጠሩ ችግሮች በዋናነት አደጋ የሚደርስባቸው 
ሴቶችና ህፃናት ቢሆኑም፤ ወደጦርነትና ግጭት የሚገቡት 
ወጣቶች ናቸው ያሉት ዋና ሰብሳቢው፤ ወደ ግጭት 
የሚያስገባቸው ምክንያት ምንድነው በሚሉ ጉዳዮች ላይ 
ወጣቶች  ዋና ተዋናይ ሆነው ሊመካከሩ  ይገባል ብለዋል፡፡

የኢትዮጵያ ሀገራዊ ምክክር ኮሚሽን ዋና ተግባር የተለያዩ 
አካላት የራሳቸውን ሃሳብ እንዲወያዩ መድረክ ማመቻቸት 
መሆኑን አንስተው፤ በሂደቱ ከታች እስከ ላይ ያለው መዋቅር 
እየተሳተፈ በመሆኑ ወጣቶች በሚፈጠሩ መድረኮች በመሳተፍ 
በአካባቢያቸው ለሚገኙ  ሁሉ ማስረዳት ይኖርባቸዋል ሲሉ 
ገልጸዋል፡፡

ፕሮፌሰር መስፍን  እንደተናገሩት፤ ወጣቶች  የሀገር 
ተረካቢ እንደመሆናቸው በሀገሪቱ ቀጣይ እጣ ፋንታ ላይ 
ተወያይተው መወሰን ይኖርባቸዋል።

   ከዚህ በፊት በነበሩት ጊዜያት ሁሉም ማህበረሰብ 

በሀገሩ ጉዳይ ላይ ለመወያየት እኩል እየተሳተፈ አልነበረም 
ያሉት ዋና ሰብሳቢው፤ ሀገራዊ ምክክር ኮሚሽኑ ወደ ሥራ 
ከገባ ጊዜ ጀምሮ በሀገሪቱ ጉዳዮች ላይ የሴቶች፣ የወጣቶች 
እና የአካል ጉዳተኞች ሚና ምንድነው በሚል ውይይቶችን 
አካሂዷል ሲሉ ገልፀዋል።

ቀደም ብለው በተደረጉ የምክክር ሂደት መድረኮች 
ላይ ወጣቶች በሰጡት አስተያየት ምሁራን ብቻ በሰፊው 
እየተሳተፉ መሆኑን አንስተዋል ያሉት ፕሮፌሰር መስፍን፤ 
አሁን ላይ ቅሬታውን በመቀበል ወጣቶችን በስፋት ለማሳተፍ 
እየተሠራ ነው ሲሉ አመላክተዋል፡፡

ኢትዮጵያ የሁላችንም ናት ካልን ሀገራዊ ምክክሩ 
ወጣቶችን ተሳታፊ ሳያደርግ ወደፊት መጓዝ አይችልም ያሉት 
ዋና ሰብሳቢው፤ ዕድሉ የቀረበላቸው ወጣቶችም በንቃት 
በመሳተፍ ሃሳባቸውን ማስረዳት እንዳለባቸው አንስተዋል።

እስካሁን በሀገሪቱ በተፈጠሩ አለመግባባቶች የወጣቶች 
ሕይወት ከመቀጠፉ ባለፈ የስነ- አዕምሮ ጉዳት የደረሰባቸው 
በርካቶች በመሆናቸው ችግሮችን በዘላቂነት ለመፍታት ወጣቱ 
ትውልድ በሀገሩ ጉዳይ በጥልቀት ሊወያይ ይገባል ብለዋል።

ወጣቶች በችግሮቻችን ላይ ተወያይተው በቀጣይ 
ሀገር ተረካቢ ለሆነው ትውልድ  የተሻለች ሀገር ማስረከብ 
እንዳለባቸው መልዕክት አስተላልፈዋል።

የውይይት መድረኩ  ዓላማ በሀገራዊ ምክክሩ ወደፊት 
በሚካሄደው አጀንዳ የማሰባሰብ፣ ልየታና መረጣ ወጣቶች 
እራሳቸውን ወክለው ተሳትፎ እንዲያደርጉ ለማስቻል ነው 
ሲሉ ገልጸዋል።

በመድረኩ ከተለያዩ የሀገሪቷ አካባቢዎች የተውጣጡ 
ወጣቶች ተሳትፈዋል። 

ወጣቶች  በሀገራዊ ምክክሩ  በዋና ተዋናይነት ሊሳተፉ...
ከ1ኛው ገጽ የዞረ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

መልካም ሃሳብ ከበጎ ልብ ይወለዳል፤ ይሄ ከበጎ ልብ የተወለደ መልካም ሃሳብ ደግሞ በመልካም 
ተግባር ይገለጣል።  እናም የሰው ልጆች የበጎነት መነሻው ቀና የሆነ እሳቤያቸው ውጤት፤ የበጎ ልባቸው 
ፍሬ ነው።  ይሄ ፍሬ ደግሞ በሰው ልጆች ይገለጥ ዘንድ ደግሞ ተፈጥሯዊም፤ ማህበራዊም ግዴታዎች 
አሉ።  ተፈጥሯዊው ግዴታ የሰው ልጅ ከፈጣሪው የተሰጠው አንዱ ኃላፊነት እርስ በእርሱ እንዲረዳዳ 
የሚያስገድደው ሲሆን፤ ይሄን የፈጣሪ ትዕዛዝ በመፈጸም ሂደት ውስጥ የሰው ልጆች የሚኖራቸው 
መልካም መስተጋብር ደግሞ በጎነት የሰው ልጆች ማኅበራዊ ኃላፊነትም ሆኖ እንዲገለጥ አድርጎታል። 

ከዚህ አኳያ ኢትዮጵያውያን ከራሳችን አልፈን ለሰዎች የምንገልጣቸው አያሌ በጎነቶች አሉን።  
እንግዳ ተቀባይ ሕዝቦች ስለመሆናችንም ዓለም የሚናገርልን በዚሁ መልካችን በመገለጣችን ነው።  
ይሁን እንጂ በአንድም በሌላም መልኩ ይሄ በጎነት ከጊዜ ወደ ጊዜ እየተሸረሸረ፤ በምትኩ ግለኝነትና እኛ 
ብቻ የሚል እሳቤ ስር እየሰደደ መሆዱን መታዘብ ይቻላል።  ይሄ ደግሞ ወገን ለወገኑ ደራሽ ከመሆን 
ይልቅ፤ አንዱ አንዱን ገፍቶ እና ቀምቶ የሚኖርበትን ማኅበራዊ አውድ የሚፈጥር ነው። 

ምንም እንኳ በዚህ መልኩ የሚገለጡ ከማኅበራዊም፣ ከተፈጥሯዊም ግዴታዎች ያፈነገጡ 
ተግባራት የሚስተዋሉ ቢሆንም፤ ዛሬም መልካምነት ጨርሶ ከውስጣችን ወጥቷል የሚያስብል 
አይደለም።  ለዚህም ነው በርከት ያሉ ለመልካምነት የታጩ ግለሰቦችንና የቡድን ስብስቦችን ማየታችን።  
ለዚህም ነው ጊዜና ወቅትን እየጠበቁ የሚከወኑ የበጎነት ተግባራትን ከጊዜ ወደ ጊዜ እየጨመሩ ሲሄዱ 
ማስተዋላችን። 

አሁን አሁን ደግሞ እነዚህ በጎ ተግባራት ከአንድ ወቅትና ሁለት ክዋኔ በዘለለ መልኩ እየተገለጡ 
ይገኛሉ።  በተለይ ከ2010ሩ ሀገራዊ ለውጥ ማግስት ያለው ሁነት በእጅጉ የበጎነትን ትርጉም ያሳደገው፤ 
መሠረቱም በሁሉም ዘንድ እንዲደላደል ያደረገ ሆኗል።  ለዚህ ደግሞ ከሀገሪቱ ጠቅላይ ሚኒስትር 
ጀምሮ የከተማ ከንቲባዎች እና የክልል ርዕሳነ መስተዳድሮች ጭምር ከፍ ያለ ኃላፊነትን ወስደው 
ራሳቸውን በበጎነት መንገድ ላይ መግለጣቸው ተጠቃሽ ምክንያት ነው። 

ለምሳሌ፣ የጠቅላይ ሚኒስትሩ ተነሳሽነት፤ የአቅመ ደካሞችንና ድሆችን የተጎሳቆለ ቤት አፍርሶ 
የሰው ልጅ የሚመጥነውን ኑሮ እንዲኖር የሚያስችላቸውን ዘመናዊ ቤቶች ገንብቶ እፎይታን ከመስጠት 
የጀመረ ነው።  ይሄ ተግባር አድጎ ዛሬ ላይ በአዲስ አበባ አቧሬ አካባቢ ያሉ ጎስቋላ መንደሮችን 
ከማዘመን አልፎ፤ በክልል ከተሞችና ቀበሌዎች ሳይቀር ዜጎች በየአካባቢያቸው ያሉ ደሳሳ ቤቶችን 
በማደስና ለወገኖቻቸው እፎይታን በመስጠት ሰፍቶና ተጠናክሮ ቀጥሏል። 

ጉዳዩ ቤት በማደስ ብቻ አልቀረም፤ ይልቁንም በክረምት ብቻ ተወስነው የቆዩ ቤት የማደስ፣ ደም 
የመለገስ፣ አቅመ ደካሞችን የማገዝ፣ ችግኝ የመትከል፣ የማስተማር፣ የትራፊክ አገልግሎት የመስጠት፣… 
ተግባራት ዓመቱን ሙሉ የሚከናወኑበትን ጅማሮ ማየት ተችሏል።  ይሄን መሰል አካሄድ ደግሞ እንደ 
ሀገር ከፍ ያለ ወጪና ጉልበት የሚጠይቁ ሥራዎች ሳይቀር በበዙ በበጎ ፈቃደኞች ተሳትፎ በቀላል 
ወጪና በተባበረ አቅም እንዲፈጸሙ አድርገዋል።  

ለአብነትም፣ የማዕድ ማጋራት ተግባር በመንግሥት በጀት ብቻ የሚከናወን ቢሆን ኖሮ የሚጠይቀው 
በጀት ከፍ ያለ ነበር።  ይሁን እንጂ በግለሰቦችም ሆነ በባለሀብቶች ተሳትፎ መከወን መቻሉ፤ በአዲስ 
አበባ ብቻ ከአስር በላይ የምገባ ማዕከላት በመቶ ሺህ ለሚቆጠሩ ወገኖች በቀን አንድ ጊዜ የሚበሉበትን 
ዕድል ሰጥቷቸዋል።  በዚህም ወገን ለወገኑ ደራሽ መሆኑን አረጋግጧል።  ከምንም በላይ በራስ አቅም 
ማድረግና መረዳዳት እንደሚቻል እና ክብረ ነክ ከሆነው የውጭ ርዳታ ጠባቂነት አስተሳሰብ መላቀቅ 
የሚቻልበትን አስተሳሰብ እየፈጠረ ይገኛል። 

ይሄን አይነት በጎነት ታዲያ፤ እኛ ሩህሩህ ነን፣ ለወገን ደራሽ ነን፣ እንግዳም ተቀባይ ሕዝቦች 
ነን፤… ለምንል ኢትዮጵያውያን ያንሱብን እንደሆን እንጂ አይበዙብንም።  ምክንያቱም ስም ከግብር 
ይወለዳልና።  ግብር ሲያምር ስም ይገዝፋል፤ በአንጻሩ ግብር ሲጎድል ስም ይኮስሳል።  በመሆኑም እኛ 
ኢትዮጵያውያን እንደ ሕዝብ ያለንን በጎ እሴት፤ እንደ አማኝም ያለብንን የፈጣሪ ትዕዛዝ የመፈጸም ከፍ 
ያለ ኃላፊነት አለብን።  ለዚህ ደግሞ ዛሬ ላይ እያበበ ያለውን የበጎነት ተግባር ማስቀጠል፤ በግርምት 
ገዝፎ የሚገለጠውን በጎ ተግባር በማተለቅ ሳይቆራረጥ እንዲዘልቅ የማድረግ ኃላፊነታችንን መወጣት 
ይጠበቅብናል!

በክረምት የተጀመረን በጎነት ወደ ላቀ ከፍታ 
ለማሸጋገር ሁሉም ኃላፊነቱን ሊወጣ ይገባል!

ካለፈው ስህተቱ መማር ያልቻለው ፌዴሬሽን 
የስፖርት ቤተሰቡን ተስፋ  እንዳያጨልም

ብርሃን ፈይሳ

የተያዘው የውድድር ዓመት መቋጫ የሆነው ኦሊምፒክ 
ጥቂት ሳምንታት ብቻ ቀርተውታል።  እንደሚታወቀው 
በዚህ ወቅት ሀገራት የባንዲራን ክብር ለማስጠበቅ ጠንክረው 
በአንድ ዓላማ የሚሠሩበት ነው።  በመርህና የሁሉ የበላይ 
በሆነው ሕግ እየተመሩም የአትሌቶችን ምርጫና ዝግጅት 
ያካሂዳሉ።  

በአንጻሩ በኢትዮጵያ፤ ኦሊምፒክ እና የዓለም አትሌቲክስ 
ቻምፒዮናን መሰል ውድድሮች ሲቃረቡ ውዝግብና 
አለመግባባት መከተላቸው የተለመደ ሆኗል።  የፓሪሱ 
ኦሊምፒክ መቃረቡን ተከትሎም  የኢትዮጵያን አትሌቲክስ  
ፌደሬሽን የተጣባው በሽታ ዳግም አገርሽቶበታል። 

በርግጥ  ዓለም አቀፍ ውድድሮች ላይ ብሄራዊ ቡድንን 
አደራጅቶና አዘጋጅቶ ማቅረብ የኢትዮጵያ አትሌቲክስ 
ፌዴሬሽን ኃላፊነት እንደሆነ ይታወቃል።  ሃላፊነቱን  
በአግባቡ ለመወጣትም    ተቋማዊ  አሠራሮች ፣   ዓለም አቀፍ 
ሕጎችን  እና አሠራሮችን  ተከትሎ መንቀሳቀስ ይጠበቅበታል።

ከዚህ አንጻር ፌሬሽኑ ዓመታት ባስቆጠሩ ችግሮች  
ተሳስሮ ስፖርቱን በሚጎዳ መንገድ ላይ እንደሚገኝ የአደባባይ 
ሚስጥር ነው ።  ራሱ ያወጣውን ሕግ በራሱ ከመጣስ 
ጀምሮ    በሥራ አስፈጻሚው ጣልቃ ገብነት የሚፈጠሩ  
ጣልቃ ገብነቶች  ዛሬም  የውዝግብ እና የችቅጭቅ ምክንያት 
እንደሆኑ ነው ። 

ባለፈው ዓመት የሃንጋሪዋ ቡዳፔስት የዓለም አትሌቲክስ 
ቻምፒዮና ማዘጋጀቷን ተከትሎ ኢትዮጵያን እንዲወክል 
የተደረገው ብሄራዊ ቡድን ውስጥ በተፈጠረው አለመግባባት   
በተፈጠሩ አሳዛኝ  ክስተቶች  የስፖርት ቤተሰቡ በብዙ ማዘኑ 
የሚታወስ ነው ። 

በወቅቱ  ለቻምፒዮናው የሚሆን የሰዓት ማሟያ ጊዜ 
ተጠናቋል ያለው ፌዴሬሽኑ፣ ሕጉን የጣሱ አትሌቶችን ሰዓት 
በመመዝገብ በስፖርቱ ላይ ትልቅ ወንጀል መፈጸሙ   ፤ 
በአንጻሩ ይኸው ጉዳይ እንደ ወንጀል የተቆጠረበት ሌላ 
አትሌት ከቡዳፔስት እንባውን እያዘራ እንዲመለስ መደረጉ 
የቅርብ ጊዜ ትዝታ ነው። 

በተመሳሳይ በረጅም ርቀት ሰዓት የምታሟላ አትሌት 
‹‹በስህተት ነው›› በሚል በቻምፒዮው እንዳትሳተፍ ተደርጋም 
ነበር።  የሥራ አስፈጻሚዎች ፍላጎት እንጂ ምክንያታዊ ያልሆነ 
ምርጫ እንደሆነ በተነገረበት በዚያ ውድድር ላይም ብዙዎች 
አስቀድመው እንደገመቱት ስፖርቱ ከውጤትም ከፍትህም 
ሳይሆን ቀርቷል።  

ይህንን ተከትሎም አዲስ ዘመን ጋዜጣ ከፌዴሬሽኑ 
ፕሬዚዳንት ረዳት ኮሚሽነር ደራርቱ ቱሉ ጋር ቆይታ አድርጎ 
ነበር።  በወቅቱም ፕሬዚዳንቷ  ‹‹ፌዴሬሽኑ ሕግ ሲጣስ ዝም 
ማለቱ መዘናጋት ነው።  ያስቀመጠውን ሕግ ካላከበሩ ሀገርን 
ለመወከል አይበቁም በሚል ጠበቅ ያለ አሠራር አለመቀመጡ 
የፌዴሬሽኑ ድክመት ነው ብለው ነበር። 

በቡዳፔስት ያጋጠመው ችግር  አትሌትክሱ በጠንካራ 
ሕግ እና ዲሲፕሊን መመራት እንደሚኖርበት ጠንካራ 
መልእክት ያስተላለፈ ነው።    ከዚህ በኋላ ውድድር ሲቃረብ 
መሰል ሁኔታ ውስጥ እንዳንገባ የሚያደርግ ሕግ በቅርቡ 
በሚደረገው ጠቅላላ ጉባዔ ላይ በማጸደቅ፤ ክለቦችም 
ሆኑ ክልሎች በዚሁ መሠረት እንዲመሩ ለማድረግ ጥረት 
እናደርጋለን›› በሚል ቃል ገብተውም ነበር። 

ይሁንና ይህ ሁኔታ ከዓመት በኋላ ተዘንግቶ ተመሳሳይ 
ችግር መፈጠሩ እየተስተዋለ ይገኛል።  ካለፈው ጊዜ መማር 
ያልቻለው ፌዴሬሽኑ በድጋሚ ለአንዳንድ አትሌቶች 
አድልቶ ሌሎች አትሌቶችን ደግሞ በማስለቀስ ላይ ይገኛል።  
አስቀድሞ እጩዎችን በማሳወቅ ወደ ዝግጅት የገባው 
የኢትዮጵያ ኦሊምፒክ ብሄራዊ ቡድን የመጨረሻዎቹን 
ተሳታፊ አትሌቶችን ማሳወቅ ተከትሎ የተለመዱት ዓይነት 
ቅሬታዎችና የአትሌቶች ክስ በመሰማት ላይ ነው።  

ፌዴሬሽኑ በሁለቱም ጾታ ከ800 ሜትር እስከ ማራቶን 
(ማጣሪያውን ማለፍ ካልቻለው የወንዶች 800ሜትር በቀር) 
ባሉት ርቀቶች ከእነተጠባባቂዎቹ 42 አትሌቶችን ስም 
አስታውቋል።  ከዚህም ጋር ተያይዞ ከብሄራዊ ቡድኑ ጋር 
ለወራት ሲዘጋጁ ቆይተው ‹‹አለአግባብ ተቀንሰናል›› የሚሉ 
የአትሌቶች ድምጽ መሰማት ጀምሯል።  ይህም ከወዲሁ 
የአትሌቲክስ ቤተሰቡን ቅሬታ እና እንደ ቶኪዮ ኦሊምፒክ 
የውጤት ስጋት ውስጥ እንዲገባ በማድረግ ላይ ነው።  

የፌዴሬሽኑ ምርጫ አግባብ አይደለም ካሉት መካከል 
አትሌት ፍሬወይኒ ኃይሉ ትጠቀሳለች።  በዓመቱ ጥሩ 
ሰዓት ያላት እና በ5ሺ ሜትር እንዲሁም በ 1 ሺህ 500 

ሜትር የመሳተፍ አቅም ያላት አትሌቷ በአንዱ ርቀት ብቻ  
በተጠባባቂነት መካተቷ አስከፍቷታል።  ምርጫው  አድሏዊ 
አሠራርና ወቅታዊ አቋምን ያላገናዘበ ስትልም ስሜቷን 
በደብዳቤና በተንቀሳቃሽ ምስሎች አጋርታለች።  በአንጻሩ 
ከእሷ የሚያንስ ውጤት ያላት አትሌት በኦሊምፒኩ ተሰላፊ 
መሆኗ ተረጋግጧል። 

በሌላ በኩል ደግሞ አትሌት ጉዳፍ ጸጋይ በሶስት 
ርቀት እንደምትካፈል ፌዴሬሽኑ በምርጫው አመላክቷል።  
ምርጫው የተደረገውም ፌዴሬሽኑ ባስቀመጠው የጊዜ 
ገደብ በተመዘገበ ሰዓት ብቻ አለመሆኑም ተመላክቷል።  
ይህም ከፌዴሬሽኑ ባለፈ አትሌቶች እርስ በእርሳቸው ልዩነት 
እንዲፈጥሩም መንገድ እንደሚከፍት ግልጽ ነው።   

ሁኔታው በየትኛውም አካሄድ ተገቢነት የሌለው 
ከመሆኑም በላይ በግልጽ የሥራ አስፈጻሚ ጣልቃገብነት 
ያለበት መሆኑን መረዳት ይቻላል።  ሌሎች አትሌቶችም 
ይህንኑ ተከትሎ ፌዴሬሽኑ እስከመቼ ነው አትሌቶችን 
የሚያስለቅሰውና የሚያሳቅቀው በሚል በማህበራዊ ድረገጾች 
የጎረቤት ሀገር ኬንያን ተሞክሮ በማመላከት ሃሳባቸውን 
እያጋሩ ይገኛል። 

በእርግጥ ጀግናዋ አትሌት ጉዳፍ ጸጋይ ሁሌም ሀገሯን 
በማኩራትና ሰንደቋን በማክበር በዚህ ወቅት በቀዳሚነት 
ስማቸው ከሚጠቀስ አትሌቶች መካከል አንዷ ናት።  ይሁንና 
በሶስት ርቀቶች መሳተፏ ወቅታዊ አቋሟን ጥያቄ ውስጥ 
ከማስገባት ሳይሆን እንደ ሰው አቅምን ሊፈትን እንደሚችል 
በማሰብ ስጋት ማሳደሩ አይቀርም።  

በውድድሩ ላይ ይህ ግምት እውን ሆኖ ሜዳሊያ ባይገኝ 
የስፖርት ቤተሰቡ በድጋሚ በፌዴሬሽኑ አሠራር ላይ ጣቱን 
መቀሰሩ አይቀሬ ነው።  ታዲያ ይህንን ኃላፊነት ለመውሰድ 
ፌዴሬሽኑ ተዘጋጅቷል?። ወይስ በተመሳሳይ መንገድ 
ሊያጋጥም የሚችለውን ችግር ለመመለስ እየተዘጋጀ ነው?።

ስፖርቱን የሚመሩ አካላት እርስ በእርስ የገቡበት ቅራኔ 
ውጤቱ ላይ ተጽእኖ እንዳያሳድር ስጋት የማሳደሩ ነገር 
መፍትሄ ሳያገኝ ፌዴሬሽኑ በአትሌቶች ላይ ስህተት መሥራቱ 
ሌላኛው ይቅር የማያሰኝ ጥፋት ነው።  በመርህና በሕግ 
ከመመራት ይልቅ ልምድና ስሜትን ማስቀደም ከስፖርቱም 
ከስፖርት ቤተሰቡም ጋር መቀያየም ብቻም ሳይሆን በታሪክም 
ተወቃሽ ያደርጋል።  

ከዚህ ቀደም የውጤት መጥፋት መንስኤው ስፖርቱን 
በማያውቁ ሰዎች መመራቱ ነው ሲሉ የቆዩ የስፖርቱ 
ዓለም ሰዎች እድሉ በእጃቸው እያለ የሚፈጽሙት ስህተት 
ምናልባትም ከሠሩት ታሪክ ሊበልጥ እንደሚችል ማሰብ 
ይገባቸዋል።  

እንደዛሬው ባልዘመነውና አስፈላጊው ሁሉ በቀላሉ 
በማይገኝበት በዚያን ዘመን ሀገር ያስከበሩ  አትሌቶች ከምንም 
በላይ ሀገርን አስቀድመው እርስ በእርሳቸው ተከባብረው 
ማለፋቸውን መዘንጋት የለብንም።  

ታላቁን የኦሊምፒክ መድረክ ሲያልሙ የኖሩና 
ለሀገራቸው ሁሉን ሊሰጡ የተዘጋጁ ወጣት አትሌቶችን ተስፋ 
ማጨለምም ያለፉትን የኦሊምፒክ ጀግኖች ታሪክ ማደብዘዝ 
ይሆናል።  ስለዚህም የሚመለከታቸው ሁሉ በቀረው አጭር 
ጊዜ ስህተታቸውን አርመው ከቅሬታ የጸዳና ሀገርን ብቻ 
ባስቀደመ ቡድን ኢትዮጵያ እንድትወከል ቢያደርጉ መልካም 
ነው።  

በውድድሩ ላይ ይህ ግምት 
እውን ሆኖ ሜዳሊያ 
ባይገኝ የስፖርት ቤተሰቡ 
በድጋሚ በፌዴሬሽኑ 
አሠራር ላይ ጣቱን 
መቀሰሩ አይቀሬ ነው  

ተጠየቅ

ወደ ገጽ 7 ዞሯል

አዲስ ዘመን፡- እንደተቋም በባለፈው ዘጠኝ 
ወራት ምን አቅዳችሁ ምን አሳካችሁ?

ወይዘሮ ሄለን፡- ባለፈው ዘጠኝ ወራት በቤቶች 
ልማት ዘርፍ ላይ በተለያዩ አማራጮች የቤት አቅርቦትን 
ለማሳደግ አቅደን ነበር።  ዕቅዱ  በአጠቃላይ በ9 ወራት 
ወደ 126ሺ 500 ቤቶች በተለያዩ አማራጮች ይቀርባሉ 
የሚል እቅድ አቅደን አፈጻጸሙን ስናይ፤ በራስ አገዝ 
ህብረት ስራ ማህበራት ተደራጅተው ለዜጎች መንግስት 
መሬት አቅርቦላቸው እነሱ ቆጥበው ሰርተው የቤት ባለቤት 
የሚሆኑበት አንዱ አማራጭ ነው።  

 በዚህ እቅድ በ10 ዓመቱ እቅድ ውስጥም 
እንዳካተትነው በአጠቃላይ ከሚሰራው ቤት ላይ 35 
በመቶ የሚሆነው ቤት በማህበር የቤት አማራጭ ይሸፈናል 
የሚል ነው።  ከዚያ አንጻር በማህበራት የቤት አማራጭ 
ወደ 25 ሺ 400 ቤቶች ቀርበዋል።  

የቤት ባለቤትነት ጥያቄን ለመመለስ የመሬት አማራጭ 
ማስፋት እና ተደራሽነቱ ላይ መስራት ያስፈልጋል።  ከዚህ 
አንጻር በተያዘው ዓመት 50ሺ 500 ቤቶች ይገነባሉ ተብሎ 
ታስቦ ከ50ሺ በላይ ቤቶች ተሰርተዋል።  

ሌላኛው ደግሞ ሪል ስቴት ነው።  ዘርፉ በሀገራችን 
በስፋት በዋና ከተማዋ እና በሌሎች ከተሞች ላይ እየሰፋ 
ያለ ነው።  በአጠቃላይ ዘርፉም የእቅዳችንን 10 በመቶ 
እንዲሸፍን አቅደን ነበር።  ከዚህ አንጻር ወደ 35ሺ 850 
ቤቶች በሪል ስቴት አልሚዎች ተገንብተው ወደ ገበያ 
ገብተዋል።  

በመንግሥት በኩል እንዲሁ በዝቅተኛ የኑሮ ደረጃ 
ላይ ለሚገኙ የማህበረሰብ ክፍሎች በአዲስ አበባና በክልል 
ከተሞች የተሰሩ የቤት አማራጮች አሉ።  ባሳለፍነው 
የዘጠኝ ወራት ወደ 8ሺ ቤቶች ይገነባሉ የሚል እቅድ 
ነበረን ሲሆን ከ10ሺ 200 በላይ ቤቶች በተለያዩ የሀገሪቱ 
ክፍሎች ለዜጎች ተላልፈዋል።  

ባለፉት ዘጠኝ ወራት ከቤት ግንባታው በተጨማሪ 
ቤቶችን ማስተዳደር ስራዎችም ተከናውነዋል።  
በመሆኑም የቤት ኪራይ ዋጋን ከማስተካከል አንጻር ምን 
እርምጃ መወሰድ አለበት በሚል በእኛ የውስጥ ጥናቶች 
እንዲሁም ከሌሎች አጋር ተቋማት ጋር በመሆን ጥናቶች 
ተደርገዋል።  በጥናቶችም ደንብ (regulation) ማዘጋጀት 
እንደሚገባ ተጠቁሟል።  ከተደረጉት የጥናት ግኝቶች 
በመነሳት እና የሌሎች ሀገራትን ተሞክሮ በመውሰድ ደንብ 
(regulation) በማዘጋጀት በ2016 በጀት አመት ሥራ 
ተሰርቶ የመኖሪያ ቤቶች ኪራይ ቁጥጥርና አሰራር አዋጅ 
ጸድቆ ወደ ስራ ገብቷል።  ይህም እንደሚኒስቴር መስሪያ 
ቤት የተመዘገበ ትልቅ ስኬት ነው። 

እንደሚኒስቴር መስሪያ ቤት ለመስራት ከታቀዱ 
ሌሎች እቅዶች መካከል ደግሞ የከተማና መሰረተ 
ልማት ዝርጋታዎችን ማከናወን የሚለው ይገኝበታል።   
ከተሞቻችን ላይ እንደሚታወቀው ደረጃቸውን የጠበቁ 
መንገዶች፤ የመንገድ ዳር መብራቶች፤ የጎርፍ ማፋሰሻዎች፤ 
አረንጓዴ ፓርኮች ያስፈልጓቸዋል።  ይህም በከፍተኛ 
ደረጃም እየተሰራ ነው። 

ባለፉት ዘጠኝ ወራትም መንገዶች ይሰራሉ ብለን 
አቅደን፤ ትግበራው ከእቅዱ አንጻር ሲገመገም ተስፋ ሰጭ 
ነው የሚል ግምገማ አለን።  በበጀት ዓመቱም የተለያዩ 
የመንገድ አይነቶች ሊገነቡ ችለዋል።  ለአብነትም በዘጠኝ 
ወራት ውስጥ የተለያዩ የጠጠር መንገዶች፤ የአስፓልት እና 
የኮብል ስቶን መንገዶችን መገንባት ችለናል። 

 ከጠጠር መንገድ ግንባታ አንጻር  ወደ አንድ ሺህ 
250 ኪሎ ሜትር ለመገንባት አቅደን አንድ ሺህ 563ኪሎ 
ሜትር ለመገንባት ችለናል።  29ኪሎ ሜትር የአስፓልት 
መንገድ ለመገንባት አቅደንም 67ኪሎ ሜትር የአስፓልት 
መንገድ ለመገንባት ተችሏል።  የውሃና የመብራት 
ስራዎችን ጨምሮ በከተማ ልማት ዘርፍ ላይ እየተሰሩ ያሉ 
ስራዎች ተስፋ ሰጭና ውጤታማ ናቸው።  

አዲስ ዘመን፡- በከተሞች ያለውን የቤት ችግር 
በዘላቂነት ለመፍታት ምን አቅዳችኋል? ምንስ 
ሰርታችኋል? 

ወይሮ ሄለን፡- እንደ ሃገር በዘላቂነት ያሉብንን የቤት 
ችግሮች ለመፍታት በጥናት ያየነው እና እኛም በፈጸምነው 
የተቀናጀ የቤት ፕሮግራም ላይ የወሰድናቸው በርካታ 
ተሞክሮዎች አሉ።  ከእነዚህ ተሞክሮዎች በመነሳት 
የቤት ፍላጎትን በዘላቂነት ለመፍታት በመንግሥት የቤት 
አቅራቢነት ብቻ ችግሩ እንደማይፈታ አይተናል።  

በፍላጎትና በአቅርቦት በኩል ሰፊ ልዩነት አለ።  የቤት 
ፈላጊው ማህበረሰባችን ቁጥር ደግሞ በየጊዜው እየጨመረ 
ነው።   በቤት አቅርቦት እና በማህበረሰባችን ፍላጎት 
መካከል ያለውን ክፍተት ለመሙላት በተለያዩ አማራጮች 
ቤቶችን መገንባት ያስፈልጋል።  አሁን ባለው ነባራዊ ሁኔታ 
ደግሞ ቤቶችን መገንባት በጣም ትልቅ ወጭን የሚጠይቅ 
ነው።   እዚህ ላይ የመንግስት ሚና ከፍተኛ መሆን 
አለበት።   መንግሥት ለማን ነው ቤት ማቅረብ ያለበት? 
የሚለውም በደንብ መታየት አለበት።   

በሀገራችን የሚስተዋለውን የቤት ችግር ለመቅረፍ 
እና በቤት አቅርቦት እና በማህበረሰባችን ፍላጎት መካከል 
ያለውን ክፍተት ለመሙላት ከመንግሥት ቀጥሎ  የግሉ 
ዘርፍ የራሱን አስተዋጽኦ ማበርከት አለበት።  የግል 
ባለሃብቶች ከመንግሥት ጋር በመተባበር ግንባር ቀደም  

በመሆን  ተዋናይ መሆን ካልቻለ ከቤት ጋር ተያይዞ 
የሚስተዋለውን ክፍተት መሙላታ አይቻልም።   

ሌላው በቤት አቅርቦት እና በማህበረሰባችን ፍላጎት 
መካከል ያለውን ክፍተት ለመሙላት  መጠቀም ያለብን 
አማራጭ ደግሞ “ራስ አገዝ ማህበራት” ማስፋፋት ነው።  
ይህ አካሄድ   በምዕራባውያን፤ በሩቅ ምስራቅ፣ አፍሪካ እና 
ኤሽያ ሀገራት ላይ ትልቅ ችግር እየፈታ ያለ ነው። 

በቤት አቅርቦት እና በማህበረሰባችን ፍላጎት መካከል 

ያለውን ክፍተት ለመሙላት   እነዚህን እና መሰል ሁሉ 
አማራጮች መጠቀም ያስፈልጋል።  ነገር ግን  እንደ 
መንግሥት ከእኛ የሚጠበቀው ከላይ የተጠቀሱትን 
አመራጮች መስራት የሚችል  ስርዓት መዘርጋት ነው።  

አዲስ ዘመን፡- እንደሀገር ከቤት አቅርቦት ጋር 
ተያይዞ ለሚፈጠሩ ችግሮች አብይ  ምክንያቶች 
ምንድን ናቸው? 

ወይዘሮ ሄለን፡-  አሁን ላይ እንደ ሀገር ያለው አንዱ 
እና ዋነኛው ችግር  ለቤቶች ግንባታ የሚሆን የፋይናንስ 
አቅርቦት ያለመኖር ነው።  ቤት መሰረታዊ ነገር ነው።  ነገር 
ግን  ሁሉም ሰው የቤት ባለቤት መሆን አይችልም።   

የቤት አቅርቦቱን ለማስፋት በተለያየ አመራጭ የቤት 
ክምችቱን ማስፋት ይጠበቅብናል።  ይህ ሲባል አቅሙ 
የፈቀደለት  በባለቤትነት፤ አቅሙ ያልፈቀደለት ደግሞ 
በኪራይ ሊሆን ይችላል።   ከዚህ አንጻር ስርዓት መገንባት 
ያስፈልጋል።  ስርዓት መገንባት ሲባል አንደኛው የፋይናንስ 
ስርዓት መገንባት ነው።  እንደ ሀገር ረዘም ላለ ጊዜ ብድር 
መመቻቸት ቢቻል በእድሉ መጠቀም የሚችል በርካታ 
የማህበረሰብ ክፍሎች አሉ።  ለዚህ  ምቹ ሁኔታዎችን  
መፍጠር እንደመንግሥት በርካታ ስራዎች እየተከናወኑ 
ነው። 

እንደሀገር የሆነ ጊዜ ተጀምሮ ያልዘለቀ የፋይናንስ 
ስርዓት አለ።   እሱን እንደመንግሥት ለመፈታት በከተማና 
መሰረተ ልማት ሚኒስቴር  የተጀመሩ ጥናቶች አሉ።  
ጥናቶች ተጠቃለው ለመንግሥት ይቀርባሉ።  መንግሥትም 
ጥናቶችን መሰረት አድርጎ ስርዓቶችን  ከተገነባ፣ ህጎችን እና 
ፖሊሲዎችን መቅረጽ ከቻለ ስርዓቱ በራሱ ቤት ፈላጊው 
የማልማት አቅም እንዲኖረው ያስችለዋል። 

ሌላኛው ከቤት ጋር ተያይዞ ያለው ችግርና ቤት በጣም 
ውድ እንዲሆን እያደረገ ያለው የቴክኖሎጂ አቅርቦታችን 
እጅግ ኋላ ቀር በመሆኑ ነው።   ስለዚህ ይህንን ዘርፍ 

- ወይዘሮ ሄለን ደበበ  
- የከተማና መሰረተ ልማት ሚኒስቴር ሚንስትር ዴኤታ 

እና የቤቶችና የከተማና ልማት ዘርፍ ኃላፊ 

መክሊት ወንድወሰን 

ከተማና ከተሜነት በአለም አቀፍ ደረጃ እያደገ ያለና የሚኖር ጉዳይ ነው።  የበርካታ ከተሞች 
አመሰራረትም ከንጉሳውያ የንግስና መቀመጫ ቦታነት የመጡ መሆናቸውም ይነገራል።  ከተሞች 
የመንግስታት መቀመጫ ሲሆኑ በስራቸው በርካታ ሚኒስቴር መስሪያ ቤቶች እንዲከፈቱና በዛም 
ዜጎች እንጀራ ፍለጋ በሚል ካሉበት ወደ ከተሞቹ እንዲተሙ ይሆናል። 

ከዚህ አንጻር በኢትዮጵያም በተለያዩ ጊዜያት የመንግሥታት መቀመጫ በመሆናቸው የተፈጠሩ 
ከተሞች አሉ።  አክሱም፤ ላሊበላ፤ ሸዋ እና ጎንደር ግንባር ቀደም ተጠቃሽ ናቸው።  አሁን ላይ 
ከእነዚህ ሁሉ ከተሞች በእድሜ ልጅ የሆነችው አዲስ አበባ  የኢትዮጵያ ዋና ከተማ እና የሀገሪቱ 
የፖለቲካ እና የኢኮኖሚ ማዕከል በመሆን እያገለገለች ትገኛለች።  

 በ19ኛው ክፍለ ዘመን መገባደጃ ላይ የተመሰረተችው አዲስ አበባ ዘመናዊ የመሠረተ ልማቶች፣ 
ህንጻዎች፣ የገበያ ማዕከሎች እና ደማቅ የባህል ትእይንት ያላት ከተማ ሆናለች።  ከተማዋ እንደ 
የአፍሪካ ህብረት ዋና መስሪያ ቤት እና የተባበሩት መንግስታት የአፍሪካ ኢኮኖሚክ ኮሚሽን ያሉ 
አለም አቀፍ ተቋማት መገኛ ነች። ይህም ሆኖ ግን ከተማዋ ከቤት አቅርቦትና ከመሰረተ ልማት ጋር 
የተያያዙ በርካታ ጥያቄዎች በየጊዜው ይነሱባታል። 

በዛሬው የተጠየቅ አምዳችንም የከተማና መሰረተ ልማት ሚንስቴር ሚንስትር ዴኤታ እና 
የቤቶችና የከተማና ልማት ዘርፍ ኃላፊ ከሆኑት ወይዘሮ ሔለን ደበበ ጋር በአዲስ አበባ እና በሌሎች 
ከተሞች እየተከናወኑ ያሉ አጠቃላይ የመሰረተ ልማት እንቅስቃሴዎች የተመለከተ ቆይታ 
አድርገናል።  መልካም ንባብ።  

“የአዲስ አበባን ሸክም ሊካፈሉ የሚችሉ፤ ከአዲስ አበባ የተጠጋ 
አገልግሎት እና ኢኮኖሚ ያላቸው ከተሞች መፈጠር አለባቸው”

አዋጁ የወጣው 
አከራይን ጎድቶ 

ተከራይን ለመጥቀም 
ሳይሆን የሁለቱንም 
ፍላጎት ህጋዊና ሚዛናዊ 
በሆነ መንገድ አስታርቆ 
ለመሄድ ነው

“የአዲስ አበባን ሸክም ሊካፈሉ የሚችሉ፤ ከአዲስ...

ተጠየቅ

በቴክኖሎጂ መደገፍ ያስፈልጋል።  ከዚህ አንጻር 
ከተለመዱት ብዙ የሲሚንቶ ፍጆታ ካላቸው ግንባታዎች 
ለመውጣት እና  በሌሎች ሀገራት በምናያቸውን 
ተሞክሮዎች ወደሀገራችን ለማምጣት በመንግሥት በኩል 
በርካታ ስራዎች እየተከናወኑ ነው።  

ሶስተኛው ችግር ደግሞ ከመሬት አቅርቦት ጋር 
የተገናኘ ነው።  ስለሆነም ችግሩን በዘላቂነት ለመፍታት 
የመሬት አቅርቦትን ማሻሻል ያስፍልጋል።  

እነዚህ እና መሰል ችግሮችን መቅረፍ ከተቻለ ከቤት 
ጋር ተያይዞ  የሚስተዋሉ ችግሮችን  በዘላቂነት ችግሩን 
መፍታት ይችላል። 

የግል አልሚዮችም ለዝቅተኛ፤ ለመካከለኛ እና ከፍተኛ 
ገቢ ላላቸው የማህበረሰብ ክፍሎች ገንብተው ማስረከብ 
የሚችሉባቸው ሁኔታዎችን ለማመቻቸት የተለያዩ ህጎች 
እየወጡ ነው።  

አዲስ ዘመን፡- በቅርቡ ከጸደቀው ከቤት ኪራይ 
ቁጥጥርና  አሰራር አዋጅ ምን ትጠብቃላችሁ? 

ወይዘሮ ሄለን፡-  የመንግሥት ሚና ቤት ማቅረብ 
ብቻ አይደለም።  ህግና ደንቦችን በማውጣት መቆጣጠርም 
ነው።  የጸደቀው የመኖሪያ ቤቶች ኪራይ ቁጥጥርና አሰራር 
አዋጅ ይፈታቸዋል ተብሎ ከሚጠበቃቸው ችግሮች 
መካከል ዋጋ ላይ ያለውን ያልተገመተ እና የሀገሪቱን 
ኢኮኖሚ እድገት ያላገናዘበ መሰረት ያላደረገ የዋጋ 
ጭማሪን ይቆጣጠራል።  ነገር ግን አዋጁ ብቻውን ይህንን 
አያደርግም።  የእኛ ሀገር ያለው አጠቃላይ የገበያ ሁኔታ  
ለህግ ተገዥነት በራሱ ሌላ ችግር ነው። 

 አዋጁ የወጣው ተከራዩን ለመጥቀም አከራዩ ደግሞ 
ለመጉዳት ታስቦ አይደለም።  አከራዩ ለሀገሪቱ ግብር ከፋይ 
እና የቤት አቅራቢ መሆኑን መዘንጋት አይገባም።   ቤት 
እያቀረበ ስለሆነ መበረታታትና መደገፍ ነው ያለበት።  
ስለሆነም አዋጁ የወጣው አከራይን ጎድቶ ተከራይን 
ለመጥቀም ሳይሆን የሁለቱንም ፍላጎት ህጋዊና ሚዛናዊ 
በሆነ መንገድ አስታርቆ ለመሄድ ነው።  አከራዩም ለንብረቱ 
ተገቢውን ዋጋ ማግኘት አለበት።  ተከራዩም እንዲሁ 
ባወጣው ገንዘብ ልክ ተገቢውን አገልግሎት ማግኘት 
አለበት።  ከዚህ አንጻር መንግስት አዋጁ እንዲተገበር 
ማድረግ ከቻለ አሁን ያለውን የተጋነነ የቤት ኪራይ ዋጋ 
ለመቆጣጠር ያስችለዋል።  

አሁን ያለው ዋጋ በትክክል ከኢኮኖሚው ጋር አብሮ 
የሚሄድ አይደለም።  ያንን ማስተካከል ከቤት ኪራይ 
ያለፈ እድምታ ያለው ነው።  በማስፈጸም በኩል ትልቅ 
ቁርጠኝነትን የሚፈልግ እና የህብረተሰቡን ትብብር 
የሚጠይቅ ነው።  ችግሩን በመፍታና ዋጋውን በማረጋጋት 
በኩልም ትልቅ ችግር ፈች ነው።  

አዲስ ዘመን፡- የቤቶች ግንባታን ከማስተር ፕላኑ 
ጋር አቀናጅቶ ለማስኬድ በእናንተ ተቋም በኩል ምን 
እየተሰራ ነው?

ወይዘሮ ሄለን፡- በእኛ ሀገር ከከተሞች ልማት ጋር 
ተያይዞ ትልቁ ችግር የመሰረተ ልማት ቅንጅት ችግር 
ነው።  መሰረተ ልማት ስንል ቤትም መሰረተ ልማት ነው።  
በተለይ የጋራ መኖሪያ ቤቶች በየትኛውም አልሚ የሚገነቡ 
ቢሆኑም የሚገነቡት ቤቶች መንደር እና ከተማ ነው 
የሚሆኑት።   ዜጎች ወደዚያ እንዲሄዱ ሲደረግም ከእቅድ 
ጀምሮ በሚገባ መቀናጀት አለበት።  

አካባቢዎችን ስንፈጥር መሰረተ ልማቶቹን በተቀናጀ 
መንገድ ተናበው  እንዲሄዱ በማድረግ በኩል ሚኒስቴር 
መስሪያ ቤቱ ኃላፊነቱን ወስዶ መሰረተ ልማት ቅንጅት 
ካርታ እያስጠና ነው።  በዘላቂነት አፍርሰን ገንብተን 
ማፍረስ ሳይሆን ሳንሰራው የምንቀናጅበት መንገድ እውን 
ይሆናል ብለን እናስባለን። 

እንደሚታሰበው ግን ቀላል አይደለም ብዙ አድካሚ 
ነው።  የቅንጅት ባህላችንም ብዙም ጠንካራ አይደለም።   
ይሄንን በመቀየር በርግጠኝነት ወደ ውጤት እናመጣዋለን።   

አዲስ ዘመን፡- በ2017 የጋራ መኖሪያ ቤቶችን 
በመገንባት እና ለተጠቃሚዎች በማድረስ በኩል 
ሚኒስቴር መስሪያ ቤቱ ምን አቅዷል? ተገንብተው 
ለነዋሪዎች የተላለፉና በቂ የመሰረተ ልማት 
ዝርጋታ የሌላቸውን የመሰረተ ልማት ዝርጋታውን 
ለማሟላትስ ምን ታስቧል?

ወይዘሮ ሄለን፡-  እንደ ፌዴራል መንግስት 
ያለን ሚና ህግ እና  ፖሊሲዎችን ማውጣት እንዲሁም  
ስትራቴጂዎችን ማመላከት ነው።  ስለዚህ ከቤት ልማት 
አንጻር ያወጣነው ስትራቴጂ ሶስት አመታት አልፈውታል።   
በቤት አቅርቦትና  ፍላጎት መካከል ያለውን ልዩነት 

እንዲሞላ በመንግሥት የሚቀርበው ቤት አንዱ አማራጭ 
ነው።    “የፐብሊክ ፕራይቬት ፓርትነርሽፕ” ሌላኛው 
አማራጭ ነው።  በተጨማሪም በማህበር የሚገነቡ 
የቤት አማራጮች እንዲተገበሩና የእቅዱ አካል እንዲሆኑ 
እየሰራን ነው።  

እንግዲህ ከተሞች እና ክልሎች በራሳቸው ነባራዊ 
ሁኔታ በማቀናጀት ውጤት ሊያመጣላቸው የሚችለውን 
አማራጭ በመውሰድ በ2017 ወደ ትግበራ የሚገቡባቸው 
ሁኔታዎች አሉ።  እነዚህ ጉዳዮች እውን እንዲሆኑ ደግሞ 
እንደ ፌዴራል መንግሥት በጋራ ተቀናጅተን ለመስራት 
ያለውን የህብረተሰብ ችግር እንዲፈታ በጋራ የምንሰራበት 
ሁኔታ ይኖራል። 

ከመሰረተ ልማት አቅርቦት አንጻር ቀደም ሲል 
በተላለፉ ቤቶች ላይ የአቅርቦት ክፍተት እንዳለ 
ገምግመናል።  ችግሮችን ለመቅረፍ በጣም ብዙ ስራዎች 
እየተሰሩ ነው።  ለውጦችም እንዲሁ እየመጡ ነው።    
ለመኖር ምቹ  አይደሉም የሚል ቅሬታ አለ፤ እውነትም 
በተጨባጭ ስናይ የውሃ እና የመብራት ችግር ያለባቸው 
አሉ።  አሁን ላይ ግን የአብዛኛዎቹ ችግር እየተፈታ 
ነው።  መብራት እንዲገባላቸው በርካታ ወጭ ወጥቶ 
የትራንስፎርመር ግዥዎች ተፈጽመዋል።  ከከተማ 
አስተዳደሩ ጋር በመቀናጀትና የፋይናንስ አማራጮችን 
በመፈለግ።  

አዲስ ዘመን፡- በሥራችሁ ከሚገኙ ተጠሪ 
ተቋማትና ክልሎች ጋር ያላችሁ ግንኙነት ምን 
ይመስላል? በአጋርነት የሚሰሩ ተቋማትን 
አስተሳስሮና አናቦ ለመሄድ ምን አይነት ስራዎችን 
እየሰራችሁ ነው?

ወይዘሮ ሄለን፡- ሚኒስቴር መስሪያ ቤቱ ከክልሎች 
ጋር ብቻ ሳይሆን በከተማ አስተዳደር ካሉ መዋቅሮች  
ጋር በጋራ በመሆን ስራዎችን ይከውናል።  ከነሱ ጋር 
ያለን መስተጋብርም እቅድ በጋራ እናቅዳለን፤ እቅዱም 
እንዲፈጸም “በሴክቶሪያል ጉባኤ” ተማምነን በመፈራረም 
ተከታታይ የሆነ ድጋፍና ክትትል እናደርጋለን።  

የፋይናንስ፣ የቴክኒክ እና የስልጠና ድጋፍ 
ያስፈልጋቸዋል የሚለውን እየለየን እንደፌዴራል ተቋም 
የክልሎቻንን እና የከተሞቻችንን አቅም እየገነባን ሥራ ወደ 
መሬት እንዲወርድ እናደርጋለን።  ክልሎች እና ከተሞች 
ደግሞ በዚሁ መሰረት ሪፖርት ያደርጉልናል ሪፖርቱ 
በተጨባጭ መሬት ላይ አለ የሚለውን በአመራር ደረጃ 
እና ከፍተኛ ባለሙያ ሱፐርቪዥን ይደረጋል።  ባገኘናቸው 
ሱፐርቪዥኖች እንዲሁ የጋራ ግምገማ እናደርጋለን።  

ከክሎች ጋር በየስድስት ወሩ ግምገማ  እናደርጋለን።   
ከእኛም ከእነሱም የሚታረሙ ነገሮች ላይ እየተማማርን 
የተሻለ አፈጻጸም እንዲኖር እያደረግን ነው።  በዚህ ባለፉት 
ሁለት እና ሶስት አመታት ከክልሎች እና  ከከተሞች  ጋር 

የፈጠርነው መስተጋብር እጅግ በጣም ጠንካራ ሥራን 
ማዕከል ያደረገ ውጤት የሚያመጣ ተናባቢ በመሆኑ 
አመራሩም በልዩ መንገድ እስከ ክልል ከተሞች ድረስ 
ወርዶ ችግሮች እንዲፈቱ በማድረጉ ከፍ ያሉ ውጤቶች 
እና ለውጦች እየመጡ ነው።  

ለመሰረተ ልማት ሚኒስቴር ተጠሪ የሆኑ በርካታ 
ተቋማት አሉ።  ከእነዚህ ተቋማት ጋር ተቀናጅተን ነው 
የምንሰራው፤ በሁሉም ጉዳዮቻችን ላይ አንድ እቅድ እና 
አንድ ሪፖርት ነው ያለን።  እንደ ተቋም መስራት ያለባቸው 
ጉዳዮች ላይ ራሳቸውን ችለው ይሰራሉ።   እንደሚኒስቴር 
መስሪያ ቤት ደግሞ አንድ ሆነን ተቀናጅተን መስራት 
ያለብን ጉዳዮች ላይ በጋራ ሆነን እንሰራለን።  የተለያዩ 
ተቋማት ተቀናጅተው ወደ እኛ ሚኒስቴር መስሪያ ቤት 
መጥቷል።  አሁን ባለው ቅንጅትም በርካታ ችግሮች 
ትርጉም ባለው መንገድ ተፈቷል።  ሥራው ወደ እኛ 
ሚኒስቴር መስሪያ ቤት መምጣቱ ትልቅ ጥቅም አለው።  

አሁን የመሰረተ ልማት ጉዳይ በአንድ የመጣ ስለሆነ 
ቅንጅቱን በመምራት እና በመስተባበር ሂደት የእኛ 
ሚኒስቴር መስሪያ ቤት ስራውን ወስዶታል።  አጠቃላይ 
ደግሞ የቅንጅት ማስተር ፕላን እየተዘጋጀ ነው።  ማስተር 
ፕላኑ ሲተገበር ከፍ ባለ ሁኔታ ችግሮች ተቋማዊ በሆነ 
መንገድ የሚፈቱበት ይሆናል።  አሁን ባለው ሁኔታ 
ግን ችግሮች ሙሉ በሙሉ ጠፍተዋል ባይባልም 
በጣም ጠበዋል።   ስንመዝናቸውም በከፍተኛ ሁኔታ 
ለውጥ እያመጡ ችግሮች ሲያጋጥሙም  በቸልተኝነት 
የምናልፋቸው ሳይሆኑ ቶሎ ብለን ተቋማት ተገናኝተው 
እንዲፈቱት በማድረግ ምሳሌያዊነት ያለው ሥራ እየተሰራ 
ነው። 

አዲስ ዘመን፡- አዲስ አበባ ላይ የሚስተዋለው 
የቤት ችግር መንስኤው ከተማዋ መሸከም ከሚገባት 
የህዝብ መጠን በላይ ተሸክማ ነው ወይስ ባለን 
የመሬት አጠቃቀም ክፍተት የመጣ ነው? 

ወ/ሮ ሄለን፡- አዲስ አበባም ሆነ በሀገሪቱ ባሉ 
ከተሞች የሚፈልሰው ህዝብ ቁጥር በጣም ፈጣን ነው።   
ነገር ግን ከተሜነቱ ምጣኔው ግን ገና ነው።   እንደከተማና 
መሰረተ ልማት ችግሩን ለመፍታት የከተማ-የገጠር 
ግንኙነቱን ለማጠናከር እየተሰራ ነው።  ከዚያ አንጻር 
ወደ ከተማ ያልመጡ ገጠር ላይ ያሉ ቦታዎች የገጠር 
ማዕከላትን በፕላን እንዲመሩ፤ ቤቶች እንዲሰሩባቸው፤ 
አገልግሎት ሰጭ ተቋማት እንዲገነቡባቸው እና 
እንዲሰበሰቡ በማድረግ የሥራ እድልን በመፍጠር ከገጠር 
ወደ ከተማ የሚመጣውን ፍልሰት እዚያው እንዲያዝ 
ለማድረግ እየተሰራ ነው።  ይህንን መንገድ እስካልፈጠርን 
ድረስ ወደከተሞች የሚመጣውን ፍልሰት መቆጣጠር 
አይቻልም። 

ጤናማ የሆነ እና ጤናማም ያልሆነ ፍልሰት አለ።  

ጤናማው ፍልሰት ለከተሞቹ የሚጨምረው ነገር አለ።  
ጤናማ ያልሆነ ፍልሰት ግን ውጤታማ ባለመሆኑ ከተሞች 
መያዝ ከሚገባቸው በላይ ሸክም ሌላ ሸክም ይፈጥራል።  
ይሄንን በመሰረታዊነት ለመፍታት በከተማና መሰረተ 
ልማት የተዘጋጀ ስትራቴጂ አለ።  ትግበራውም ተጀምሯል። 

ብዙዎቹ የገጠር ከተሞቹ “ስኬች ፕላን” አላቸው።  
በጣም ተራርቆ ያሉትን አንድላይ በመሰብሰብ ለወጣቶች 
የሥራ እድል መፍጠር የሚቻልበትን ሁኔታ መፍጠር 
ያስፈልጋል።  ከሁሉም የሚኒስቴር መስሪያ ቤቶች ጋር 
በመቀናጀት ችግሩን በዘላቂነት መፍታት ካልተቻለ አሁን 
የደረሰውን ችግር መፍታት አይቻልም።   ጤናማ በሆነ 
መንገድ ባሉበት እንዲረጋጉና ዜጎች ከቄያቸው ወጥተው 
የሚደርስባውን ስቃይ እና መከራ መቀነስ ያስፈልጋል። 

አዲስ አበባን ጉዳይ ስንመለከት ከተማ አስተዳደሩ 
በጥልቀት ያጠናው ጥናት አለ።  እኛም እንደከተማና 
መሰረተ ልማት ፍልሰቱ ጤናማ ነው የሚል ግምገማ 
የለንም።  በጣም ከፍ ያለ ወደ አዲስ አበባ የሚደረግ 
ጤናማ ያልሆነ ፍልሰት አለ።  ያ ፍልሰት ጤና በሆነ 
መንገድ የሥራ እድል ተፈጥሮ መሸከም የሚችለውን ያክል 
እየተሸከመ አይደለም።  

ከመሬት ጋር ተያይዞም ያለው ክፍተት አዲስ አበባ 
ያላት የቆዳስፋት ተወስዶ ቢታይ አብዛኛው ሰው እየኖረ 
ያለው ወደ ጎን በሆነ የአሰፋፈር ስርዓት ነው።  ስለሆነም 
ትንሽ ሰው ብዙ መሬት ይዞ ነው የሚኖረው።  የመሬት 
አጠቃቀም ባህላችንም በጣም ወደኋላ የቀረ በመሆኑ አሁን 
የማስተናገድ አቅማችን በዚያው ልክ እየተፈተነ ነው። 

እንደ የአዲስ አበባ ህዝብ በጣም ተጠጋግቶ ለሚኖር 
ህዝብ መሰረተ ልማቶችን በማዘመን በከተማዋ የሚሰጡ 
አገልግሎቶችን በማሳለጥ ለህዝቡ ተደራሽ መሆን 
ያስፈልጋል።  ነገር ግን አዲስ አበባን በመለጠጥ ብቻ 
የነዋሪዋን ችግር መፍታት አይቻልም።  ይሄንን ለማድረግ 
ደግሞ ሃብት እና ቴክኖሎጂ ይፈልጋል።  አሰፋፈራችንንም 
መቀየር ይፈልጋል።  ፍልሰቱም ልቅ ሆኖ መምጣቱ አዲስ 
አበባ እና ዙሪያዋ ላይ ያለውን ጫና ከፍ ያደርገዋል።  

አዲስ አበባ ከተማ የሚስተዋለውን ጫና ለመቀነስ 
የእንደከተማና መሰረተ ልማት ሌሎች ሁለተኛ ከተሞች 
መፈጠር አለባቸው።  የአዲስ አበባን ሸክም ሊካፈሉ 
የሚችሉ እና ወደ አዲስ አበባ የተጠጋ አገልግሎት እና 
ኢኮኖሚ ያላቸው፤ ለዜጎች የኑሮ ሁኔታ አመቺ እና ሳቢ 
የሆኑ ከተሞችን መፍጠር ያስፈልጋል።    ከጠቅላይ 
ሚኒስቴሩ አቅጣጫ ተሰጥቷል።  ይህን እውን ለማድረግ 
እየተሰራ ነው።   ይህን እውን ማድረግ ካልተቻለ አሁን 
በአዲስ አበባ እና ሌሎች ከተሞች እየታየ ያለውን 
የመሸከም አቅም ችግር መግታት አይቻልም።  

አዲስ ዘመን፡- ቅርስ የሆኑ ቤቶች ያሉባቸውን 
አካባቢዎች ከመጠበቅ አኳያ ምን እየሰራችሁ ነው? 
በአንዳንድ አካባቢዎች ላይ ቅርሶች እየጠፉ እንዳሉ 
የሚወሰድበት ሁኔታ አለ፤ ለዚህ የናንተ ምላሽ 
ምንድነው? 

ወ/ሮ ሄለን፡- ከተማ ሲባል ህንጻዎች ብቻ ያሉበት 
ማለታችን አይደለም።   ከተሞች ህይወት አላቸው።  
ከተማ ልማት የምንለው ከተማው የሚመራበት “ስፓሻል 
ድስትሪቢዩሽን” ብቻ ሳይሆን አጠቃላይ "ሶሾ ኢኮኖሚው" 
ጥናት ያለበት ትልቅ ሰነድ ነው።  ከተማው ላይ ምንድነው 
ያለው? ምን አይነት ታሪክ አለው? ኢኮኖሚው ከየት 
ወደየት ይሄዳል? የህብረተሰቡ ትስስርስ ምን ይመስላል 
የሚለው በደንብ ጥናት ይወሰዳል። 

በተጨማሪም ከተሞች ገቢ የሚያስገኙት የቱሪስት 
መዳረሻ ሲሆኑ ነው።  ይህ የሚሆነውም ታሪካዊነት 
ያላቸውን ቅርሶች መጠበቅ ስንችል ነው።  ለዚህ ደግሞ 
በስነስርዓት ዘርግተን እየሰራን ነው።  እየጠበቅናቸውም 
ነው።  

አንዳንድ ቦታ ላይ ስናይ ከተማዋን በማደስ ሂደት ቅርስ 
እየጠፋ እንዳለ ተደርጎ የሚወሰድበት ሁኔታ አለ።  ሁሉ 
ነገር ቅርስ ነው ማለት አይቻልም።  በትክክል ለትውልድ 
ተሻጋሪ የሆኑ ቅርሶች ተለይተው እንዲሻገሩ እየተደረገ 
ያለበት ሁኔታ አለ።  እኛ ሀገር ትንሽ ከእድሜ አንጻር ብቻ 
እየታየ ሁሉንም ነገር ቅርስ ነው የማለት ዝንባሌ አለ።  
ሁሉም ቅርስ ነው ካልን አጠቃላይ ከተማችንን የማደስ 
እና  የመቀየር አንችልም።  የመሬት አጠቃቀማችንን 
ችግር ውስጥ እንጥላለን።  በዘላቂነት የቱሪስት መዳረሻ 
የሚሆኑትን ለይተን ከታሪካዊ ዳራቸው አንጻር በአዲስ 
አበባም ሆነ በሌሎች ከተሞች የጥበቃ ሂደት ዘርፉን 
ከሚመራው ተቋም ጋር በመሆን እየሰራን ነው።   

አዲስ ዘመን፡- ለነበረን ቆይታ እናመሰግናለን።  
ወይዘሮ ሄለን፡- እኔም አመሰግናለሁ።  

ፖለቲካ እና ልዩ ልዩ 

ብክለትና ብክነት የወቅቱ የህልውና ስጋት
ታምራት ተስፋዬ

የሰው ልጆች ኑሮን ለማዘመን በካይ የአኗኗር ዘይቤን 
በመከተላቸውና ከተፈጥሮ  ጋር በገጠሙት ጦርነት 
ምድራችን ለመኖሪያነት የነበራትን ምቹነት እያጣች 
ትገኛለች። አለማችንም ከአየር ንብረት ቀውስ ለመፋታት 
ልጆቿን እየተማጸነች፣ ፍቱን የሆነ መድሃኒት እንኳን 
ባይገኝ ጊዜያዊም ቢሆን ማስታገሻ የሚሠጣትን አጥብቃ 
መሻቷን ቀጥላለች፡፡

ቀውሱ 
ሰዎች በተለያየ መንገድ ተፈጥሮን እያራቆቱ 

መሄዳቸው እየዋለ ሲያድር በየፈርጁ ዋጋ እያስከፈላቸው 
ይገኛል። ቀውሱም ድሃም ሆኑ ሃብታም የሚባሉ ሃገራትን 
ሳይለይ የጥፋት በትሩን ሁሉም ላይ እያሳረፈ ይገኛል። 
የአየር ንብረት ለውጥ ተፅዕኖ ድንበር ዘለል እንደመሆኑ 
በተለይም ለቀውሱ ያላቸው ድርሻ እጅጉን ዝቅተኛ የሆኑ 
ታዳጊ ሀገራት  በተደጋጋሚ ድርቅና ጎርፍ የተነሳ ለምግብ 
እጥረት፣ ለበሽታዎች መስፋፋት፣ ለሥርዓተ ምህዳርና 
ብዝሀ ህይወት መመናመንና ውድመት ሲዳረጉ ማየት 
የተለመደ  ሆኗል፡፡

በእርግጥ የአየር ንብረት ለውጥ እሳት የበላቸውም ሆነ 
ቀጣዩ ቀውስ የሚያሰጋቸው የተለያዩ ሃገራት የአየር ንብረት 
ለውጥን ለመከላከል ልዩ ትኩረት ሰጥተው መስራትና 
አጀንዳቸው ብሎም የፖሊሲያቸው አካል አድርገው 
በመንቀሳቀስ ላይ ናቸው። ምንም እንኳን እነዚህ ተግባራት 
ቀውሱ ከዚህም ላይ ቅጣቱን እንዳያስመለክት አስተዋፅኦ 
ማድረጋቸው የማይካድ ቢሆን ውጤታማነታቸው ሲፈተሸ 
ግን ብዙ እንደሚቀር የሚያከራክር አይደለም፡፡

ኢትዮጵያ 
ኢትዮጵያ የአየር ንብረት ለውጥ እያስከተለ ላለው 

ተፅዕኖ በከፍተኛ ሁኔታ ተጋላጭ ናት። ከቅርብ ጊዜያት 
ወዲህም ከችግሩ አሳሳቢነት አንፃር ህዝብን ባሳተፈ መልኩ 
የተፈጥሮ ሀብትና እንክብካቤ ዘዴዎችን በመጠቀም የአየር 
ንብረት ለውጥ የሚፈጥራቸውን ተጨማሪ ስጋቶችና 
አደጋዎችን ለመቀነስና ተፅእኖዎቹን ለመቋቋም አስደናቂ 
ሊባሉ የሚችሉ ተግባራት እያከናወነችም ትገኛለች። 

በተለይ በጠቅላይ ሚኒስትር ዐቢይ አሕመድ(ዶ/ር) 
መሪነት፣ የአካባቢ ጥበቃን በማጠናከር ለሁሉም 
የምትመች፣ ፅዱና አረንጓዴ ኢትዮጵያን እንዲሁም 
ውብ ከተሞችን የመፍጠር ዓላማን ያነገቡ ኢኒሼቲቮችን 
ማስጀመራቸው  የሚታወስ ሲሆን፤ የአረንጓዴ አሻራ፣ 
ጽዱ ኢትዮጵያን የመሳሰሉ ንቅናቄዎችም አስደናቂ የሚባሉ 
ውጤቶች ለማስመልከት አልተቸገሩም፡፡

በተለይም በደን ልማት ላይ በመከናወን ላይ የሚገኙ 
ተግባራት በአየር ንብረት ለውጥ ሳቢያ የሚደርሰውን 
የደን መራቆት በመቀነስ በኩል ትልቅ ተጨባጭ ውጤት 
የተገኘባቸው ናቸው። ሀገሪቱ ባለፉት አምስት ዓመታት 
32 ቢሊዮን ችግኞችን በመትከል ቀውሱን ለመከላከልና 
ለመቆጣጠር የራሷን አስተዋጾኦ ከማበርከቷም በተጨማሪ 
እንደ ሀገር ብቻ ሳይሆን ዓለምን ከካርቦን ልቀት ለመታደግ 
ለተያዘው ዓለም አቀፍ ጥረትም ጉልህ ፋይዳ እያበረከተች 
ትገኛለች፡፡

መረጃዎች እንደሚያመላክቱትም፣ በአረንጓዴ ዐሻራ 
መርሐ-ግብር የተከናወኑ የደን ማልማት ሥራዎች በአየር 
ንብረት ሥርዓቱ ላይ ተጨባጭ ለውጥ  ከማምጣት ባሻገር 
የኢትዮጵያ የደን ሽፋን እንዲጨምርና ከ2 ነጥብ 8 ቢሊየን 
ቶን በላይ ካርበን ማከማቸት አስችሏል። ይህም ከሀገር 
አልፎ ለዓለም አቀፉ የአየር ንብረት ሥነ-ምኅዳር ጉልህ 
ድርሻ እንዳለው እሙን ነው፡፡፡

በእስካሁኑ ሂደት በተከናወኑ ዘርፈ ብዙ ተግባራት 
ለዓለም ምሳሌ የሚሆኑ ተጨባጭ ውጤቶችና ለውጦችን 
ማስመልከት ቢቻሉም አሁንም ቢሆን ቀሪ ስራዎች 
ስለመኖራቸው የሚካድ አይደለም። ሀገሪቱም በአካባቢ 
ብክለትና ብክነት እየተፈተነች መሆኗም የሚያከራክር 
አይደለም::

 የአካባቢ ደህንነትን የሚያስጠብቁ ህጎች እንዲከበሩ 
ከማድረግና የክትትል፣ ድጋፍና ቁጥጥር ስራዎች በየደረጃው 
እየተከናወኑ ቢሆንም ስራዎችን በቅንጅትና ወጥነት ባለው 
መልኩ ከመስራት ብሎም በባለቤትነት መንፈስ ከመፈፀም 
አንፃር ሲታይ በርካታ ክፍተቶች ይታያሉ፡፡

የዘርፉ ምሁራን እንደሚያስረዱት ከሆነም፣ ብክለት 
የአንድን አካባቢ አፈር፣ ውሃ፣ አየር፣ ድምፅ… ፊዚካላዊና 
ባዮሎጂካላዊ ይዘቶች ማጥፋት ወይም ማበላሸት ማለት 
ነው። ብክለት የተፈጥሮን ወይም ሰው ሰራሽ ሀብቶችን 

በመበከል በሰው፣ በእንስሳትና በሌሎች ህይወታዊ በሆኑ 
ነገሮች ላይ ጉዳት ማድረስንም ያጠቃልላል፡፡

መረጃዎች እንደሚያመላክቱት፣ ሶስት ዋና ዋና የሆኑ 
የብክለት አይነቶች አሉ። እነሱም የአየር ብክለት፣ የውሃ 
ብክለትና የመሬት/አፈር /ብክለት ናቸው፡፡የድምፅ ብክለት፣ 
የጨረር ብክለትና የፕላስቲክ ብክለትም  በተጨማሪነት 
የሚጠቀሱ ናቸው፡፡

የውሃ ብክለት ማለት ግልጽ በሆነና በሌላ አገላለጽ 
ሲታይ የተለያዩ የውሃ መገኛ አካላት ማለትም የከርሰ 
ምድር ውሃና የገጽ ምድር ውሃ ለምሳሌ የምንጭ፣ የሃይቅ፣ 
የባህር ወይም የውቅያኖስ አካላት ለሰውም ሆነ ለሌሎች 
እንስሳትና ዕጽዋት ለመጠጥ፣ ለማብሰያነት፣ ለመዋኛነትና 
ሌሎች አገልግሎቶች እንዳይውል ወይም ህይወት ላላቸው 
ፍጡራን ጉዳት በሚያደርሱ ነገሮች መበረዝ ወይም 
መበከል ነው፡፡

በአሁን ወቅትም የውሃ ብክለት የውሃን ጥራትና ንፅህና 
እንዲቀንስ በማድረግ በአካባቢ የጤና ሁኔታና በዓለማችን 
ምጣኔ ሀብታዊ እንቅስቃሴ ላይ የሚያስከትለው ጉዳት 
ከጊዜ ወደ ጊዜ እየተባባሰ ይገኛል። የተባበሩት መንግስታት 
ድርጅት ‹‹አስጠንቼዋለሁ›› ሲል ይፋ ባደረገው መረጃም፣ 
በ2025 አንድ ነጥብ ስምንት ቢሊዮን ህዝቦች ውሃ ፍለጋ 
ከቀያቸው ርቀው እግራቸው ወደመራቸውው እንደሚሄዱ 
አመላክቷል፡፡

በ2030  ደግሞ የውሃ እጥረት ወይንም ጥማት ከ 24 
እስከ 700 ሚሊየን ህዝብ ሙሉ በሙሉ ከቀየው ተፈናቅሎ 
‹‹ተሰዳጅ›› እንደሚሆን አትጠራጠሩም ብሏል። በጥናቱ 
እንደተመላከተውም፣ አህጉራችን አፍሪካ በውሃ እጥረት 
ብሎም ብክለት ክፉኛ ከሚቆስሉት አንዷ ስትሆን 25 
የሚሆኑ ሀገራት ደግሞ ሕመማቸው ከሌሎችም እጅጉን 
ፅኑ ይሆናል ተብለው ተለይተዋል።  

በተለያዩ በአካባቢ ጉዳዮች ላይ ድንቅ ሀተታዎችን 
በመፃፍ የሚታወቁ ፀሃፍትና የዘርፉ ምሁራንም‹‹ችግሩን 
ለመፍታትና ተፈጥሮን መልሶ ወደ ነበረችበት ክብር ቦታዋ 
ለመመለስ ወፋፍራም ሕጎች፣ ደንቦችና መመሪያዎች፤ 
ፕሮቶኮሎችና ስምምነቶች ከማዥጎድጎድ በላይ ፈጣንና 
የጋራ ትብብን የግድ ይላል፣ሁሉም ለመፍትሄው እጁን 
ካልሰበሰበ  አትጠርጠሩ ጥፋቱ ከዚህም ይከፋል›› እያሉ 
ናቸው፡፡፡

ኢትዮጵያም የውሃ ብክለትና ብክነት ችግር 
ከሚስተዋልባቸው አገራት አንዷ ናት። ይህ  ከጊዜ ወደ 
ጊዜ አሳሳቢ እየሆነ የመጣና ለሰው ልጅ ህልውና ከባድ 
ፈተናን የደቀነ የውሃ ብክለትና ብክነት ቀውስ ለመከላከልን 
ለመቆጣጠር ከውትሮው በተለይ ፍጥነትና ርብርብ 
መትጋት የግድ  ይላል፡፡

በተለይም በአንዳንድ አካባቢዎች አንቦጭን የመሳሰሉ 
የመጤ ወራሪ ዝርያዎች ስርጭት በውሃ አካላት ላይ ከባድ 
ጥፋትን የሚያስከትል እንደመሆኑም መሰል ችግሮችን 
ለመከላከል፣ ለመቆጣጠርና ለማጥፋት ከወትሮው በተለየ 
መልኩ ዘርፈ ብዙ እንቅስቃሴዎችን ማድረግ የግድ ይላል። 

ሌላኛው የወቅቱ አንገብጋቢ የብክለት አይነት 
የፕላስቲክ ብክለት ነው። በተለይም ሊዮ ቤክላንድ 
በሚባለው ግለሰብ እኤአ በ1907 ከዓለም የተዋወቁት 
የፕላስቲክ ምርቶች፣ የአካባቢን ተፈጥሮአዊ ይዘት 
በማሳጣት በሰው፣ በእንስሳትና በእፅዋት ላይ ከፍተኛ 
ጉዳትን ማድረስ ከጀመሩም ውለው አድረዋል፡፡

የፕላስቲክ ብክለት በአሁኑ ወቅት ፈጣን ምላሽ 
የሚፈለግ ዓለማችንን በእጅጉ እየፈተነ ያለ ዓለም አቀፍ 
እና ድንበር ዘለል የምድራችንና የሰዎች ደህንነት ስጋት 
ሆኗል። በበርካታ ሀገራት የተጠቃሚዎች ፍላጎት በእጅጉ 
መጨመርና መልሶ ጥቅም ላይ የማዋል አቅምም ሆነ 
ቴክኖሎጂ ውስንነትም ለቀውስ መባባስ አይነተኛ ምክንያት 
ሆኖ ይቀርባል፡፡

ችግሮች በኢትዮጵያ
የኢትዮጵያ የፕላስቲክ አጠቃቀምና አጠቃላይ አያያዝ 

ከጊዜ ወደ ጊዜ እየጨመረ መሆኑንና እንደ ሀገር ከፍተኛ 
ጥንቃቄ ማድረግ የሚገባ ደረጃ ላይ እንደምንገኝ ጥናቶች 
ያመላክታሉ። በሀገሪቱ ለአብነት እኤአ በ2015 እና በ 2020 
የተደረገ ጥናት ነበር። ለአብነት እኤአ በ2015 እስከ 2020 
ባለው ጊዜ ብቻ ከአራት መቶ ፐርሰንት በላይ ጭማሪ 
አሳይቷል። ከዚህ ውስጥ ደግሞ መልሶ ጥቅም እንዲሰጥ 
በመደረግ ላይ የሚገኘው ከ7 በመቶ በላይ የሚበልጥ 
አይደለም፡፡

ጥናቱ እኤአ 2015  በቀን 9ሺ 700 ቶን  ፕላስቲክ በቀን 
እንደሚወጣ የሚያሳይ ሲሆን  ይህ አሃዝ በ2020  ወደ 
12 ሺ 200 ቶን ከፍ ብሏል። በአንድ አመት 386 ሺ ቶን 
ፕላስቲክ በተለያየ መልክ ለማሸጊያና መያዥያ ለሌሎችም 
አገልግሎቶች ወደ ሀገር እየገባ ነው፡፡

በአሁኑ ወቅት የከተማዋ የአየር ብክለት ተጋላጭነት 
በተለይም የፕላስቲክ ምርቶች አጠቃቀምና አወጋገድ  
ድክመት ልዩ ትኩረት የሚፈልግ ደረጃ ላይ ይገኛል። ከዚህ 
ባሻገር የነዋሪ ቁጥር መጨመር፣ ከህብረተሰብ ግንዛቤ 
ማነስ ጋር ተደምሮ በተለይም የፕላስቲክ ማሸጊያዎችና 
መያዣዎችን በስፋት የመጠቀም ልምድ ከተሞችን 
ለከፍተኛ የአካባቢ ብክለት እንዲጋለጡ አድርጓቸዋል፡፡

ሀገር አቀፍ ንቅናቄው 
ኢትዮጵያ የተባበሩት መንግስታት ድርጅት 

የዘላቂ ልማት ግቦችን ጨምሮ በርካታ ዓለም አቀፍ 
ስምምነቶችን ፈራሚና አፅዳቂ ሀገር ናት። ዜጎች በህገ 
መንግስቱ የተጎናፀፉትን ንፁህና ጤናማ አካባቢ የመኖር 
መብት ማረጋገጥ ጨምሮ አባል የሆንባቸው ዓለም 
አቀፍ ስምምነቶች ለመተግበር በሁሉም ቦታና ጊዜ ተገቢ 
ጥረቶችን ማድረግ  የግድ ይላል፡፡

በእርግጥ ሀገሪቱን ከተለያዩ የብክለት ምንጮች  
ለመጠበቅ በተለይ በሕግና በአሰራር ችግሩን ለመፍታት 
ዘርፈ ብዙ ጥረት ሲደረግ ቆይቷል። በዚህም ለውጦች 
ስለመኖራቸው የማይካድ ቢሆንም አስደሳች ናቸው 
ብሎ ደፍሮ ለመናገር ግን አስቸጋሪ ነው። ይህ ድክመት 
ለመለወጥ ከቅርብ ጊዜያት ወዲህ የተለያዩ የመፍትሄ 
አማራጮችን በመከተል እየተሰራም ይገኛል። 

የአካባቢ ጥበቃ ውጤታማነትን ለማሳደግ የወጡ 
ሕግና ደንቦች ተግባራዊ እንዲሆኑ በዘርፉ የባለድርሻ 
አካላትንና የማኅበረሰቡን ሚና ማጠናከርን ታሳቢ 
በማድረግ ባሳለፍነው  መጋቢት 20 ቀን “ብክለት ይብቃ፤ 
ውበት ይንቃ” በሚል መሪ ሃሳብ የተጀመረው ሀገር አቀፍ 
ንቅናቄም የዚሁ አንድ አካል ነው። 

ለሚቀጥሉት ስድስት ወራት ተግባራዊ የሚሆን ሀገር 
አቀፍ የብክለት መግቻ ንቅናቄ፣ በኢፌዲሪ የአካባቢ ጥበቃ 
ባለስልጣን አስተባባሪነትም ከሚያዝያ 1/2016 እስከ 
መስከረም 30/2017 ዓ.ም የሚዘልቅ ነው። በመርሃ ግብሩም 
በየወሩ የተለያዩ የብክለት መቆጣጠር ስራዎች ለማከናወን 
እቅድ ተይዟል። ባሳለፍነው ሚያዝያ ወር ‹‹የፕላስቲክ 
አጠቃቀም ዘይቤያችንን እናዘምን›› በሚል መሪ ሀሳብ 
የተጀመረው ንቅናቄ የተለያዩ ስልቶች በመጠቀም በተለያዩ 
ተግባራት እየተካሄደም ይገኛል። የተለያዩ ክልሎችና 
ከተማ አስተዳደሮችም ለንቅናቄው ሁለንተናዊ ትግበራና 
ውጤታማ አፈፃፀም የነቃ ተሳትፎ በማድረግ ላይ ናቸው፡፡

በንቅናቄም ውጤታማ በሆነ መልኩ ቀጣይነት 
እንዲኖረውና የወቅቱን የህልውና ስጋት ብክለትና ብክነት 

ለመቀልበስ በተለይ አካባቢን ከብክለት የተፈጥሮ ሀብትን 
ከብክነት መጠበቅ የመኖርና ያለመኖር ህልውና ጉዳይ 
መሆኑን በመረዳት መላው ህዝብ ለትውልድ ያማረች 
አካባቢዋ የተጠበቀ ለሌሎች ምሳሌ የምትሆን ሀገር 
ለመገንባት  መትጋት ይኖርበታል፡፡

ምን ይደረግ
በተፈጥሮ ላይ የተመረኮዘውን የሰው ሕይወት 

የተሻለ ለማድረግ ስህተቶችን ማረም የግድ ይላል። 
አካባቢን ከብክለት በመጠበቅ ለሰው ልጅ ተስማሚ የሆነ 
ስነ ምህዳር ለመፍጠርም በተቀናጀ መንገድ መስራት 
የግድ ይላል። ሁሉም ማኅበረሰብ ጤናማ አካባቢን 
ለትውልድ ለማስተላለፍ በእኔነት ስሜት የአካባቢ ብክለት 
መንስኤዎችን ማስወገድ ይጠበቅበታል፡፡

ከብክለት ነጻ እና ለኑሮ ተስማሚ የሆነ አካባቢን 
ለመፍጠር በተለይም የፕላስቲክ ቆሻሻ አጠቃቀምና 
አወጋገድን ማስተካከል የግድ ይላል። በየአካባቢው 
በዘፈቀደ የሚጣሉ ፕላስቲኮችን ዘወትር በማፅዳት 
አካባቢን ከብክለት ነፃ የማድረግና ስነ-ምህዳርን በዘላቂነት 
የመጠበቅ ሥራ የሁሉም ህብረተሰብ ኃላፊነት መሆን 
ይኖርበታል። 

የፕላስቲክ ቆሻሻ ማስወገድ ብቻ ሳይሆን መልሶ 
ጥቅም ላይ የሚውልበት መንገድ እንዲፈጠር 
በትኩረት መስራት ያስፈልጋል። በተለይም የፕላስቲክ 
አምራቾች የሚያመርቷቸውን ምርቶች መልሶ መጠቀም 
የሚያስችላቸውን አቅም መፍጠርና፣ ጉዳቱን ለመቀነስ 
ድርጅቶች ለኅብረተሰቡ የሚሸጧቸውን የተለያዩ ምርቶች 
ለመሸጥ የሚጠቀሙትን የፕላስቲክ ምርቶች ወደ ሌሎች 
ፕላስቲክ ባልሆኑ ምርቶች የሚቀይሩበትን ሁኔታ መፍጠር 
ይገባል፡፡

በመጨረሻም 
የበለጸገች፣ ጽዱና አረንጓዴ ኢትዮጵያን ለመፍጠር 

የተጀመሩ ዘርፈ ብዙ ጥረቶችም ውጤታማ በሆነ መልኩ 
ለማስቀጠል በተለይም አካባቢን ከብክለት የተፈጥሮ 
ሀብትን ከብክነት መጠበቅ የመኖርና ያለመኖር ህልውና 
ጉዳይ መሆኑን በመረዳት መላው ህዝብ የጀመረውን 
ሁለንተናዊ ጥረት ይበልጡን አጠናክሮ ሊቀጥልም  ይገባል።

የአካባቢ ብክለትን መከላከል ለአንድ አካል ብቻ 
የሚተው ባለመሆኑ አጠቃላይ ነዋሪው፣ ግለሰቦችና 
ተቋማት አስተዋጽዖ ሊያደርጉ ይገባል። ለዚህም የሚዲያና 
ኪነ-ጥበብ ሰዎች የግንዛቤ መፍጠርና የጉዳቱን ልክ 
በማሳየት ለመከላከል በሚደረገው ጥረት ሁነኛ አጋዥ 
ሊሆኑም ይገባል። በአሁን ወቅት የአየር ንብረት ለውጥ 
እያስከተለ የሚገኘውን ሁለንተናዊ ተፅዕኖን ለመቋቋም 
ሁሉም ሊረባረብ የግድ ይላል፡፡

የአየር ንብረት ለውጥ ለመመከት የሚከወኑ 
ተግባራትንም ሀገራዊ የእድገት አቅጣጫና ራእይ ጋር 
አጣጥሞ  መከወን እንደ አማራጭ የሚወሰድ ሳይሆን 
እንደ ዋነኛ ስልት ሆኖ መወሰድ ያለበት ነው። የመፍትሄ 
እርምጃዎችም ከድህነት ቅነሳ፣ ከምግብ ዋስትና እና ከአደጋ 
መከላከልና ዝግጁነት ስራዎች ጋር ሊዋህዱና ሊቀናጁ 
ይገባል። በየአካባቢው ማህበረሰቦች የሚገኙ ጠቃሚ 
ልምዶችና እውቀቶችን ከግምት ውስጥ ማስገባትም 
መዘንጋት አይኖርበትም፡፡

በጥናትና ምርምር በታገዘ መልኩ ለአየር ንብረት 
ለውጥና የተፈጥሮ አደጋዎች ይበልጥ ተጋላጭ ለሆኑ 
የኢኮኖሚ አውታሮችና የማህበረሰብ ክፍሎች ልዩ 
ትኩረት ማድረግም ያስፈልጋል። ብዝሃ ሕይወትንና ሥነ-
ምህዳርን መሠረት ያደረገና ዘላቂነት ያለው የተፈጥሮ ሀብት 
አያያዝና(በተለይ የመሬት፣ የውሃና የሃይል) አጠቃቀምን 
መተግበር ያስፈልጋል፡፡

በሀገሪቱ ለአየር ንብረት ለውጥ የማይበገር 
ማህበረሰብና ኢኮኖሚን ለመገንባትና የተለያዩ ከብክለት  
የፀዱ የልማት ስራዎችን ለማከናወን የሚያግዝ የቴክኒክ፣ 
የገንዘብና የተስማሚ ቴክኖሎጂ ድጋፍ ለማሰባሰብ 
በተቀናጀና ቀጣይነት ባለው መልኩ ተግቶ መስራትም 
የግድ ነው፡፡

የልማትና የአቅም ግንባታ ስራዎች ከጊዜያዊነት ባለፈ 
በአብዛኛው በአካባቢው ህብረተሰብ ሙሉ ፍላጎትና 
ተሳትፎ በመመስረት በዘላቂነትና በወጥነት የረዥም ጊዜ 
ግቦችን ከማሳካትና የአደጋ ስጋቶችን ከመቀነስ አንፃር 
ሊቃኙም ይገባል። በአጠቃላይ በሁሉም አቅጣጫ 
በመከናወን ላይ የሚገኙ ተግባራት በሙሉ ለአየር ንብረት 
ለውጥ የማይበገር ማህበረሰብንና ኢኮኖሚን ከመገንባት 
አንፃር መቃኘት ይኖርባቸዋል፡፡

የበለጸገች፣ ጽዱና 
አረንጓዴ ኢትዮጵያን 
ለመፍጠር የተጀመሩ 
ዘርፈ ብዙ ጥረቶችም 
ውጤታማ በሆነ መልኩ 
ለማስቀጠል በተለይም 
አካባቢን ከብክለት 
የተፈጥሮ ሀብትን 
ከብክነት መጠበቅ 
የመኖርና ያለመኖር 
ህልውና ጉዳይ መሆኑን 
በመረዳት መላው ህዝብ 
የጀመረውን ሁለንተናዊ 
ጥረት ይበልጡን 
አጠናክሮ ሊቀጥልም  
ይገባል

ንግድና ግብይት 
በአራቱም ማዕዘናት የተገነቡት የገበያ ማዕከላት- የዋጋ 

ንረትን የማረጋጋት ሚና
ፍሬሕይወት አወቀ

በተለያዩ ምክንያቶች እየተስተዋለ ያለውን የዋጋ 
ንረት ለማረጋጋት መንግሥት አማራጮችን እየወሰደ 
ይገኛል። ከእነዚህ አማራጮች መካከል ምግብና ምግብ 
ነክ ምርቶችን በህብረት ሥራ ኤጀንሲ፣ በንግድ ስራዎች 
ኮርፖሬሽን፣ በኢንዱስትሪ ግብዓቶች ልማት ድርጅት 
እና በሸማቾች ህብረት ሥራ ማህበራት አማካኝነት 
በተመጣጣኝ ዋጋ ለህብረተሰቡ እያቀረበ መሆኑ አንዱ 
ነው። ከዚህ በተጨማሪም የአዲስ አበባ ከተማ አስተዳደር 
በከተማዋ መግቢያና መውጫ በሮች በአራቱም አቅጣጫ 
የገበያ ማዕከላትን በመገንባት ገበያን የማረጋጋትና 
የማህበረሰቡን የኑሮ ጫና የማቃለል ሥራ እየሰራ ይገኛል።

በከተማዋ በአራቱም አቅጣጫ ተገንብተው ወደ 
ሥራ የገቡት የገበያ ማዕከላት ሸማቹንና አምራቹን 
በቀጥታ በማገናኘት የማህበረሰቡን የኑሮ ጫና ማቃለል 
ዋነኛ ዓላማቸው ነው። የገበያ ማዕከላቱ ተገንብተው 
አገልግሎት መስጠት ከጀመሩበት ጊዜ አንስቶ አበረታች 
ለውጥ ተመዝግቧል። ይሁንና የገበያ ማዕከላቱን ይበልጥ 
ማጠናከርና ተደራሽነታቸውን በማስፋት ሸማቹ ጥራት 
ያላቸውን ምርቶች ተመጣጣኝ በሆነ ዋጋ መሸመት 
እንዲችል አሁንም ቀሪ ሥራዎች እንዳሉ ይታመናል። 

የገበያ ማዕከላቱ የከተማው ማህበረሰብ በየጊዜው 
የሚገጥመውን የኑሮ ውድነት ለማቃለልና የኑሮ ውድነት 
ጫናውን ለመታደግ ታስበው የተገነቡ እንደመሆናቸው 
በየጊዜው መሻሻል እንዳለባቸው ይታመናል። በአሁን 
ወቅትም ከተማ አስተዳደሩ የገበያ ማዕከላቱን የበለጠ 
ለማሻሻልና አገልግሎታቸውን ይበልጥ ለማሳደግ የተለያዩ 
ተግባራትን እያከናወነ ይገኛል። ከተማ አስተዳደሩ 
በተለይም በዝቅተኛ የኢኮኖሚ ደረጃ ለሚገኙ የማህበረሰብ 
ክፍሎች የምግብና ምግብ ነክ ምርቶችን በተመጣጣኝ ዋጋ 
ለማቅረብ የሚያደርገው ጥረት  ይበል የሚያሰኝ ነው። 
ይሁንና አቅርቦትን በማሳደግና ተደራሽነትን በማስፋት 
ረገድ ቀሪ ሥራዎች እንዳሉ አይዘነጋም። 

ከተማ አስተዳደሩ በአራቱም አቅጣጫ በከተማዋ 
መግቢያና መውጫ በሮች ያስገነባቸው የገበያ ማዕከላት 
በቂ አገልግሎት መስጠት እንዲችሉ የማሻሻልና 
የማጠናከር ሥራ እየሠራ ስለመሆኑ የአዲስ አበባ ከተማ 
አስተዳደር ንግድ ቢሮ የንግድ ግብይትና ገበያ ልማት 
ዘርፍ ምክትል ቢሮ ኃላፊ አቶ ፍስሃ ጥበቡ ገልጸዋል። 
እሳቸው እንዳሉት፤ ከተማ አስተዳደሩ በዓለም አቀፍና 
በሀገር አቀፍ ሁኔታ በተለያዩ ምክንያቶች የሚከሰት የዋጋ 
ንረትን ለመቋቋምና የማህበረሰቡን የኑሮ ጫና ለመቀነስ 
የሚያስችሉ ሥራዎችን እየሰራ ነው። ለዚህም በከተማ 
ውስጥ የተለያዩ አካባቢዎች የተገነቡ የገበያ ማዕከላት 
አንድ ማሳያ ናቸው። የገበያ ማዕከላቱ የማህበረሰቡን 
የኑሮ ውድነት ጫናን ለማቃለል አይነተኛ ድርሻ ያላቸውና 
በተጨባጭም ለውጥ የታየባቸው ናቸው፡፡

የገበያ ማዕከላቱ በተለይም ከፍጆታ አቅርቦት 
ጋር በተገናኘ አምራችና ሸማቹን በቀጥታ ማገናኘት 
የሚችሉበትን ዕድል ፈጥሯል። በዚህም የግብይት 
ሰንሰለቱ እጅግ ያጠረና ግብይቱን ማፋጠን ተችሏል። 
በመሆኑም በከተማ ውስጥ ያለው ሸማች በቀጥታ ከአርሶ 
አደሩ ጋር በመገናኘት ትኩስ የሆኑ የአትክልትና የፍራፍሬ 
ምርቶችን በተመጣጣኝ ዋጋ ማግኘት አስችሎታል። 
በከተማዋ መግቢያና መውጫ በሮች ለተገነቡ የገበያ 
ማዕከላት ከተማ አስተዳደሩ ለእያንዳንዳቸው ከሁለት 
ቢሊዮን ብር በላይ ወጪ አውጥቷል፡፡

የገበያ ማዕከላቱ ዋና ዓላማም ግብይቱን ማፋጠን፣ 
አምራችና ሸማቹን ማገናኘትና ገበያን ማረጋጋት ነው። 
ከዚህም ባለፈ የገበያ ማዕከላቱ ዋጋን የማረጋጋት ተልዕኮ 
ያላቸው ናቸው። ይህም ሲባል በምርቶች ላይ ምንም 
አይነት እሴት ሳይጨምሩ በየማዕከሉ ዋጋ ለመጨመር 
የሚደረገውን ቅብብሎሽ ማስቀረት ችለዋል። በዚህም 
አምራቹ ምርቱን በቀጥታ ወደ ማዕከላቱ የሚያመጣበትና 
ለጅምላ አቅራቢዎች የሚያቀርብበት ምቹ ሁኔታ 
ተፈጥሯል። ይህም ዋጋን በማረጋጋት ረገድ አበርክቶው 
የጎላ ነው፡፡

ከአንድ ዓመት አስቀድመው የተጀመሩት እነዚህ የገበያ 
ማዕከላት ተጠናክረው እንዲቀጥሉና የታለመላቸውን 
ዓላማ ግብ እንዲመቱ የተለያዩ ሥራዎች ሲሰሩ 

መቆየታቸውን ያነሱት፤ አቶ ፍስሃ፤ በተለይም ማዕከላቱ 
የተሟላ አገልግሎት መስጠት እንዲችሉ የማጠናቀቅና 
የማጠናከር ሥራ ሲሰራ መቆየቱን አስረድተዋል፤ 
ለአብነትም አስፈላጊ የሆኑ መሰረተ ልማቶችን እንዲሁም 
አቅርቦቶችን በማሟላት አሁን ላይ የገበያ ማዕከላቱ ሙሉ 
ለሙሉ አገልግሎት መስጠት መቻላቸውንና በቀጣይም 
ተጠናክሮ  የሚቀጥል ሥራ መሆኑን አስረድተዋል፡፡

የገበያ ማዕከላቱን ከማጠናከር አንጻር እየተሰራ ያለው 
ሥራ አበረታች አንደሆነ ሲያስረዱ፤ አሁን ላይ በአቃቂ 
ቃሊቲ ክፍለ ከተማ ብቻ 92 መጋዘኖች ተገንብተው 
ለአገልግሎት ክፍት መሆናቸውን ገልጸዋል። እሳቸው 
እንዳሉት በአቃቂ ቃሊቲ ክፍለ ከተማ የተገነባው የገበያ 
ማዕከል በአሁን ወቅት ሙሉ ለሙሉ ወደ ሥራ መግባት 
የቻለ ሲሆን፤ ለአምስት ተከታታይ ቀናት የሚቆይ ባዛርና 
ኤግዚቢሽንም በትናንትናው ዕለት ተከፍቷል። ይህም 
የአካባቢው ማህበረሰብ በገበያ ማዕከሉ ተገኝቶ ጤፍን 
ጨምሮ የተለያዩ ምርቶችን በተመጣጣኝ ዋጋ መሸመት 
የሚያስችለው ይሆናል፡፡

በአቃቂ ቃሊቲ ክፍለ ከተማ ተገንብተው 
ለአገልግሎት ክፍት የሆኑ 92 መጋዘኖችን ወደ ሥራ 
ለማስገባትና በተሟላ መንገድ ግብይት መፈጸም እንዲችሉ 
ከተሰሩ ሥራዎች መካከል ባዛርና ኤግዚቢሽን አንዱ ነው። 
የበዛርና ኤግዚቢሽኑ ዋና ዓላማም የገበያ ማዕከሉ በንግዱ 
ማህበረሰብ ዘንድ በስፋት እንዲታወቅና ሸማቹ በቀጥታ 
ከአምራቹ መሸመት እንዲችል ነው። እስካሁን ባለው 
ሂደትም ሸማቹ በሚጠበቀው ልክ ወደ ገበያ ማዕከሉ 
ሲሄድ አልታየም። ስለሆነም የገበያ ማዕከሉ በሙሉ 
አቅሙ ወደ ሥራ መግባቱን ማሳወቅና ማህበረሰቡ 
እንዲጠቀም በሚል የተዘጋጀ ነው።  

ከአቃቂ ቃሊቲ ውጭ ያሉት የገበያ ማዕከላትም 
በተመሳሳይ መሰረተ ልማት የተሟላላቸው መሆኑን 
የጠቀሱት አቶ ፍስሃ፤ ማህበረሰቡ እነዚህን የገበያ ማዕከላት 
አውቆ ሊጠቀምባቸው እንደሚገባ አስረድተዋል። 
በእነዚህ መጋዘኖች ተጨማሪ ምርቶችን ለማስገባት 
በአዲስ አበባ ዙሪያ በሚገኙ ክልሎች ያሉ አርሶ አደሮችን 
በማነጋገርና በማወያየት ምርቶቻቸውን ወደ ገበያ 
ማዕከላቱ እንዲያቀርቡ መግባባት ላይ ተደርሷል ነው 
ያሉት። በዚህ መሰረት አሁን ላይ የተለያዩ የአትክልትና 
የፍራፍሬ ምርቶች ወደ ገበያ ማዕከሉ እየገቡ ሲሆን፤ 
የሰብል ምርትም በስፋት እየቀረበ መሆኑን ገልጸዋል።  

የገበያ ማዕከላቱ በቂና አስተማማኝ ቦታ ያላቸው 
በመሆኑ ምርት በስፋት እየገባ እንደሆነ ያነሱት አቶ 
ፍስሃ፤ በገበያ ማዕከሉ ከሚሸጠው በተጨማሪ ከእነዚሁ 
ማዕከላት የተለያዩ ምርቶች ለእሁድ ገበያ ጭምር ተደራሽ 
እየሆነ ነው ብለዋል። ከገበያ ማዕከላቱ በተጨማሪ ሸማቹ 
በእሁድ ገበያ ትኩስና ጥራት ያላቸውን የአትክልትና 
ፍራፍሬ ምርቶች እንዲሁም የሰብል ምርቶችን 
በተመጣጣኝ ዋጋ እያገኘ መሆኑን ጠቅሰው፤ ይህም 
ሸማቹ አሁን ላይ የተጫነውን የኑሮ ውድነት ከማቃለል 
አንጻር ትልቅ ድርሻ ያለው ስለመሆኑ አስረድተዋል። 

ከአቃቂ ቃሊቲ ክፍለ ከተማ በተጨማሪ በለሚ ኩራ 
ክፍለ ከተማ የሚገኘው የገበያ ማዕከል ከ273 የሚልቁ 
ሱቆች አሉ። ያሉት አቶ ፍስሃ፤ ከ100 የሚበልጡ ሱቆች 
ውስጥ አምራቾችና አከፋፋዮች ገብተው አገልግሎት 
እየሰጡ እንደሆነ ነው የገለጹት። እሳቸው እንዳሉት፤ 
የገበያ ማዕከላቱ አምራችና ሸማችን በቀጥታ በማገናኘት 
ቀልጣፋ የግብይት ስርዓት እንዲከናወን ሆኗል። ኮልፌ 
የገበያ ማዕከለም እንዲሁ አምራችና ሸማችና በቀጥታ 
ማገናኘት የቻለ ሲሆን፤ ከ189 የሚልቁ ሱቆች ተገንብተው 
አሁን ላይ 100 ያህል ሱቆች ውስጥ አምራቾች ገብተው 
ምርቶቻቸውን በቀጥታ ወደ ሸማቹ እያደረሱ ይገኛሉ።  

በከተማዋ የተለያዩ አካባቢዎች ከተገነቡ የገበያ 
ማዕከላት ቀዳሚው በንፋስ ስልክ ላፍቶ ክፍለ ከተማ 
በተለምዶ ጋርመንት አትክልት ተራ እንደሆነ ያስታወሱት 
አቶ ፍስሃ፤ የገበያ ማዕከሉ 554 ሱቆች ያሉት መሆኑን 
ገልጸው፤ አብዛኞቹ ፒያሳ ከነበረው የቀድሞ አትክልት 
ተራ የተነሱ ነጋዴዎች የገቡበት እንደሆነ አስረድተዋል። 
የገበያ ማዕከሉ ከዚህ ቀደም የጽዳት ሁኔታውን ጨምሮ 
የተለያዩ ቅሬታዎች ይነሱበት የነበረ ቢሆንም አሁን ላይ 
ችግሮቹን የመቅረፍ ሥራ ተሰርቷል እየተሰራም ነው 
ብለዋል፡፡

የገበያ ማዕከሉን ዘመናዊ በሆነ መንገድ ለመምራት 
እየተሰራ ሲሆን፤ በተለይም የአካባቢውን ጽዳት 
በተመለከተ የቆሻሻ አሰባሰብና አወጋገድ እንዲሁም 
የጥበቃ ስርዓቱንና አጠቃላይ የአስተዳደር ሥራው 
በሙሉ ለኤጀንሲ ተሰጥቷል ያሉት አቶ ፍስሃ፤ ኤጀንሲው 
ኃላፊነቱን በአግባቡ እንዲወጣ ቢሮው ክትትልና ቁጥጥር 
ያደርጋል። በቁጥጥርና ክትትሉም የሚነሱ ቅሬታዎችን 
ቀስ በቀስ መፍታት ተችሏል። ‹‹ጋርመንት የመጀመሪያው 
የገበያ ማዕከል እንደመሆኑ በርካታ ሰዎች ግብት 
ይፈጽሙበታል። ነገር ግን  ጋርመንት የመጀመሪያው የገበያ 
ማዕክል እንጂ ብቸኛው አይደለም›› ያሉት አቶ ፍስሃ፤ 
ማህበረሰቡ በከተማ ውስጥ በአራቱም አቅጣጫ የሚገኙ 
የገበያ ማዕከላት መኖራቸውን ተገንዝቦ በአቅራቢያው 
በሚገኝ የገበያ ማዕከላት በመሄድ የተለያዩ ምርቶችን 
በተመጣጣኝ ዋጋ መሸመት እንደሚችል ተናግረዋል፡፡

የአቃቂ ቃሊቲ ክፍለ ከተማ የገበያ ማዕከል በአሁን 
ወቅት በሙሉ አቅሙ እየሰራ ስለመሆኑ ያነሱት አቶ 
ፍስሃ፤ በአካባቢው የሚገኙ ነዋሪዎች እንዲሁም በእሁድ 
ገበያዎች ላይ ግብይት የሚፈጽሙ ነጋዴዎች በሙሉ 
ከገበያ ማዕከሉ ምርቶችን በተመጣጣኝ ዋጋ ማግኘት 
የሚችሉ እንደሆነ ገልጸዋል። በለሚ ኩራና በኮልፌ ክፍለ 
ከተማም እንዲሁ ሸማቹም ሆነ የእሁድ ገበያ ነጋዴው 
በተመሳሳይ የሚፈልገውን ምርት በሙሉ በተመጣጣኝ 
ዋጋ ከአምራቾች ማግኘት ይችላል። 

አሁን ላይ በተለምዶ ጋርመንት አትክልት ተራ ተብሎ 
በሚጠራው የገበያ ማዕከል ከፍተኛ የሆነ የማህበረሰብ 
እንቅስቃሴ ስለመኖሩ ያነሱት አቶ ፍስሃ፤ ማህበረሰቡ 
መንግሥት የገበያ ማዕከላትን በየአካባቢው ለማስፋት 
እያደረገ ያለውን ጥረት ተገንዝቦ ከጋርመንት ውጭ 

በሚገኙ የገበያ ማዕከላት ግብይት መፈጸም ቢችል የተለያዩ 
ትኩስ ምርቶችን በተመጣጣኝ ዋጋ ማግኘት እንደሚችል 
ያላቸውን ዕምነት ገልጸዋል። 

የአዲስ አበባ ከተማ አስተዳደር ንግድ ቢሮም 
የገበያ ማዕከላቱን ተደራሽ የማድረግ ሥራ እየሰራ 
ሲሆን፤ በተለይም የእህል፣ የሰብልና ሌሎች ምርቶች 
በብዛት፣ በጥራትና በተመጣጣኝ ዋጋ ለማቅረብ ጥረት 
እያደረገ ይገኛል። ለዚህም በአዲስ አበባ ከተማ ዙሪያ 
በሁሉም ክልሎች የሚገኙ አምራቾችን በየአካባቢያቸው 
በመሄድ ማነጋገርና አብዛኞቹም ፈቃደኛ መሆናቸው 
ተረጋግጧል። በዚህም መሰረት ፈቃደኛ የሆኑ አምራቾችን 
በመለየት ምርቶቻቸውን ወደ አዲስ አበባ በማምጣት 
አቅራቢያቸው በሚገኙ የገበያ ማዕከላት እያስገቡ እንደሆነ 
አመላክተዋል።

ከተማ አስተዳደሩ የገበያ ማዕከላትን ከመገንባት 
ጀምሮ መሰረተ ልማቶችን በማሟላትና በማጠናከር 
እየሰራ ባለው ሥራ አበረታች ለውጥ ተመዝግቧል ያሉት 
አቶ ፍስሃ፤ በተለይም የአትክልትና ፍራፍሬ ምርቶች 
እንዲሁም የሰብል ምርቶች ዋጋ ቅናሽ እያሳዩ እንደሆነ 
ነው የገለጹት። እሳቸው እንዳሉት፤ በአሁን ወቅት የሙዝ 
ምርት በቀጥታ ከአርባ ምንጭ ማስገባት የተቻለ ሲሆን፤ 
አንድ ኪሎ ሙዝ በ27 ብር ወደ ገበያ ማዕከሉ ገብቶ 
ለሸማቹ ከ30 እስከ 35 ብር እየቀረበ ይገኛል። 

ይህም በመደበኛ ገበያ ከ50 እስከ 60 ብር እየተሸጠ 
ያለውን የሙዝ ዋጋ ማረጋጋት ችሏል። ለዚህም አርሶ 
አደሮቹ በተመቻቸላቸው የገበያ ማዕከላት ሙዙን 
ማቅረብ ችለዋል። በዚህ አጋጣሚ የሙዝ ዋጋ እየቀነሰ 
ነው። ከሙዝ በተጨማሪም ፓፓያ በብዛት ወደ ገበያ 
ማዕከሉ በማስገባት አንድ ኪሎ በ13 ብር እየተሸጠ ያለበት 
ሁኔታ ስለመኖሩ አንስተዋል። ሽንኩርትም በተመሳሳይ 
ከ35 እስከ 40 ብር በኪሎ እየተሸጠ ሲሆን፤ አጠቃላይ 
ገበያን የማረጋጋት ሥራ ከተማ አስተዳደሩ ትኩረት 
ሰጥቶ የሚሰራውና ከፍተኛ ቁጥጥር የሚያደርግበት ሥራ 
እንደመሆኑ በየጊዜው ለውጦች እየተመዘገቡ ነው። 

ይሁንና አልፎ አልፎ ቁጥጥሩ ላላ በሚልባቸው 
አካባቢዎች ላይ የምርቶች ዋጋ ከፍ የሚልበት ሁኔታ 
መኖሩን ያልሸሸጉት አቶ ፍስሃ፤ ቢሮው ከማህበረሰቡ 
በሚደርሰው መረጃ መሰረት በገበያ ማዕከላቱም ሆነ 
በእሁድ ገበያዎች ላይ በመዘዋወር ጥብቅ የሆነ ቁጥጥር 
የሚያደርግ መሆኑን ተናግረዋል። በቀጣይም የገበያ 
ማዕከላቱን ተደራሽነት በማስፋት እንዲሁም በማጠናከር 
የተሻለ አገልግሎት ለማህበረሰቡ ለማቅረብ ይሰራል 
ያሉት አቶ ፍስሃ፤  በሂደት ገበያው እየተረጋጋ እንደሚሄድ 
ጠቅሰው፤ ሸማቹ አማካኝ በሚባል ዋጋ ምርቶችን 
መሸመት የሚችልበትና የኑሮ ጫናው የሚቃለልበት ምቹ 
ሁኔታ ይፈጠራል በማለት ገልፀዋል። በተለይም አርሶ 
አደሩ ሳይጎዳ ምርቱን መሸጥ የሚችልበት፤ ሸማቹም 
ባልተጋነነ ዋጋ መሸመት የሚችልበት እና የማህበረሰቡን 
ኢኮኖሚ ያገናዘበ ጤናማ የግብይት ስርዓት በከተማው 
መፍጠር እንደሚቻል ያላቸውን ዕምነት ገልጸዋል። 

ዓለም አቀፍ

መዝናኛ

ማረፊያ/ትዝብት
እውን ፈረንጅ ልቅ ነው?

ዋለልኝ አየለ

አንዳንድ ኢ-ስነ ምግባራዊና ኢ-ሞራላዊ ነገሮችን 
የሚያደርግ ሰው ከፈረንጅ እንደኮረጀው ተደርጎ 
ይነገራል።  በትልልቅ መንግሥታዊ ተቋማት በሚዘጋጁ 
መድረኮች ‹‹መጤ ባህል›› ተብሎ ውይይት ይደረጋል።  
ከባህልና ሞራል ያፈነገጡ ነገሮችን ባለቤትነቱን ለነጮች 
በመስጠት ‹‹የምዕራባውያን የባህል ወረራ›› ሲባል 
ይሰማል።  ልክ እኛ ሐበሾች የሰለጠንን፣ በሞራል የታነጽን 
ሆነን፤ መጥፎ ነገሮችን ግን ፈረንጆች እንደጫኑብን ተደርጎ 
ይነገራል።  በነገራን ላይ በሞራል የታነጸ ማለት ሌሎች 
ቢጭኑበትም የማይቀበል ማለት ነው።  ስለዚህ የመጥፎ 
ነገሮች ሁሉ ምንጭ ፈረንጆች ቢሆኑ እንኳን እኛ ኩሩ ነን 
ካልን መቀበል የለብንም፤ ሎጂኩ ራሱ አያስኬድም።  ኩሩ 
ማለት ማንም መጥፎ ነገር ልጫንብህ ሲለው የማይቀበል 
ማለት ነው።  

ለመሆኑ ግን ፈረንጅ እኛ ሐበሾች በምንለው ልክ 
ልቅ ነው? በነገራችን ላይ ፈረንጅ የሚለው ቃል በልማድ 
የምንጠቀመው ነው።  ከዚህ በፊት በሌላ ጽሑፍ 
እንደገለጽነው ፍረንች (ፈረንሳይ) የሚለውን ነው ፈረንጅ 
ያልነው።  ቋንቋ ማህበረሰባዊ ስምምነት ነውና ነጭ 
የሆነውን ሁሉ ‹‹ፈረንጅ›› ስለምንል ያስማማናል።  ስለዚህ 
በዚህ ጽሑፍ ፈረንጅ ስንል ነጮችን ማለታችን ነው።  
በሌላ አገላለጽ ምዕራባውያን ይባላሉ፤ ምዕራባውያን 
ማለት በዋናነት አሜሪካና የአውሮፓ ሀገራት ማለት ነው።  
በአጭሩ ግን ፈረንጆች የሚለው ያግባባናል።  

ፈረንጆችን የልቅነት ምሳሌ ማድረግ የተሳሳተ ነው።  
በጣም ሞራል ያላቸው፣ በህግና ደንብ ብቻ የሚመሩ 
ናቸው።  ምንም እንኳን እዚህ ላይ ለመጥቀስ አስፈላጊ 
ባይሆንም ብዙ መጥፎ ነገሮች ቢኖሯቸውም ስነ ሥርዓትና 
ህግ አክባሪነት ግን ለማንም አርዓያ የሚሆኑ ናቸው።  ችግሩ 
አንዳንዱ ከኢትዮጵያ ባህል ጋር ስናነፃፅረው ተቀባይነት 
አይኖረውም።  ለምሳሌ፤ ሐበሻ አብሮ መብላት ይወዳል፤ 

ፈረንጆች ግላዊነት የተጠናወታቸው ናቸው።  ይህን 
እንደ ሥልጣኔ ቆጥሮ ከእነርሱ መኮረጅ አይጠበቅብንም፤ 
ምክንያቱም ሁለቱም ማንነትና መለያ ነው።  

ከፈረንጆች ልንኮርጀው የሚገባው ግን ‹‹እገሌ ምን በላ? 
ምን ጠጣ? ምን ለበሰ?›› የሚለው አያስጨንቃቸውም።  
የግለሰብ መብት ያከብራሉ።  ‹‹ሰው እንደ ቤቱ እንጂ 
እንደ ጎረቤቱ አያድርም›› የሚለው አባባል የሐበሻ 
ቢሆንም በትክክል ተግባር ላይ የሚያውለው ግን ፈረንጅ 
ነው።  የእገሌ ልጅ ሲመረቅ ይህን ያህል ድግስ ተደገሰለት 
የሚለው አያስጨንቃቸውም።  ሐበሻ ግን ተበድሮ ድል 
ያለ ድግስ ይደግሳል።  ከዚያም ልጁ በሥራ ፍለጋ ሲኳትን 
ይከርማል።  ይህ ልማድ  እንደ ሀገር ድሃ ያደርገናል ማለት 
ነው።  ስለዚህ ይሄኛው ባህላቸው ብንኮርጀው የሥልጣኔ 
ምልክት ነው። 

የፈረንጅ እንቅስቃሴ በህግ የሚመራ ነው።  ለእኛ 
ነውር የሚባለውን ነገር ሲያደርጉ የህግ ማዕቀፍ 
አውጥተውለት ነው።  ህጋቸው ከፈቀደ ይደረጋል፤ 
ህጋቸው የማይፈቅድ ከሆነ ግን አይደረግም።  

ፈረንጆች ውስጥ ሁሉ ነገር ልቅ ይመስለናል፤ 
ግን አይደለም።  በመጽሐፎቻቸውም፣ በመድረክም 
የአውሮፓ አገራት ገጠመኞቻቸውን በተደጋጋሚ 
የሚናገሩት የደን ስነ ምህዳር ተመራማሪውና ደራሲ 
አለማየሁ ዋሴ (ፒ. ኤች. ዲ) ሲናገሩ የሰማሁትን አንድ 
ገጠመኝ ልጥቀስ።  የተለያዩ ሀገራት ዜጎች ሆነው 
ለምርምር በቡድን እየተንቀሳቀሱ ነው።  አንዲት ከተማ 
ውስጥ ሲገቡ ማደሪያ ቦታ ተሰጣቸው።  የተሰጣቸው 
ክፍል ውስጥ ሴቶችም አብረው እንዲገቡ ተደረገ፤ ሴቶቹ 
ነጮች ናቸው።  በእነ አለማየሁ ዋሴ ሀገር ሴትና ወንድ 
አንድ ክፍል ውስጥ የተለመደ አይደለም፤ ስለዚህ ግርምት 
ተፈጠረ።  አንዳንዶቹ ሐበሾችም ‹‹እኔ እዚህ አላድርም›› 
ማለት ጀመሩ።  ምክንያቱም ‹‹ሴቶቹ ምን አስበው 
ነው?›› የሚል ስሜት ተፈጥሮባቸዋል።  እንደምንም 
ተመካክረው ልክ በወጣቶች ቋንቋ ‹‹ያስፎግረናል›› በሚል 

ስሜት ምንም እንዳልገረማቸው ሆነው አብረው ሆኑ።  
አንድ ክፍል ውስጥ ቢሆኑም ሁሉም የየራሳቸው አልጋ 
አላቸው።  ሴቶቹ እዚያው ከወንዶች መሃል ልብሳቸው 
እየቀየሩ ተገኙ። 

ይህን ነገር በሐበሻ ባህል ልብ እንበለው።  ‹‹ምን 
አይነት ስድ አደጎች ናቸው!›› መባሉ አይቀርም።  የልቅነት 
መለያ ነው።  ነገሩ ግን ወዲህ ነው።  በፈረንጆች ባህል 
የግለሰብ መብት በጣም ይከበራል።  ከግለሰቡ ፈቃድ 
ውጭ ምንም የሚደረግ ነገር የለም።  ይህ ማለት ግን አልፎ 
አልፎ ኢሞራላዊ ነገሮች አያጋጥሙም ማለት አይደለም፤ 
ቢያንስ እንደ ባህል ግን መለያቸው ህግና ደንብን ማክበር 
ነው።  የአስገድዶ መድፈር ወንጀል የሚበዛው እንደ ህንድ 
ባሉ ወግ አጥባቂ ሀገራት ነው።  በሀገራችን በተደጋጋሚ 
የአስገድዶ መድፈር ወንጀል የምንሰማው ‹‹ሴት ልጅ 
ከወንድ ፊት እግሯን ዘርግታ መቀመጥ የለባትም›› 
በሚባልበት ሀገር ነው።  ያም ሆኖ ግን የግድ ከእነርሱ ጋር 
እንመሳሰል ማለት አይደለም፤ እነርሱ የደረሱበት ግለሰባዊ 
መብት ሞራል ላይ እስከምንደርስ ከባህላችን ጋር የሚሄድ 
ህግና ደንብ መኖሩ የግድ ነው።  ዳሩ ግን ፈረንጆችን 
የልቅነት ምሳሌ ማድረግ ስንፍና ነው። 

‹‹መጤ ባህል›› የሚባሉትን ልብ እንበል።  አደንዛዥ 
ዕፅ የሆነ ነገር ሁሉ ‹‹መጤ›› ይመስለናል።  ‹‹መጤ›› 
የሚባለው ከፈረንጆች የመጣ ማለት መሆኑ ነው።  
ትምባሆ በኢትዮጵያ ምድር ውስጥ አይበቅልም? ጫት 
የማን ነው? በዘመናዊ መንገድ ከተሰራው ሲጋራ በፊት 
የሐበሻ አባቶች የደረቀ ትምባሆ እሳት ላይ አድርገው 
ያጨሱ አልነበረም ወይ?

እልም ያለ ገጠር ውስጥ፣ ፈረንጅ የሚባል ነገር 
አይተው የማያውቁ፣ ፊልም እና ቴሌቭዥን የሚባሉ 
ነገሮች በማይታወቁበት በዚያ በጥንቱ ዘመን፤ ኢትዮጵያ 
ውስጥ ከቅል የሚዘጋጅ የሺሻ ዕቃ የሚመስል ነገር ነበር።  
የማስቀመጫ ዕቃው ከቅል የሚዘጋጅ ሲሆን የሚሳብበት 
ነገር ደግሞ ከሸንበቆ ይዘጋጃል።  ትምባሆ እና እሳት 

ጨምረው ካቀነባበሩ በኋላ ያንን እየማጉ ጭስ በአፋቸው 
ይትጎለጎላል።  ያንን ያደረጉት ፈረንጅ አይተው ነው? 

ነገርየው ከሰው ልጅ ዝግመተ ለውጣዊ ሂደት 
ጋር የመጣ ነው።  የሰው ልጅ አሁን ያለበት ደረጃ ላይ 
ለመድረስ ብዙ ነገሮችን አድርጓል።  የሚጠቅሙትን 
አስቀጥሎ የጤና ጉዳት የሚያስከትሉትን ጥሏል፤ 
የሚሻሻሉትንም አሻሽሏል።  ስለዚህ ፈረንጆች ቀድመው 
ስለነቁ ጎጂ የሆኑ ነገሮችን ጎጂ ናቸው ብለው ማስተማር 
ጀመሩ።  ሲያስተምሩ ግን እነርሱ የፈጠሩት በማስመሰል 
‹‹መጤ›› ብለን የፈረንጆች አደረግነው።  

ራቁት መሄድ የፈረንጅ ባህል ይመስለናል።  ግን 
እነርሱም ጋ ነውር ነው።  ለምሳሌ፤ ከአምስት ዓመታት 
በፊት በሊቨርፑልና ቶተንሃም አንድ ጨዋታ ላይ አንዲት 
ሞዴሊስት ድንገት ከታዳሚው አምልጣ ራቁቷን ወደ 
ጨዋታው ሜዳ ገባች።  ለዚያውም ሙሉ ራቁቷን 
አይደለችም።  ያ ክስተት ከጨዋታው በሻገር መነጋገሪያ 
ሆነ።  እሷም የፈለገችው ማስታወቂያውን ነበር።  
ወዲያውኑ በፖሊስ ተይዛ ወጣች።  

ለምን እንደዚያ አደረገች? ብለን ልብ ካልን ራቁት 
መሄድ በእነርሱ ሀገርም ነውር ነው ማለት ነው።  
ያልተለመደ ድርጊት ነው ማለት ነው፤ ትኩረት እንደሚስብ 
ገብቷታል ማለት ነው።  ፈረንጅ በዚያ ልክ ይገረምበታል 
ብየ አልገመትኩም ነበር፤  ኢትዮጵያ ውስጥ ቢሆን ራሱ 
ከዚያ በላይ የሚያስገርም አይመስለኝም።  

ከአሥራ ምናምን ዓመታት በፊት ይመስለኛል አንድ 
ኢትዮጵያዊ በአንዲት አውሮፓ ሀገር ውስጥ ሀፍረተ 
ስጋውን አሳየ ተብሎ ታስሮ መነጋገሪያ እንደነበር 
አስታውሳለሁ።  አውሮፓ ሀገር ውስጥ ሀፍረተ ሥጋ 
እያሳዩ መሄድ ነውር ነው ማለት ነው፤ ነውር ብቻ ሳይሆን 
በህግ ያስጠይቃል ማለት ነው።  

በአጠቃላይ ለህግና ለሞራል መገዛት ሲያቅተን 
‹‹ፈረንጅ የጫነብን ነው›› እያሉ ማሳበብ ስንፍና ነው።  
ፈረንጆች እኛ በምንለው ልክ ልቅ አይደሉም! 

በጋዜጣው ሪፖርተር

አሜሪካ ህንድ ከሩሲያ ጋር ያላት ግንኙነት እንደሚያሳስባት 
አስታውቃለች። 

አሜሪካ፣ ህንድ ዩክሬንን ከወረረችው ሩሲያ ጋር ያላት 
ግንኙነት እንደሚያሳስባት እንደገለጸችላት የአሜሪካ የውጭ 
ጉዳይ ሚኒስትር ቃል አቀባይ ለጋዜጠኞች ተናግረዋል።

ቃል አቀባዩ ይህን ያሉት የህንዱ ጠቅላይ ሚኒስትር 
ናሬንድራ ሞዲ እና የሩሲያው ፕሬዝደንት ቭላድሚር ፑቲን 
ስላደረጉት ስብሰባ ተጠይቀው በሰጡት ምላሽ ነው።

ህንድ ከዩክሬን ጦርነት ወዲህ ራሷን ከሩሲያ እንድታርቅ 
ከምዕራባውያን ከፍተኛ ተጽእኖ ሲደረግባት ቆይቷል። ከሩሲያ 
መልካም የሚባል የቆየ ታሪካዊ እና ኢኮኖሚያዊ ግንኙነት 
እንዳላት የምትጠቅሰው ህንድ እስካሁን ይህን የምዕራባውያን 
ጫና አልተቀበለችውም።

 ጠቅላይ ሚኒስትር ሞዲ፣ሩሲያ በዩክሬን ልዩ ያለችውን 
ወታደራዊ ዘመቻ ከከፈተችበት ከፈረንጆቹ የካቲት 2022 
ወዲህ ለመጀመሪያ ጊዜ ባደረጉት ጉብኝት ሰሞኑን ከፑቲን ጋር 

አሜሪካ ህንድ ከሩሲያ ጋር ያላት ግንኙነት 
እንደሚያሳስባት አሳወቀች

ተገናኝተዋል።
“ጠቅላይ ሚኒስትር ሞዲ ስለምን እንዳወሩ ለማወቅ 

የሚሰጧቸውን መግለጫዎች እናያለን፤ ነገርግን ከሩሲያ ጋር 
ያላት ግንኙነት እንደሚያሳስበን ለህንድ አሳውቀናል” ብለዋል 
ቃል አቀባዩ።

ቃል አቀባዩ ሌሎች ሀገራትም ከሩሲያ ጋር በሚኖራቸው 
ግንኙነት፣ ሩሲያ የተመድ ቻርተርን፣ ዩክሬንን ሉአላዊነት እና 
የግዛት አንድነት ማክበር እንዳለባት ግልጽ ማድረግ አለባቸው 
ብለዋል።

ሩሲያ በሶቬት ህብረት ጊዜ ጀምሮ የህንድ ዋነኛ የጦር 
መሳሪያ አቅራቢ ሀገር ነች። ነገርግን የዩክሬኑ ጦርነት የሩሲያን 
የጦር መሳሪያ የማቅረብ አቅም ስላዳከመው፣ ህንድ ሌሎች 
አማራጮችን እየፈለገች ነው።

አሜሪካ፣ ህንድ በእሲያ ፓሲፊክ የቻይና ተገዳዳሪ 
እንድትሆንላት ትፈልጋለች።

ምዕራባዊውን ሀገራት ፑቲንን ለማግለል ቢሞክሩም፣ 
ቻይና፣ ህንድ፣ በመካከለኛው ምስራቅ እና አፍሪካ ያሉ ኃይሎች 
እና የላቲን አሜሪካ ሀገራት ግንኙነታቸውን እያጠናከሩ ይገኛሉ።

በጋዜጣው ሪፖርተር

እስራኤል በሶሪያ የአየር ጥቃት መፈጸሟ ተነገረ። 
በሜዲትራኒያን ባህር ዳርቻ በምትገኘው ባኒያስ የተሰኘች 
ከተማ የተፈጸመው ጥቃት መጠነኛ የንብረት ውድመት 
ማስከተሉን የሶሪያ ብሔራዊ የዜና ወኪል ዘግቧል።

የሶሪያ አየር ሃይል መጠናቸውን ያልጠቀሳቸውን 
ሚሳኤሎች መትቶ መጣሉን አስታውቋል። ጥቃቱ ከኢራን 
ጋር ግንኙነት ያላቸው ሃይሎች ላይ ያነጣጠረ እንደሚሆን 
ተገምቷል።

የሶሪያ ዋነኛው የነዳጅ ማጣሪያ የሚገኝባት የባኒያስ 
ከተማ አብዛኛውን የሀገሪቱን የነዳጅ ፍላጎት ታሟላለች።

የኢራን ነዳጅ ጫኝ መርከቦችም በወደብ ከተማዋ 
በተደጋጋሚ የሚታዩ ሲሆን እስራኤል እነዚህ መርከቦች 
ኢላማ ያደረጉ ጥቃቶችን በቅርብ አመታት ውስጥ 
ፈጽማለች።

ተንታኞች የባኒያስ ወደብ ቴህራን ወደ ደማስቆ የጦር 
መሳሪያ የምታስገባበት መሆኑን ይገልጻሉ።

እስራኤሉ የደህንነት ተቋም ኢሜጅሳት ኢንተርናሽናል 
በ2017 የለቀቀው የሳተላይት ምስል በወደቧ አቅራቢያ 
የባለስቲክ ሚሳኤል ማምረቻ እንዳለና ይህም በኢራን 
ከሚገኙ የሚሳኤል ማምረቻዎች ጋር እንደሚመሳሰል 
ማስታወቁ ይታወሳል።

በሶሪያ የኢራንን መስፋፋት አልፈቅድም የምትለው 
እስራኤል እንደወትሮው ለዛሬው ጥቃትም ሃላፊነቱን 
እንደምትወስድ ከመናገር ተቆጥባለች።

ቴል አቪቭ ከፈረንጆቹ 2012 ጀምሮ በሶሪያና ኢራቅ 
የሚገኙና ኢራን ታስታጥቃቸዋለች ብላ የምታምንባቸው 
ታጣቂዎች ላይ የአየር ጥቃት ስትፈጽም ቆይታለች።

የእስራኤልና ሃማስ ጦርነት ከተጀመረ ወዲህ 

ጠቅላይ ሚኒስትር ናሬንድራ ሞዲ እና ቭላድሚር ፑቲን

ለፍልስጤሙ ቡድን አጋርነታቸውን ባሳዩ የሊባኖሱ 
ሄዝቦላህና በኢራቅ የሚንቀሳቀሱ ሃይሎች ላይም ጥቃቷ 
አላባራም።

የሶሪያውን ፕሬዚዳንት በሽር አል አሳድ የምትደግፈው 
ቴህራን የደማስቆን ወታደራዊ አቅም ለማጎልበት 
ወታደሮቿን ልካለች።

ኢራን በሶሪያ መንግስት ጥያቄ የላኳቸው ወታደሮች 
የማማከር ሚና ብቻ ነው ያላቸው ብትልም እስራኤል 
ግን የቴህራን ወደ ደማስቆ መዝለቅን በስጋት በመመልከት 
ጥቃቷን ቀጥላለች።

እስራኤል በሶሪያ ከኢራን ጋር ግንኙነት አላቸው 
ባለቻቸው ሃይሎች ላይ ጥቃት ፈጸመች

ማህበራዊ 

ባለውለታዎቻችን
    ጉምቱው የጥበብ ሰው ነብይ መኮንን 

በጋዜጣው ሪፖርተር 

ዕውቁ ገጣሚ፣ ደራሲ፣ የቴአትርና የቴሌቪዥን 
ድራማ ጸሃፊ ነብይ መኮንን ወደዚህች አለም 
የመጣው በ1964 ዓ.ም በናዝሬት ከተማ 

ነው።  ዕድሜው ለትምህርት እንደደረሰም ናዝሬት 
በሚገኘው አጼ ገላውዴዎስ ትምህርት ቤት ገብቶ 
ትምህርቱን ተከታትሏል።  ጉምቱው የጥበብ ሰው 
ገና ከመነሻው በቀለም አቀባበሉ የተዋጣለት ነበርና 
የሁለተኛ ደረጃ መልቀቂያ ፈተናን በጥሩ ውጤት 
አልፎ አዲስ አበባ ዩኒቨርሲቲን ተቀላቀለ።  አራት ኪሎ 
ዩኒቨርሲቲ በነበረው ቆይታም ኬሚስትሪ አጥንቶ 
ለመመረቅ በቅቷል።  ሆኖም  ይህ የስነ-ጽሁፍ  ሰው 
ነፍሱ ያለችው ከጥበብ ጋር በመሆኑ የተመረቀበትን 
የትምህርት  ዘርፍ ትቶ  ቀልቡን ከጥበብ ጋር አቆራኘ።  
የነፍሱን ጥሪ በመከተሉም ዘመን አይሽሬ ስራዎችን 
አበረከተ። 

ነብይ መኮንን “ነገም ሌላ ቀን ነው” የትርጉም 
ስራ፣ ተከታታይ የግጥም መድብሎች፣ የጉዞ 
ማስታወሻዎች እንዲሁም የተውኔት ስራዎችን 
አሳትሞ ለንባብ አብቅቷል። ነብይ መኮንን ከአዲስ 
አድማስ ጋዜጣ መሥራቾች መካከል አንዱ ሲሆን፤ 
ጋዜጣዋን በዋና አዘጋጅነት መምራቱን የህይወት 
ታሪኩ ያስረዳል። 

ነብይ መኮንን በ1960ዎቹ በኢህአፓ ውስጥ 
ነበረው በተባለው ተሳትፎ ተይዞ ለእስር ተዳርጓል።  
በእስር በነበረው ቆይታም በርካታ ውጣውረዶችን 
ቢያልፍም ዘመን አይሽሬ ስራዎችንም ለማበርከት 
ዕድል ፈጥሮለታል። 

አዲስ ማለዳ የተሰኘው የመረጃ ምንጭ በአንድ 
ወቅት ስለገጣሚ ነብይ መኮንን የሚከተከለውን 
አስፍሮ ነበር።  እስር ቤት ውስጥ ነው። በዚህ እስር 
ቤት ውስጥ ለወትሮው ከወረቀት እና ከመጻፊያ ብዕር 
ተለይቶ የማያውቅ ሰው ገብቷል። መቼ ከአካል እስር 
እወጣለሁ ሳይሆን መች እጽፋለሁ፣ መች በሐሳቤ 
የሚመላለሰውን በብዕር ወደ ወረቀት አጋባለሁ 
የሚለው ጭንቁ ሳይሆን አልቀረም! መላ ፈለገ። 
የሐሳቡን ጥያቄ ለመመለስ ምንም ነገር ላይ ከመጻፍ 
ወደኋላ የሚል ዓይነት አይደለም። አወጣ አወረደ። 
እናም በቅርቡ የታየውና ያገኘው የሲጋራ ወረቀት 
ነው። ብቸኛው አማራጭም ብዕሩን በዛ ላይ ማሳረፍ 
ነበር። እንዳሰበውም አደረገው።

እናም በሐሳቡ የሚመላለሰውን ከማስፈር ባሻገር 
በጊዜው በእጁ የነበረውን ‹Gone with the 
Wind› የተሰኘውን መጽሐፍ ይተረጉም ጀመር። 
እነዛ ቁርጥራጭ የሲጋራ ወረቀቶችም የመጻፍ መሻቱን 
ያስታግሱ ዘንድ ባለውለታው ሆኑ። ውለታ የዋሉት 
ለእርሱ ብቻ አይደለም። በኋላ ሁሉም አልፎ ‹ነገም 
ሌላ ቀን ነው› የሚለው መጽሐፍ ለአንባቢዎችም 
እንዲደርስ ምክንያት ሆነዋል። የዚህ ታሪክ ባለቤትና 
10 ዓመታትን በእስር ላይ ሆኖ ይህን የትርጉም 
መጽሐፍ ለንባብ ያቀረበው ደራሲ፣ ተርጓሚና 
አርታኢ እንዲሁም ጋዜጠኛው ነብይ መኮንን ነው።

 ‹Gone with the Wind› የተሰኘው መጽሐፍ 
በፈረንጆቹ 1936 ማርጋሬት ሚሼል በተባለች 
አሜሪካዊት ጋዜጠኛ የተጻፈ ነው። ጋዜጠኛዋ 
በአንድ አጋጣሚ እግሯ ላይ ሕመም ገጥሟት አልጋ 
ላይ ውላ ነበር። በዚህን ሰሞን ነበር በአገሯ አሜሪካ 
ያለውን የእርስ በእርስ ጦርነት ታሪክ በገጸ ባህርያት 
መልክ ውስጥ ስላ መጻፍ የጀመረችው። በመጽሐፏም 
የአሜሪካ የእርስ በእርስ ጦርነት ምን ያህል የአገሪቱን 
ኢኮኖሚ እንዳደቀቀው ጠቅሳና ተያያዥ ነጥቦችን 
አንስታ የጦርነትን አስከፊ ገፅታ አሳይታለች።

ነብይ መኮንን በእስር ቤት ሳለ በዛ መልክ 
ተርጉሞ ያዘጋጀው ይኸው መጽሐፍ በ1980ዎቹ 
ለንባብ ቀረበ። የጊዜው ሳንሱር ታድያ ርህራሄ 
ያለው አልነበረም። የተርጓሚውን ድካም ከመጤፍ 
ሳይቆጥር ቆራርጦ አቀረበው። ከዛ ባይብስም ቀጥሎ 
ደግሞ መጽሐፉ <ከነበረው ስርዓት ጋር የሚስማማ 
ስላይደለ> ተብሎ ዳግም እንዳይታተም፣ በመጀመሪያ 
እትም ብቻ እንዲቆይ ተደረገ።

ነብይ መኮንን ለአገር የሚሳሳና አብዝቶ የሚጨነቅ 
መሆኑን ማሳያም በርካታ ሥራዎች አሉት። ይህንንም 
በሚመለከት ሐያሲ እና ፀሐፊ አብደላ ዕዝራ (ነፍስ 
ኄር) ‹የገጣሚ ነብይ መኮንን እማይነትበው ስውር-
ስፌት› በሚል በጻፈው ሐተታ ላይ ‹በጥሞና ስለ 
አራት ግጥሞች› ሲል ባሰፈረው አንድ ጽሑፍ ያነሳል። 
በዚህም ላይ አያሌ ገጣምያን ስለ አገር በተለያየ 
መንገድ የጻፉ መሆናቸውን አውስቶ፣ ነቢይ መኮንን 
ከአማርኛ ገጣሚያን የሚለየው አንድ ወይም ሁለት 
ሳይሆን፣ በአገር ጉዳይ ከሃያ ግጥሞች በላይ መቀኘቱ 
ነው›› ይላል።

ነብይ መኮንን በእርግጥም ዘመን ተሻጋሪ የሆኑ፣ 
ቤተ መጻሕፍት ውስጥ በኩራትና በክብር የሚቀመጡ 
ድንቅ የሥነጽሑፍ ሥራዎችን ማበርከት የቻለ ሰው 
ነው። መለስ ብለን ሥራዎቹን ስናወሳ፣ የግጥም 

ስብስብ መጻሕፍቱን እናገኛለን። እነዚህም ስውር 
ስፌት (ቁጥር አንድ እና ቁጥር ሁለት) እንዲሁም ነፍሰ 
ጡር ግጥሞች የተሰኙትን መጥቀስ ይቻላል።

<ነገም ሌላ ቀን ነው> ከተሰኘው የትርጉም 
ሥራው ባሻገር በ1994 ለንባብ የበቃው <የእኛ ሰው 
በአሜሪካ> የተሰኘው የጉዞ ማስታወሻ እንዲሁም 
በ2014 መጀመሪያ አካባቢ ለንባብ የቀረበው 
<የመጨረሻው ንግግር> (The Last Lecture) 
የተሰኘ የትርጉም ሥራ የሆነ መጽሐፍም አለው። 
በሚገርምና በሚያሳዝን ሁኔታ ግን እነዚህ መጻሕፍት 
እስከ አሁን ድረስ ከአንድ ጊዜ በላይ ሳይታተሙ የቆዩ 
ናቸው።

ከዚህም ባሻገር ነብይ የቴአትር የጽሑፍ ሥራዎች 
አሉት። ከእነዚህም ጁሊየስ ቄሳር፣ ናትናኤል 
ጠቢቡ እና ማደጎ የተሰኙት ተጠቃሽ ናቸው። በዚህ 

አያበቃም፣ ነብይ የሙዚቃ ግጥም ሥራዎችም አሉት።
አንጋፋው የሥነ-ጽሑፍ ሰው ነብይ መኮንን፣ 

<ነብይ በአገሩ ተከበረ> በሚል መነሻ ሃሳብ 
መጽሐፉን ከመመረቅ ጎን ለጎን የቀደመውም ሆነ 
አሁን ያለው የሥነ-ጽሑፍ ቤተሰብ ለነብይ ያለው 
አክብሮትና ፍቅር የተገለጸበት ተዘጋጅቶ ነበር። 
በዝግጅቱም የነብይ ሁሉም ሥራዎች በሚባል ደረጃ 
ለአንባብያን የቀረቡ ሲሆን፣ ሦስቱ የተመረቁት 
መጻሕፍትም በአንድ ላይ ተዳብለው ቀርበዋል።

ሸገር ሬዲዮ የጨዋታ ፕሮግራም ከገጣሚ ነብይ 
መኮንን ጋር ለ11 ሳምንታት በነበረው ቆይታ ነቢይ 
መኮንን ሁለት ዓመታትን የፈጀው “Gone with 
the Wind” “ነገም ሌላ ቀን ነው” የሚለውን 
መፅሐፍ በማዕከላዊ እስር ቤት ታስሮ በነበረበት 
ወቅት እንዴት እንደተረጎመውና ከእስር ቤቱ 
ጠባቂዎች ደብቆ ያወጣበትን መንገድ ተርኳል ። 

ይህ መፅሐፍ ማእከላዊ እስርቤት የገባበት 
ምክንያት አንድ “የሲ.አይ.ኤ ተላላኪ” በተባለ 
እስረኛ ከውጪ ሀገር ወደ ኢትዮጵያ ሲገባ ከቦሌ 
ቀጥታ ከነ ሻንጣው ወደ እስር ቤት ስላመጡት 
ነው ነቢይ ይህንን መፅሐፍ ሲተረጉም የሚፅፈው 
ሲጋራ ከሚያጨሱ እስረኞች የፓኮውን ብልጭልጭ 
በመሰብሰብ ሲሆን ቦታ ለመቆጠብ ብሎ ምስር 
ምስር በሚያካክሉ ፊደሎች እየፃፈ ተርጉሟል።  ማታ 
ማታ የተረጎመውን ለእስረኞች ያነብላቸው ነበር 
እስረኞችም በታሪኩ እጅግ ተመስጠው ለመፅሐፉ 
መተርጎም የበኩላቸውን አስተዋፅኦ ያደርጉ ነበር። 

ሌላው ይህን ሲተረጉም ከእስር ቤቱ ጠባቂዎች 
እይታ ውጪ መሆን አለበት።   አብዛኛውን 
የሚተረጉምበት ሰዓት ለሊት ሲሆን የተረጎመውን 
በሲጋራ ብልጭልጭ የፃፈውን ፅሑፍ ለደፋር 
ተፈቺዎች ብልጭልጩን አጣጥፎ መልሶ ፓኮ ውስጥ 
በመክተት ፓኮውን መልሶ በማሸግ ያልተፈታ ሲጋራ 
በማስመስል ነበር ስራውን ሲቀጥል የነበረው ። 

ነብይ ይህን ያህል ኃላፊነት ወስዶ የሚተረጉመው 
ነገ ይፈታ ወይ ይገደል በማያውቅበት ወቅት ነው።  
ታዲያ እንዲህ  እያደረገ አብዛኛውን የተተረጎመበት 
ብልጭልጭ ወረቀቶች በተለያዩ ሰዎች ከእስር 
ቤቱ ካስወጣ በኋላ እሱም ከእስር ሲፈታ እነዚህን 
ሰዎች ከተለያዩ የኢትዮጵያ ክፍሎች ፈላልጎና 
ሰብስቦ ለመጽሃፍነት  የበቃ መፅሐፉ ብቻ ሳይሆን 
የተተረጎመበትም መንገድ አስደናቂ የሆነ ድንቅ 
መፅሐፍ ነው።   

ሌላው ነብይ አስር ቤት የሚፅፋቸውን ግጥሞች 
አንድ እስረኛ በቃሉ የመያዝ ችሎታ ነበረው :: 
ነብይም ሁልጊዜ ያነብለት ነበር ከዛም ይህ እስረኛ 
የመፈቻው ቀን ሲደርስ አብዛኛውን የነብይን ግጥሞች 
ለእስር ቤቱ ጠባቂዎች በማይታየው በዓይምሮው 
ይዞት ከእስር ቤት ወጣ፤ ተፈታ።  

ከዛም የመኪና አደጋ ደርሶበት ሆስፒታል 
እንደተኛ ከጎኑ  ካለው እንደሱ በመኪና አደጋ 
ደርሶበት አልጋ ለይ ከተኛው ከሌላ ታካሚ ጋር 
ሲጨዋወቱ ስለነዚህ  ግጥሞች ይነግረዋል።  ይህም 
እስረኛ ለስነ ጥበብ የቀረበ ነበርና ከሆስፒታል 
ሲወጡ ግጥሞቹን በሙሉ በታይፕ ፅፎት ነብይ 
መኮንን ከታሰረ ከስምንት ዓመታት በኋላ ሲወጣ 
በስጦታ አበርክቶለታል።  ይህ ግጥሙን በታይፕ 
የፃፈለት ሰው በሃይሉ ገ/መድህን ነው።  ሌላው አሰፋ 
እንዳሻው የሚባል የቦረና ልጅ የኦሮምኛ አማርኛ 
መዝገበ ቃላት ፅፎ ጠርዞ ሊያስወጣው ሲል የእስር 
ቤቱ ጠባቂዎች ይዘውበት ቀዳደው ጥለውበታል። 

በአጠቃላይ ነብይ መኮንን ባህር ነው።  ህይወቱ 
ተጨልፎ አያልቅም።  ሆኖም ከሞት የሚቀር የለምና 
የሶስት ሴት ልጆች አባት የሆነው ደራሲ ነብይ መኮንን 
ባደረበት ህመም ምክያት በመኖሪያ ቤቱ ሰኔ 26 
ቀን 2016 ዓ.ም ከረፋዱ 4 ሰዓት ላይ ከዚህ ዓለም 
ተለይቷል። ደራሲ እና ወግ አዋቂው ነብይ ህይወቱ 
ያለፈው በተወለደ በ68 ዓመቱ ነው። 

ይህንን ጽሁፍ ስናዘጋጅ በማጣቀሻነት 
አዲስ ማለዳ ፤ሸገር ሬዲዮና ሌሎች ድረገጾችን 

ተጠቅመናል። 

ነብይ መኮንን በእርግጥም ዘመን 
ተሻጋሪ የሆኑ፣ ቤተ መጻሕፍት 

ውስጥ በኩራትና በክብር የሚቀመጡ 
ድንቅ የሥነጽሑፍ ሥራዎችን ማበርከት 
የቻለ ሰው ነው

ስፖርት
       አዲስ ዘመን   ረቡዕ ሐምሌ 3 ቀን 2016 ዓ.ም

ብርሃን ፈይሳ

የአዲስ አበባ ከተማ አስተዳደር ከንቲባ አዳነች 
አቤቤ የኢትዮጵያ ብሄራዊ የእግር ኳስ ቡድን የበላይ 
ጠባቂ ሆነው ተሰየሙ።  የኢትዮጵያ እግር ኳስ ፌዴሬሽን 
ከንቲባዋ ለስፖርቱ ላበረከቱት አስተዋጽኦ የዕውቅና እና 
የሽልማት መርሃ ግብርም አካሂዷል። 

በዕውቅና እና የሽልማት መርሃግብሩም ከንቲባዋ 
ኢትዮጵያን በአህጉርም ሆነ በዓለም አቀፍ የእግር ኳስ 
ውድድሮች ላይ የሚወክለው የኢትዮጵያ ብሄራዊ 
ቡድን የበላይ ጠባቂ እንዲሆኑ መሰየማቸውን ፌዴሬሽኑ 
አሳውቋል።  ብሔራዊ ቡድኑ በሚያደርጋቸው የትኛውም 
እንቅስቃሴም ከፌዴሬሽኑ ባለፈ ክትትል የሚያደርግለት 
የበላይ ጠባቂ አግኝቷል።  ፌዴሬሽኑ ይህንን ይፋ 
ያደረገውም ከትናንት በስቲያ ባዘጋጀው መርሃ ግብር 
ላይ ሲሆን፤ ይህንን ተከትሎም የኢትዮጵያ እግር ኳስ 
ፌዴሬሽን ፕሬዚዳንት ኢሳያስ ጅራ፤ ቡድኑ ለማድረግ 
ባቀደው መጠነ ሰፊ እንቅስቃሴ እንዲረዳው ከንቲባዋን 
በበላይ ጠባቂነት መምረጡን አስታውቀዋል።  

ፕሬዚዳንቱ በንግግራቸውም ‹‹ሀገራችን የካፍ 
መስራች ናት። በዚህ ደረጃ ላይ ያለች ሀገር ባይተዋር ሆና 
ቆይታ በሰው ሀገር ሜዳ እየለመንን መጫወታችን ቁጭት 
ውስጥ የሚከት ነው። ጠቅላይ ሚኒስትራችን በ2029 
የአፍሪካ ዋንጫ ለማዘጋጀት ያለንን ፍላጎት በቅርቡ ይፋ 
አድርገዋል። ከዚህ ጎን ለጎን አንገት የሚያስደፋ ብሄራዊ 
ቡድን ሊኖር አይገባም በሚል መጠነ ሰፊ እንቅስቃሴ 
ለማድረግ ክብርት ከንቲባችንን የበላይ ጠባቂ አድርገን 
መርጠናል። የኢትዮጵያ እግር ኳስ ፌዴሬሽንን ወክዬ 
የምሰጠው ይህ የበላይ ጠባቂነት ሥልጣን የሕዝብ 
አደራን መስጠት ነው። ብሄራዊ ቡድኖቻችንን በበላይነት 

የሚከታተል የመንግሥት አካል በማግኘታችሁ እንኳን 
ደስ አላችሁ›› ብለዋል።   

የኢትዮጵያ እግር ኳስ ፌዴሬሽን ስፖርቱን ለማሳደግ 
እንዲሁም ብሄራዊ ቡድኑን በማበረታታት አንጻር 
ለነበራቸው ከፍተኛ ሚናም ለከንቲባዋ ዕውቅና ሰጥቷል።  
መርሃ ግብሩ ድርብ እውቅና መሆኑን የጠቆሙት 
ፕሬዚዳንቱ  ከ2010 ዓ.ም በፊት በከተማዋ የነበሩት 
የስፖርት ማዘውተርያ ስፍራዎች ቁጥር 495 ሲሆን፤ 
ከእነዚህም ውስጥ የእግር ኳስ ሜዳዎች 166 እንደነበሩ 
አብራርተዋል። ከዚያ በኋላ በተሠሩ ሥራዎች ግን 
በከተማዋ የሚገኙት ሜዳዎች ቁጥር 1 ሺ199 ደርሰዋል። 
ከእነዚህም ውስጥ 351ዱ ሜዳዎች የእግር ኳስ ናቸው። 
ለዚህም ሥራ እውቅና መስጠት ያስፈልጋል በማለት 
የፌዴሬሽኑ ሥራ አስፈጻሚ ኮሚቴ አባላት በመወሰን 
የዕውቅና መርሃ ግብሩ ሊሰናዳ ችሏል። ኳስ ሜዳ 
መሥራት ዜጋ ላይ መሥራት በመሆኑ፤ በከተማዋ ካለው 
ኮሪደር ልማት ጎን ለጎን ስፖርቱ የሚስፋፋበት ጊዜው ሩቅ 
እንደማይሆንም ተስፋቸውን ገልፀዋል።

ከዚህ ጎን ለጎን በተለያየ ጊዜ ብሄራዊ ቡድኑ 
በውድድሮች ላይ ተካፍሎ ሲመለስ ከንቲባዋ የሚያደርጉት 
ማበረታቻም የእውቅናው አካል እንደሆነም ፕሬዚዳንቱ 
ገልጸዋል።  የኢትዮጵያ ሴቶች ብሄራዊ ቡድን በሴካፋ 
3ኛ ደረጃ ይዞ ሲመለስ በራሳቸው ተነሳሽነት ሽልማት 
አበርክተዋል። ብሄራዊ ቡድኑ ለካሜሩኑ የአፍሪካ ዋንጫ 
ሲያልፍም በተመሳሳይ ከንቲባዋ የሽልማት መርሃ ግብር 
ማከናወናቸውንም አስታውሰዋል።  በዚህም ከንቲባ 
አዳነች የኢትዮጵያ ብሄራዊ ቡድን የበላይ ጠባቂ ሆነው 
መሰየማቸውን በማስመልከት ማስታወሻ እና የኢትዮጵያ 
ብሄራዊ ቡድን ማሊያ እንደተበረከተላቸው የኢትዮጵያ 
እግር ካስ ፌዴሬሽን የተገኘው መረጃ አመልክቷል።  

ይህንንም ተከትሎ ከንቲባዋ ባደረጉት ንግግር 
‹‹ፌዴሬሽኑ ይህን ጥቂት እንቅስቃሴ ትርጉም አለው ብሎ 
እውቅና ሲሰጥ፤ ከሁሉ በላይ ሽልማቱ ለተገኘነው ውጤት 
ብቻ ሳይሆን ለቀጣይ ኃላፊነት መውሰድ ነው። የእግር 
ኳስ ጥማት ያለበትን ማህበረሰብ ከዚህ በላይ እንድንሠራ 
የሚያነሳሳም ነው። በቀጣይ ቡድናችን ውጤታማ 
ማድረግ የምንችልበት፣ የቀደመ የብሄራዊ ቡድኑን 
ክብር መመለስ እንድንችል፣ አዲሱም ትውልድ በእግር 
ኳሱ ከአፍሪካ ቀዳሚ እንዲሆን መሥራት ይኖርብናል። 

አደይ አበባ እና አቃቂ ቃሊቲ ስታዲየሞችንም በፍጥነት 
በመሥራት ለማጠናቀቅ እንጥራለን›› በማለት ሹመቱን 
በደስታ መቀበላቸውን ገልጸዋል። 

በመርሃ ግብሩ ላይም የኢትዮጵያ እግር ኳስ 
ፌዴሬሽን ሥራ አስፈጻሚ ኮሚቴ አባላት፣ የአዲስ አበባ 
ከተማ አስተዳደር ካቢኔ፣ የቀድሞ እና የአሁኑ የኢትዮጵያ 
ወንዶች እና ሴቶች ብሄራዊ ቡድን ተጫዋቾች እና 
አሠልጣኞች እንዲሁም ጥሪ የተደረገላቸው እንግዶችም 
ተገኝተዋል።  

ከንቲባ አዳነች አቤቤ የብሔራዊ ቡድን የበላይ ጠባቂ ሆነው ተሰየሙ

ከንቲባ አዳነች አቤቤ ለእግር ካሱ ባበረከቱት አስተዋፅኦ   እውቅናና ሽልማት ተበርክቶላቸዋል፣ 

የደረሰኝ መጥፋት ማስታወቂያ
በአዲስ አበባ ከተማ ለሚኩራ ክፍለ ከተማ ወረዳ 11 የቤት ቁጥር አዲስ ግብር ከፋይ መለያ ቁጥር (TIN)022483426 

የሚታወቀው አለማየሁ እሌኒ እና ጓደኞቻቸው ብሎኬት ማምረት ህብ/ሽር/ማህበር በግብር/ታክስ ከፋይነት 

ከተመዘገብኩበት በአዲስ አበባ ከተማአስተዳደር ገቢዎች ቢሮ ለሚኩራ ክፍለ ከተማ አነስተኛ ግብር ከፋዮች 

ቅ/ጽ/ቤት የህትመት ፍቃድ በማግኘት የገንዘብ መክፈያ ደረሰኝ እና የተጨማሪ እሴት ታክስ የእጅ በእጅ ደረሰኝ 

ከቁጥር 0001 እስከ 0250/5ፓድ/ ያሳተሙ ሲሆን ከዚህ ውስጥ ከ 0001 እስከ 0050 የተሰራበት እና ከ 0051 እስከ 

0250 ያአልተሰራበት /5ፓድ/እና የገንዘብ መክፈያ ደረሰኝ ቁጥር  ከ0001 እስከ 0500 (10ፓድ) ያሳተሙ ሲሆን 

ከዚህ ውስጥ ከ0001 እስከ 0025 የተጠቀምኩበት እና ከ0026 እስከ 0500 ያልተጠቀምኩበት  የእጅ በእጅ ደረሰኝ 

ስለተቃጠለብኝ  ይህ  ማስታወቂያ እንዲተላለፍ ተደርጓል፡፡ ይሁንና ከደረሰኙ ውስጥ ተሰርቶበት ያገኘ ወይም 

ከድርጅቱ ግዥ በማከናወን ክፍያ ለመፈፀም በማስረጃነት የተቀበለ ማንኛውም ሰው ከላይ ለተጠቀሰው በግብር/

ታክስ ከፋይነት ለተመዘገብኩበት በአዲስ አበባ ከተማ አስተዳደር ገቢዎች ቢሮ ለሚኩራ ክፍለ ከተማ አነስተኛ 

ግብር ከፋዮች ቅ/ጽ/ቤት ወይም በአቅራቢያ የሚገኝ ገቢ ሰብሳቢ መ/ቤት በማሳወቅ በግብር/ታክስ አሰባስብ ላይ 

ትብብር እንዲያደርግ አስታውቃለሁ፡፡

የግብር ከፋይ ስም አለማየሁ እሌኒ እና ጓደኞቻቸው ብሎኬት 

ማምረት ህብ/ሽር/ማህበር

የደረሰኝ መጥፋት ማስታወቂያ
በአዲስ አበባ ከተማ ቦሌ ክፍለ ከተማ ወረዳ 03 የቤት ቁጥር 379/1 ግብር ከፋይ መለያ 
ቁጥር (TIN) 0069272143 የሚታወቀው ኢቴል ስፖርት ኢንተርቴመንት ኃላፊነቱ የተወሰነ 
የግል ማህበር በግብር/ታክስ ከፋይነት ከተመዘገብኩበት ምስራቅ አዲስ አበባ አነስተኛ 
ግብር ከፋዮች ቅ/ጽ/ቤት የህትመት ፍቃድ በማግኘት የእጅ በእጅ/ቫት ደረሰኝ ከቁጥር 6801 
እስከ 6850 ያልተሰራበተ ስለጠፋብኝ በማንኛውም አካል እጅ ውስጥ ገብተው ወንጀል 
እንዳይሰራበት እና የጠፋ መሆኑን የሶስተኛ ወገን እንዲያውቀው ይህ ማስታወቂያ እንዲተላለፍ 
ተደርጓል። ይሁንና ከደረሰኙ ውስጥ ተሰርቶበት ያገኘ ወይም ከድርጅቱ ግዥ በማከናወን ክፍያ 
ለመፈፀም በማስረጃነት የተቀበለ ማንኛውም ሰው ከላይ ለተጠቀሰው በግብር/ታክስ ከፋይነት 
ለተመዘገብኩበት ምስራቅ አዲስ አበባ አነስተኛ ግብር ከፋዮች ቅ/ጽ/ቤት ወይም በአቅራቢያ 
የሚገኝ ገቢ ሰብሳቢ መ/ቤት በማሳወቅ በግብር/ታክስ አሰባሰብ ላይ ትብብር እንዲያደርግ 
አስታውቃለሁ፡፡

የግብር ከፋይ ስም ኢቴል ስፖርት ኢንተርቴመንት 

ኃላፊነቱ የተወሰነ የግል ማህበር

ማስታወቂያ
አይፓ የግብርና አገልግሎት ኃ/የተ/የግ/ማህበር ባለአክሲዮኖች በቀን 01/09/2016 

ዓ.ም ባደረጉት ስብሰባ የንግድ ማህበሩን ለማፍረስ ውሳኔ አስተላልፏል፡፡ ስለዚህ 

ማህበሩን ከንግድ መዝገብ ከመሰረዛችን በፊት ተቃዋሚ ካለ ይህ ማስተወቂያ 

በአዲስ ዘመን ጋዜጣ በወጣ በ30(ሰላሳ) ቀናት ውስጥ ለደቡብ ኢትዮጵያ ክልል 

መንግስት ንግድና ገበያ ልማት ቢሮ የንግድ ምዝገባና ፈቃድ ዳይሬክቶሬት 

እንድታሳውቁ እናሳስባለን፡፡

በደቡብ ኢትዮጵያ ክልል መንግሥት የንግድና ገበያ ልማት ቢሮ የንግድ 

ምዝገባና ፈቃድ ዳይሬክቶሬት

የደረሰኝ መጥፋት ማስታወቂያ
በአዲስ አበባ ከተማ ኮልፌ ቀራኒዩ ክ/ከተማ ወረዳ 4 የቤት ቁጥር አዲስ ግብር ከፋይ መለያ 

ቁጥር /TIN/ 0002458660 የሚታወቀው አቶ ግርማ ገ/ጊዩርጊስ የቤት እና የቢሮ ጥገና 

አገልግሎት ግብር/ታክስ ከፋይነት የሆነ ከኮ/ቀ/ክ/ከ/አ/ግ/ከ/ቅ/ጽ/ቤት በተሰጠኝ ፈቃድ 

መሠረት ያሳተምኩት የእጅ በእጅ የቲኦቲ ገቢ ደረሰኝ የተሰራበት ከቁጥር 201 እስከ ቁጥር 241 

እና ያልተሰራበት ደረሰኝ ከቁጥር 242 እስከ ቁጥር 250 ድረስ የጠፋብኝ በመሆኑ እነኚህን 

ደረሰኞች በማንኛውም አካል እጅ ውሰጥ ገብተው ወንጀል እንዳይሰራባቸው እና የጠፉ መሆኑን 

3ኛ ወገን እንዲያውቀው ይህ ማስታወቂያ እንዲተላለፍ ተደርጓል፡፡ ይሁን እና ከደረሰኙ ውስጥ 

ተሰርቶበት ያገኘ ወይም ከድርጅቱ ግዥ በማከናወን ክፍያ ለመፈፀም በማስረጃነት የተቀበለ 

ማንኛውም ሰው ከላይ ለተጠቀሰው በግብር/ታክስ ከፋይነት ለተመዘገብኩበት በአዲስ አበባ 

ከተማ አስተዳደር ገቢዎች ቢሮ ግብር ከፋዮች ቅ/ጽ/ቤት ወይም በአቅራቢያ የሚገኝ ገቢ ሰብሳቢ 

መ/ቤት በማሳወቅ በግብር/ታክስ አሰባሰብ ላይ ትብብር እንዲያደርግ እናሳስባለን፡፡

የግብር ከፋይ ስም ግርማ ገ/ጊዩርጊስ

